
УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ

ЧУУЛГАНЫ 04 ДҮГЭЭР САРЫН 14-НИЙ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-18

	3.
	Соронзон бичлэг: 

1.Улсын дээд шүүхийн шүүгчийг Улсын Их Хуралд танилцуулах асуудал

2.Хөдөлмөр эрхлэлтийг дэмжих тухай хуулийн (шинэчилсэн найруулга) төсөл, Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай, Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүд (анхны хэлэлцүүлэг)
3.Хот, суурины ус хангамж, ариутгах татуургын ашиглалтын тухай хуулийн (шинэчилсэн найруулга) болон Хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслүүд (хэлэлцэх эсэх)
4.Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл (хэлэлцэх эсэх) 
	19-22

22-71

71-86

86-91 

	4.
	Саналын томъёолол 
	  92-124



Монгол Улсын Их Хурлын 2011 оны хаврын ээлжит чуулганы 04 дүгээр сарын 14-ний өдөр (Пүрэв гариг)-ийн нэгдсэн хуралдаан 10 цаг 43 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дэд дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 51 гишүүн ирж,  67.1 хувийн ирцтэй байв. Үүнд:


Чөлөөтэй: Н.Алтанхуяг, Х.Баделхан, Ц.Батбаяр, Су.Батболд, Сү.Батболд, Э.Бат-Үүл, Г.Батхүү, Л.Гүндалай, Ц.Даваасүрэн, Ц.Дашдорж, Д.Дондог, Д.Дэмбэрэл, Даш.Зоригт, Ц.Мөнх-Оргил, Д.Очирбат, Ч.Сайханбилэг, Ч.Улаан, Ц.Цэнгэл, Б.Чойжилсүрэн, Ө.Энхтүвшин, С.Эрдэнэ.


Өвчтэй: Л.Гансүх, Ц.Шинэбаяр.


Тасалсан: Х.Тэмүүжин, Ж.Энхбаяр.


Хоцорсон: Д.Арвин-1:20, Д.Балдан-Очир-1:00, Х.Баттулга-2:00, Д.Загджав-0:50, Г.Занданшатар-0:50, С.Ламбаа-1:30, Ш.Сайхансамбуу-0:50, Д.Тэрбишдагва-0:50, О.Чулуунбат-0:50, Д.Энхбат-0:50.    


Нэг. Улсын дээд шүүхийн шүүгчийг Улсын Их Хуралд танилцуулах асуудал.


Хэлэлцэж буй асуудалтай холбогдуулан Улсын дээд шүүхийн ерөнхий шүүгч, Шүүхийн ерөнхий зөвлөлийн дарга Ц.Зориг, тус зөвлөлийн гүйцэтгэх нарийн бичгийн дарга Н.Ганбаяр, Улсын дээд шүүхийн шүүгчийн албан тушаалд нэр дэвшигч Т.Уранцэцэг, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Хууль зүйн байнгын хорооны зөвлөх С.Энхбаяр, референт Г.Нямдэлгэр нар байв.   



Улсын дээд шүүхийн шүүгчид нэр дэвшигч Т.Уранцэцэгийн талаархи танилцуулгыг Шүүхийн ерөнхий зөвлөлийн дарга Ц.Зориг танилцуулав.


Танилцуулгатай холбогдуулан УИХ-ын гишүүн Р.Гончигдорж, Ж.Сүхбаатар нарын асуусан асуултад ажлын хэсгээс Ц.Зориг, нэр дэвшигч Т.Уранцэцэг нар хариулж, тайлбар хийв.


УИХ-ын гишүүн Д.Одбаяр санал хэлэв.

УИХ-ын даргаас нэр дэвшигчийн талаар Ерөнхийлөгчид албан бичиг хүргүүлэхээр тогтов. 

 Уг асуудлыг 11 цаг 00 минутад хэлэлцэж дуусав.


Хоёр. Хөдөлмөр эрхлэлтийг дэмжих тухай хуулийн (Шинэчилсэн найруулга) төсөл, Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай, Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүд (анхны хэлэлцүүлэг)



Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, тус яамны Бодлогын хэрэгжилтийг зохицуулах газрын орлогч дарга Ш.Отгонхундага, Стратеги төлөвлөлтийн газрын орлогч дарга Б.Алимаа, Хөдөлмөр, халамжийн үйлчилгээний газрын дарга Д.Баярсайхан, Улаанбаатар хотын захирагч бөгөөд Нийслэлийн засаг дарга Г.Мөнхбаяр, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Нийгмийн бодлого, боловсрол, соёл, шинжлэх ухааны байнгын хорооны референт Р.Болормаа нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи Байнгын хорооноос гаргасан санал, дүгнэлтийг УИХ-ын гишүүн С.Бямбацогт танилцуулав.


Байнгын хорооны санал, дүгнэлттэй холбогдуулан УИХ-ын гишүүн Д.Тэрбишдагва, Ж.Батсуурь, Д.Ганхуяг, Д.Балдан-Очир, Л.Г0антөмөр, Н.Ганбямба, Д.Дамба-Очир нарын асуусан асуултад УИХ-ын гишүүн С.Бямбацогт, ажлын хэсгээс Т.Ганди нар хариулж, тайлбар хийв.


Хөдөлмөр эрхлэлтийг дэмжих тухай хуулийн шинэчилсэн найруулгын болон хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн талаархи Байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Н.Энхболд: Нэг. Нийгмийн бодлого, боловсрол, соёл, шинжлэх ухааны байнгын хороогоор дэмжигдсэн саналууд:

1.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 2.1 дэх хэсгийн “энэ хууль болон” гэсний өмнө “нийгмийн даатгалын сангаас олгох ажилгүйдлийн тэтгэмжийн тухай хууль, нийгмийн халамжийн тухай хууль, Мэргэжлийн боловсрол, сургалтын тухай хууль,” гэж нэмэх саналыг дэмжье.

Дээрх саналтай холбогдуулан УИХ-ын гишүүн Ц.Баярсайхан санал хэлэв.

Зөвшөөрсөн

27

Татгалзсан

12

Бүгд


39

69.2 хувийн саналаар дэмжигдлээ.

2. УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 3.1.2.а дахь заалтын “ажилгүй гэж” гэсний дараа “Төрийн албаны тухай хуулийн дагуу төрийн улс төрийн болон төрийн жинхэнэ албан тушаалд ажиллаагүй,” гэж нэмэх саналыг дэмжье.

Зөвшөөрсөн

23

Татгалзсан

17

Бүгд


40

57.5 хувийн саналаар дэмжигдлээ.

3.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 3.1.4 дэх заалтын “зорилтот бүлэг” гэснийг “ажил олоход хүндрэлтэй иргэд” гэж өөрчлөх саналыг дэмжье.

Зөвшөөрсөн

30

Татгалзсан

10

Бүгд


40

75.0 хувийн саналаар дэмжигдлээ. 

4.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 3.1.5 дахь заалтын “аж ахуй эрхэлж,” гэсний дараа “татварын албанд бүртгүүлэн” гэж нэмэх саналыг дэмжье.

Зөвшөөрсөн

26

Татгалзсан

13

Бүгд


39

66.7 хувийн саналаар дэмжигдлээ.

 5.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 3.1.6 дахь заалтыг дор дурдсанаар өөрчлөн найруулах: 

“3.1.6.“малчин” гэж жилийн дөрвөн улирлын туршид зөвхөн өөрийн өмчлөлийн мал аж ахуйг өрхийн гишүүдийн хамт дагнан эрхэлж, түүний бүтээгдэхүүн, ашиг шимээр орлого олж, амьжиргааны эх үүсвэрээ хангаж буй иргэнийг; гэсэн саналыг дэмжье.


Дээрх саналтай холбогдуулан УИХ-ын гишүүн Р.Раш, Н.Ганбямба, Х.Жекей, С.Бямбацогт, А.Тлейхан, Р.Гончигдорж нар санал хэлж, уг саналыг түр хойшлуулахаар тогтов.

6.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 4.1-д дор дурдсан агуулгатай заалт нэмэх:

“4.1.5.нийгмийн түншлэлийг дэмжих;

4.1.6.олон нийтийн оролцоонд тулгуурлах.” гэсэн саналыг дэмжье.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

 7.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 4 дүгээр зүйлд дор дурдсан агуулгатай хэсэг нэмэх:


“4.2.төрөөс хүн амын хөдөлмөр эрхлэлтийг дэмжих талаар дараахь бодлогын чиглэлийг баримтална:

4.2.1.хүн амын хөдөлмөр эрхлэх боломж нөхцөлийг бүрдүүлэх, ажиллах хүчний хөдөлмөр эрхлэлтийн тогтвортой түвшинг хангах;


4.2.2.ажиллах хүчнийг хөрөнгө оруулалт, хөдөлмөрийн зах зээлийн эрэлтэд  нийцүүлэн хөгжүүлэх;


4.2.3.хөдөлмөрийн зах зээлийн эрэлтэд нийцүүлэн иргэний мэргэжлийн ур чадварыг тасралтгүй хөгжүүлэх;

4.2.4.хөдөлмөрийн зах зээлийн мэдээлэл, судалгааг хөгжүүлэх, хөдөлмөр эрхлэлтийн үйлчилгээ, хөдөлмөр эрхлэлтийг дэмжих арга хэмжээний  хүртээмжийг нэмэгдүүлэх, чанар, үр ашгийг дээшлүүлэх;


4.2.5.ажиллах хүчний дотоодын зах зээлийг эзэмших, гадаадын зах зээлд мэргэшил, чадвар дээшлүүлэх;” гэсэн саналыг дэмжье.

Зөвшөөрсөн

28

Татгалзсан

11

Бүгд


39

71.8 хувийн саналаар дэмжигдлээ. 

8.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төсөлд дор дурдсан агуулгатай 5 дугаар зүйл шинээр нэмэх:

“5 дугаар зүйл.Хөдөлмөрийн зах зээлийн эрэлтийг дэмжих 


5.1.төрөөс хөдөлмөрийн зах зээлийн эрэлтийг дэмжих талаар дараахь арга хэмжээг жил бүр авч хэрэгжүүлнэ:
5.1.1.эх орны үйлдвэрийн бүтээгдэхүүнийг гадаад зах зээлд гаргах талаар судалгаа хийх, гэрээ, хэлэлцээр байгуулах;
5.1.2.экспортын баримжаатай үйлдвэрлэл эрхлэх болон ажлын байр олноор нэмэгдүүлэх жижиг, дунд үйлдвэр эрхлэгчдэд эхний ээлжинд зээл олгох, бий болгосон ажлын байрны тоо харгалзан татварын хөнгөлөлт үзүүлэх; 

5.1.3.алслагдсан болон эдийн засгийн сул хөгжилтэй бүс нутагт төр, хувийн хэвшлийн түншлэлд суурилсан зарчмаар хөрөнгө оруулах, эсхүл хувийн хэвшлийн  хөрөнгө оруулалтыг дэмжих;
5.1.4.Засгийн газраас тодорхойлсон бусад арга хэмжээ.

5.2.Энэ хуулийн 5.1-д заасан арга хэмжээг улсын эдийн засаг, нийгмийн хөгжлийн үндсэн чиглэлийн бодлого эрхэлсэн төрийн захиргааны байгууллага тодорхойлж, шаардагдах хөрөнгийг санхүүгийн асуудал эрхэлсэн төрийн захиргааны төв байгууллага жил бүрийн улсын төсөвт тусган хэрэгжүүлнэ.” гэсэн саналыг дэмжье.

Дээрх саналтай холбогдуулан УИХ-ын гишүүн Д.Ганхуяг, Р.Раш нар санал хэлэв.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

9.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 5.2.4 дэх заалтыг дор дурдсанаар өөрчлөн найруулах:

“5.2.4.нэгдсэн бүртгэл, мэдээллийн үйлчилгээ;” гэсэн саналыг дэмжье.

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ.

10.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 5.3.7, 18.1.11 дэх заалтын “болон Засгийн газрын” гэснийг “,түүнчлэн Засгийн газрын болон хөдөлмөр эрхлэлтийн үндэсний зөвлөлийн баталсан” гэж өөрчлөх саналыг дэмжье.

Зөвшөөрсөн

29

Татгалзсан

11

Бүгд


40

72.5 хувийн саналаар дэмжигдлээ.

11.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 7.3 дахь хэсгийн “зохион байгуулна.” Гэсний дараа “Ерөнхий боловсролын сургуулийн ахлах ангийн сурагчдад ажил, мэргэжлийн чиг баримжаа олгох үйлчилгээг сургуулийн захиргаатай хамтран тусгайлсан төлөвлөгөөний дагуу зохион байгуулалттайгаар үзүүлнэ.” гэсэн өгүүлбэр нэмэх саналыг дэмжье.

Зөвшөөрсөн

30

Татгалзсан

10

Бүгд


40

75.0 хувийн саналаар дэмжигдлээ.

12.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 8.4 дэх хэсгийг дор дурдсанаар өөрчлөн найруулах:

“8.4.Мэдээллийн нэгдсэн сүлжээнд холбогдсон хөдөлмөрийн хувийн биржид мэдээллийн нэгдсэн сүлжээнд бүртгэгдсэн ажил хайгчдаас ажилд зуучлуулсан болон  оруулсан хүний тоогоор Хөдөлмөр эрхлэлтийг дэмжих сангаас тогтоосон тарифаар тооцож санхүүжилт олгоно.

Хөдөлмөрийн хувийн бирж нь ажилд зуучлуулсан иргэнээс шууд ба шууд бус байдлаар үйлчилгээний төлбөр авахыг хориглоно.“ гэсэн саналыг дэмжье.

Дээрх саналтай холбогдуулан УИХ-ын гишүүн Г.Баярсайхан, Л.Гантөмөр, А.Тлейхан, Ц.Баярсайхан нар санал хэлж, ажлын хэсгээс Т.Ганди тайлбар хийв.

Уг асуудлыг дахиж сайн ярилцаж оруулж ирэхээр тогтов. 

13.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн “Ажил олгогчийг дэмжих хөтөлбөрийг хөдөлмөр эрхлэлтийн үндэсний зөвлөлийн саналыг харгалзан хөдөлмөрийн асуудал эрхэлсэн Засгийн газрын гишүүн батална.“ гэсэн 12.2 дахь хэсгийг хасах саналыг дэмжье.

Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ.

14. УИХ-ын гишүүн П.Алтангэрэлийн гаргасан, Төслийн 12.3 дахь хэсгийн “дэмжлэг үзүүлнэ” гэсний дараа “Ажилтныг өндөр насны тэтгэвэрт гартал нь ажлын байрыг нь хадгалсан ажил олгогчийг энэхүү санхүүгийн дэмжлэгт хамааруулж болно.” гэсэн өгүүлбэр нэмэх саналыг дэмжье.


Дээрх саналтай холбогдуулан УИХ-ын гишүүн Р.Раш, Д.Ганхуяг, Ц.Баярсайхан, Р.Гончигдорж нар санал хэлэв.

Зөвшөөрсөн

12

Татгалзсан

27

Бүгд


39

30.8 хувийн саналаар дэмжигдсэнгүй. 

15.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 14.1.3 дахь заалтын “гурав ба түүнээс дээш хүүхэдтэй өрх толгойлсон эх /эцэг/” гэснийг хасах саналыг дэмжье.

Дээрх саналтай холбогдуулан УИХ-ын гишүүн Х.Жекей, С.Бямбацогт нар санал хэлэв.

Зөвшөөрсөн

19

Татгалзсан

20

Бүгд


39

48.7 хувийн саналаар дэмжигдсэнгүй. Энэ заалт хасагдаж, төслөөрөө үлдэхээр боллоо.

Үдээс өмнөх хуралдаан 13 цаг 03 минутад завсарлаж, үдээс хойшхи хуралдаан 15 цаг 35 минутад эхлэв.

УИХ-ын дэд дарга Н.Энхболд хуралдааныг үргэлжлүүлэн даргалав.

Үдээс хойшхи хуралдаанд ирвэл зохих 76 гишүүнээс 44 гишүүн ирж, 57.8 хувийн ирцтэй байв. Үүнд: 


Чөлөөтэй: Н.Алтанхуяг, Х.Баделхан, Ц.Батбаяр, Су.Батболд, Сү.Батболд, Э.Бат-Үүл, Г.Батхүү, Л.Гүндалай, Ц.Даваасүрэн, Ц.Дашдорж, Д.Дондог, Д.Дэмбэрэл, Даш.Зоригт, Ц.Мөнх-Оргил, Д.Очирбат, Ч.Сайханбилэг, Ч.Улаан, Ц.Цэнгэл, Б.Чойжилсүрэн, Ө.Энхтүвшин, С.Эрдэнэ.


Өвчтэй: Л.Гансүх, Ц.Шинэбаяр.


Тасалсан: З.Алтай, Д.Арвин, Б.Батбаяр, Г.Занданшатар, С.Ламбаа, Э.Мөнх-Очир, Х.Тэмүүжин, Ч.Хүрэлбаатар, Д.Энхбат.


Хоцорсон: Р.Амаржаргал-0:40, Д.Балдан-Очир-2:10, Г.Баярсайхан-0:20, С.Баярцогт-1:30, Л.Гантөмөр-0:30, Д.Загджав-1:10, Ц.Нямдорж-1:20, Д.Одбаяр-1:20, С.Оюун-0:30, Р.Раш-0:40, Ш.Сайхансамбуу-0:30, Д.Тэрбишдагва-0:30.


Н.Энхболд: -16. УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 14.1.4 дэх заалтын “5 дахин” гэснийг “12 дахин” гэж өөрчлөх саналыг дэмжье.


Дээрх саналтай холбогдуулан УИХ-ын гишүүн Ц.Баярсайхан санал хэлэв.

Зөвшөөрсөн

21

Татгалзсан

18

Бүгд


39

53.8 хувийн саналаар дэмжигдлээ.

17.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн “хөдөлмөр эрхлэлтийн бүртгэл, мэдээлэл” гэсэн “дөрөвдүгээр бүлэг”-ийн 15 дугаар зүйлийн заалтуудыг бүхэлд нь бие даасан зүйл болгон дор дурдсанаар өөрчлөн найруулах: 

15 дугаар зүйл.Хөдөлмөр эрхлэлтийн бүртгэл, мэдээллийн тогтолцоо

15.1.Хөдөлмөр эрхлэлтийн бүртгэл, мэдээллийн тогтолцоо нь хөдөлмөр эрхлэлтийн бүртгэл, мэдээллийн нэгдсэн сан, сүлжээ, түүний программын болон техникийн хангамж, мэдээлэл цуглуулах, түгээх үйлчилгээ, мэдээллийн эх үүсвэрээс бүрдэнэ. 

16 дугаар зүйл.Хөдөлмөр эрхлэлтийн бүртгэл, мэдээллийн 

нэгдсэн сан

16.1.Хөдөлмөр эрхлэлтийн бүртгэл, мэдээллийн нэгдсэн сан нь ажиллах хүчний мэдээ мэдээлэл, ажлын байрны болон ажил хайгч, ажилгүй иргэн, ажилгүйдэлд өртөж болзошгүй иргэн, ажил олоход бэрхшээлтэй бүлэг, хөдөлмөр эрхлэлтийг дэмжих үйл ажиллагааг хэрэгжүүлэгч болон тэдгээрт хамрагдсан иргэн, аж ахуйн нэгж байгууллагын холбогдолтой бүртгэл, мэдээллийг агуулна.

17 дугаар зүйл.Хөдөлмөр эрхлэлтийн бүртгэл, мэдээллийн сүлжээ

17.1.Хөдөлмөр эрхлэлтийн бүртгэл, мэдээллийн сүлжээ нь хөдөлмөр эрхлэлтийн бүртгэл, мэдээллийн нэгдсэн санд мэдээлэл цуглуулах, боловсруулах, хадгалах, хамгаалах, түүнээс мэдээлэл түгээх, веб портал, түүнд суурилсан программ болон техник хангамж, мэдээллийн бусад арга хэрэгслээс бүрдэнэ.

18 дугаар зүйл.Бүртгэл, мэдээллийн нэгдсэн сан, сүлжээний 

үйл ажиллагааг хариуцах байгууллага

18.1.Хөдөлмөр эрхлэлтийн бүртгэл, мэдээллийг нэгтгэх, боловсруулах, хадгалах, хамгаалах болон бүртгэл, мэдээллийн нэгдсэн сан бүрдүүлэх, бүртгэл, мэдээллийн сүлжээний үйл ажиллагааг мэргэжил арга зүй, технологийн хувьд хариуцаж, хэвийн ажиллуулах чиг үүргийг Хөдөлмөрийн төв бирж хэрэгжүүлнэ.

18.2.Хөдөлмөр эрхлэлтийн бүртгэл, мэдээллийн нэгдсэн сан, бүртгэл, мэдээллийн сүлжээний үйл ажиллагааны болон аюулгүй байдал, хамгаалалтын журам, стандартыг тогтоох, хяналт тавих, программ болон техник хангамжийг хөгжүүлэх чиг үүргийг хөдөлмөр эрхлэлтийн төв байгууллага хэрэгжүүлнэ.

19 дүгээр зүйл.Хөдөлмөр эрхлэлтийн бүртгэл, мэдээллийн 

эх үүсвэр ба бүртгэл

19.1.Хөдөлмөр эрхлэлтийн бүртгэл, мэдээллийн эх үүсвэр нь иргэн, ажил олгогчид, түүнчлэн хөдөлмөр эрхлэлтийг дэмжих үйл ажиллагааг хэрэгжүүлэгч болон тэдгээрт хамрагдсан иргэн, аж ахуй нэгж, байгууллага байна.

19.2.Ажил олгогч нь ажиллах хүч болон ажлын байрны холбогдолтой мэдээллийг хөдөлмөрийн биржид гарган өгөх, эсхүл түүний бүртгэл, мэдээллийн сүлжээнд бүртгүүлж, мэдээллээ байршуулах, мэдээлэлд оруулж буй өөрчлөлт хөдөлгөөнийг тухай бүрт нь хийж байх үүрэгтэй бөгөөд ажил олгогч нь нийт ажлын байрны талаархи мэдээллийг оны эхэнд 1 удаа, шинээр бий болсон болон байхгүй болсон ажлын байрны мэдээллийг улирал тутам, сул чөлөөтэй ажлын байрны талаархи мэдээллийг тухай бүр энэ хуулийн 19.6-д заасан маягтын дагуу харъяалах аймаг, нийслэл, дүүргийн хөдөлмөр эрхлэлтийн байгууллага эсхүл хөдөлмөрийн биржид хүргүүлнэ. Ажил олгогч ажлын байрны талаарх мэдээллээ үнэ төлбөргүй өгнө.

19.3.Иргэн өөрөө интернетийн орчинд болон хөдөлмөрийн биржид очиж  мэдээллийн сүлжээнд бүртгүүлж, мэдээллээ байршуулах ба хэрэгцээт мэдээллээ олж авч болно.

19.4.Аймаг, нийслэл, дүүргийн хөдөлмөр эрхлэлтийн байгууллага нь хөдөлмөр эрхлэлтийг дэмжих арга хэмжээг хэрэгжүүлэгч болон тэдгээрт хамрагдсан иргэн, аж ахуйн нэгж, байгууллагын болон ажил олоход бэрхшээлтэй бүлгийн талаарх бүртгэл, мэдээллийг гаргаж хөдөлмөр эрхлэлтийн нэгдсэн бүртгэл, мэдээллийн санд оруулна.

19.5.Хөдөлмөр эрхлэлтийн байгууллага нь улсын бүртгэл, статистик, татвар, нийгмийн даатгал, халамжийн зэрэг холбогдох байгууллагатай тайлан мэдээ, мэдээлэл, холбогдох баримт бичгийг харилцан төлбөргүй солилцоно.
19.6.Хөдөлмөр эрхлэлтийн бүртгэл, мэдээллийн маягтыг статистикийн төв байгууллагын даргын зөвшөөрснөөр хөдөлмөрийн асуудал эрхэлсэн Засгийн газрын гишүүн батална.” гэсэн саналыг дэмжье.

Зөвшөөрсөн

23

Татгалзсан

16

Бүгд


39

59.0 хувийн саналаар дэмжигдлээ.

18.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 18.1.10 дахь заалтыг дор дурдсанаар өөрчлөн найруулах:

“18.1.10.хөдөлмөр эрхлэлтийг дэмжих үйл ажиллагааг хэрэгжүүлэх ажилтнуудын чадавхийг бэхжүүлэх, хөдөлмөр эрхлэлтийн үндэсний болон салбар зөвлөлийн үйл ажиллагааг дэмжих, хөдөлмөрийн хүрээний суурь зарчим, үндсэн эрхийн хэрэгжилтийг хянах, хөдөлмөрийн зах зээлийн судалгаа, сурталчилгаа явуулах, гарын авлага, хэвлэмэл материал бэлтгэж, хэвлүүлэх, хөдөлмөр эрхлэлтийг дэмжих үйл ажиллагааны үр дүнд хяналт, шинжилгээ, үнэлгээ хийлгэх;” саналыг дэмжье.

Зөвшөөрсөн

28

Татгалзсан

11

Бүгд


39

71.8 хувийн саналаар дэмжигдлээ.

19.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 22 дугаар зүйлд дор дурдсан агуулгатай хэсэг нэмэх:  

“22.2.Хөдөлмөр эрхлэлтийн үндэсний болон аймаг, нийслэл, дүүргийн зөвлөл нь нийгмийн зөвшилцлийн байгууллага байна.” гэсэн саналыг дэмжье.

Зөвшөөрсөн

27

Татгалзсан

12

Бүгд


39

69.2 хувийн саналаар дэмжигдлээ.

20.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 22 дугаар зүйлд дор дурдсан агуулгатай хэсэг нэмэх:  

“22.3.Хөдөлмөрийн бирж нь хөдөлмөр эрхлэлтийн нийтлэг үйлчилгээний байгууллага байх бөгөөд бүртгэл, мэдээллийн нэгдсэн сүлжээнд холбогдсон төрийн, төрийн бус болон хувийн хэвшлийн байгууллагаас бүрдэнэ.” гэсэн саналыг дэмжье.

Зөвшөөрсөн

28

Татгалзсан

12

Бүгд


40

70.0 хувийн саналаар дэмжигдлээ.


21.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 23.6.2 дэх заалтын “хэлэлцэх” гэсний дараа “,энэ хуулийн 5.3.1-5.3.4, 5.3.6-д тус тус заасан хөтөлбөрийг хэлэлцэн батлах;” гэсэн өгүүлбэр нэмэх саналыг дэмжье.

Зөвшөөрсөн

24

Татгалзсан

15

Бүгд


39

61.5 хувийн саналаар дэмжигдлээ.

22. УИХ-ын гишүүн Д.Очирбатын гаргасан, Төслийн 24.8 дахь хэсэгт “ажил мэргэжлийн чиг баримжаа олгох, зөвлөгөө өгөх үйлчилгээг үзүүлэх;” гэсэн 24.8.9 дэх заалт нэмэх саналыг дэмжье.

Зөвшөөрсөн

22

Татгалзсан

18

Бүгд


40

55.0 хувийн саналаар дэмжигдлээ.

23.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 24 дүгээр зүйлд дор дурдсан агуулгатай хэсэг нэмэх:  

“24.11.Хөдөлмөр эрхлэлтийг дэмжих бодлого, үйл ажиллагааг орон нутагт хөдөлмөр эрхлэлтийн байгууллага, сум, хорооны хөдөлмөр эрхлэлтийн ажилтан хэрэгжүүлнэ.” гэсэн саналыг дэмжье.

Зөвшөөрсөн

18

Татгалзсан

21

Бүгд


39

46.2 хувийн саналаар дэмжигдсэнгүй.

Дээрх саналтай холбогдуулан УИХ-ын гишүүн Н.Ганбямба, Р.Раш нар санал хэлж, УИХ-ын гишүүн С.Бямбацогт тайлбар хийв.

24.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 24 дүгээр зүйлд дор дурдсан агуулгатай хэсэг нэмэх:

“24.12.Хөдөлмөрийн бирж энэ хуульд зааснаас гадна дараахь чиг үүргийг хэрэгжүүлнэ:

24.12.1.хөдөлмөрийн зах зээлд оролцогчдыг бүртгэх, мэдээллээр хангах, зөвлөгөө өгөх;
24.12.2.ажил, мэргэжлийн чиг баримжаа олгох;

24.12.3.ажилд зуучлах;
24.12.4.нийт болон сул чөлөөтэй ажлын байр, шинээр бий болсон,  байхгүй болсон ажлын байрны, түүнчлэн ажил хайгч, ажилгүйдэлд өртөж болзошгүй иргэний зэрэг хөдөлмөр эрхлэлтийн бүртгэл, мэдээллийг холбогдох этгээдээс гаргуулан авч хөдөлмөр эрхлэлтийн бүртгэл мэдээллийн нэгдсэн санд оруулах;
24.12.6.хууль тогтоомжид заасан бусад чиг үүрэг.

24.13.Хөдөлмөрийн бирж нь нэг цэгийн үйлчилгээний танхим, техник хэрэгслэлээр хангагдаж, хэрэглэгчдэд мэдээллийн интернетийн орчинд ажиллах боломжийг хангасан, зохих мэдлэг, ур чадвар эзэмшсэн үйлчилгээний ажилтантай байх нийтлэг шаардлагыг хангасан байна.“ гэсэн саналыг дэмжье.

Зөвшөөрсөн

26

Татгалзсан

13

Бүгд


39

66.7 хувийн саналаар дэмжигдлээ.

25.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 25.1, 25.2 дахь хэсгийг тус тус нэгтгэн дор дурдсанаар өөрчлөн найруулах:

“25.1.Хөдөлмөрийн асуудал эрхэлсэн төрийн захиргааны төв байгууллага хүн амын хөдөлмөр эрхлэлтийг дэмжих, ажилгүйдлийг бууруулах, хөдөлмөр эрхлэлтийн үйлчилгээг боловсронгуй болгох, үр дүнг дээшлүүлэх талаар дараахь бүрэн эрхийг хэрэгжүүлнэ: 

25.1.1.төрийн бодлогын үндэслэл, чиглэлийг боловсруулж, хууль тогтоомж, дүрэм, журам, төсөл хөтөлбөрийн болон бусад шийдвэрийн төсөлд тусгуулах, шийдвэрлүүлэх, бүрэн эрхийнхээ хүрээнд шийдвэр гаргах;
25.1.2.хууль тогтоомж, дүрэм, журам, төсөл хөтөлбөрийн болон бусад шийдвэрийн хэрэгжилтийг хангах, хяналт шинжилгээ, үнэлгээ, салбарын хүрээний болон салбар дундын зохицуулалт хийх;
25.1.3.хөдөлмөр эрхлэлтийн үйлчилгээний стандарт, нормативыг боловсруулах, батлах, хэрэгжилтэд хяналт тавих.

25.1.4.хөдөлмөрийн зах зээлийн төлөв байдалд дүн шинжилгээ хийх, чиг хандлага тодорхойлох, богино, дунд, хугацааны болон хэтийн зорилт боловсруулах;
25.1.5.хөдөлмөр эрхлэлтийн байгууллагыг бодлогын удирдамж, мэргэжил арга зүйн удирдлагаар хангаж, хяналт тавих;
25.1.6.хөдөлмөр эрхлэлтийг дэмжих үйл ажиллагааны эх үүсвэр, төсөв, тусгай зориулалтын сан, төсөл хөтөлбөрийн хөрөнгийн төлөвлөлт, хуваарилалтыг хийх, зарцуулалтад хяналт тавих, үнэлж дүгнэх;
25.1.7.хөдөлмөрийн салбарын хүний нөөцийг хөгжүүлэх, чадавхижуулах сургалт зохион байгуулах;
25.1.8.хөдөлмөрийн зах зээлийн эрэлтэд нийцсэн ур чадварын сургалтын бодлого боловсруулж, хэрэгжилтийг хангах; 

25.1.9.хөдөлмөр эрхлэлтийн үндэсний зөвлөлийн зөвлөмж, санал, дүгнэлтийг хэлэлцэх, хэрэгжүүлэх талаар холбогдох арга хэмжээ авах, үйл ажиллагаанд нь дэмжлэг үзүүлэх;

25.1.10.хөдөлмөр эрхлэлтийг дэмжих сангаас олгосон хөрөнгийг зориулалтын дагуу зарцуулаагүй аж ахуйн нэгж, байгууллага, иргэнээр уг хөрөнгийг нөхөн төлүүлэх, санхүүжилтийг зогсоох, уг асуудлыг эрх бүхий байгууллагад тавьж шийдвэрлүүлэх; 

25.1.11.ажилгүйдлийн даатгалын тэтгэмжтэй холбогдсон иргэний санал, гомдлыг судалж шийдвэрлэх; 


25.1.12.хөдөлмөр эрхлэлтийн асуудлаар байгууллага, хувь хүний нууцад хамаарахаас бусад шаардлагатай мэдээлэл, тооцоо, судалгааг төрийн болон төрийн бус байгууллага, өмчийн хэлбэр харгалзахгүйгээр аж ахуйн нэгж, байгууллага, албан тушаалтнаас төлбөргүй гаргуулан авах; 
25.1.13.хууль тогтоомжид заасан бусад эрх.” гэсэн саналыг дэмжье.

Зөвшөөрсөн

29

Татгалзсан

10

Бүгд


39

74.4 хувийн саналаар дэмжигдлээ.

26.УИХ-ын гишүүн  А.Тлейханы гаргасан, Төслийн 25.3.3 дахь заалтын “мэдээллийг сонсох” гэсний дараа “энэ хуулийн 25.4 дэх хэсэгт заасан бүрэн эрхээ хэрэгжүүлээгүй бол Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 32.2 дахь хэсэгт заасан арга хэмжээг авах” гэсэн өгүүлбэр нэмэх саналыг дэмжье.

Зөвшөөрсөн

25

Татгалзсан

15

Бүгд


40

62.5 хувийн саналаар дэмжигдлээ.

27.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 28.1.3 дахь заалтын “250000-500000” гэснийг “500000-1000000” гэж өөрчлөх саналыг дэмжье.

Зөвшөөрсөн

28

Татгалзсан

11

Бүгд


39

71.8 хувийн саналаар дэмжигдлээ.

28.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 28 дугаар зүйлд дор дурдсан агуулгатай заалт нэмэх:

“28.1.5.энэ хуулийн 19.2 дахь хэсэгт заасан үүргийг биелүүлээгүй албан тушаалтныг 250000-500000 төгрөгөөр, аж ахуйн нэгж, байгууллагыг 1000000-1500000 төгрөгөөр торгох.” гэсэн саналыг дэмжье.

Зөвшөөрсөн

27

Татгалзсан

13

Бүгд


40

67.5 хувийн саналаар дэмжигдлээ.

 
29.УИХ-ын гишүүн Ц.Даваасүрэнгийн гаргасан, Хөдөлмөр эрхлэлтийг дэмжих тухай хуулийн шинэчилсэн найруулгатай хамт өргөн мэдүүлсэн Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх шаардлагагүй гэж үзэж хууль санаачлагчид нь буцаах саналыг дэмжье.

Зөвшөөрсөн

22

Татгалзсан

17

Бүгд


39

56.4 хувийн саналаар дэмжигдлээ.

Хоёр. Төсвийн байнгын хороогоор хэлэлцэх асуудал
30.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 17.1 дэх хэсэгт дор дурдсан агуулгатай заалт нэмэх: 

“17.1.9.төрийн болон орон нутгийн өмч хувьчилсаны орлогын 30 хүртэл хувь;
17.1.10.онцгой албан татварын тухай хуулийн 4.1.1, 4.1.2–т заасан бараанд ногдуулсан онцгой албан татварын орлогын 20 хувь.”  

31.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 19.2 дахь хэсгийн “төсвийн орлогын 0,3 хувиас” гэснийг “төсвийн орлогын 1,0 хувиас” гэж өөрчлөх. 

Дээрх саналтай холбогдуулан УИХ-ын гишүүн Д.Хаянхярваа, ажлын хэсгээс Д.Насанжаргал нар тайлбар хийж, дараагийн хэлэлцүүлэгт оруулахаар тогтов.

Гурав. Байнгын хороогоор дэмжигдээгүй санал:
 1.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Төслийн 24.4 дэх хэсгийн “даргатай зөвшилцөн сум, хорооны Засаг дарга” гэдгийг хасах саналыг дэмжье.

Зөвшөөрсөн

24

Татгалзсан

15

Бүгд


39

61.5 хувийн саналаар дэмжигдлээ. 
2.УИХ-ын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Хөдөлмөр эрхлэлтийг дэмжих тухай хуулийн шинэчилсэн найруулгатай нэгтгэн хэлэлцэж байгаа Улсын Их Хурлын нэр бүхий гишүүдээс өргөн мэдүүлсэн Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн “11.5.Гэрээний дагуу бусдад мал маллуулж байгаа иргэнийг энэ хуулийн 11.1-д заасан ажил олгогчид хамааруулна.” гэсэн 1 дүгээр зүйлийг хасах саналыг дэмжье.

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ.

Төслийн талаархи найруулгын санал

1.Төслийн 8 дугаар зүйлд оруулсан өөрчлөлттэй холбогдуулж 3.1.1, 3.1.2.в, 3.1.3, 8.1, 26.1.1, 26.2.3, 26.3 дахь хэсгийн “хөдөлмөр зуучлалын хувийн алба” гэснийг “хөдөлмөрийн бирж” гэж тухай бүрт нь өөрчлөх.

2.Төслийн 3.1.4 дэх заалтыг өөрчлөн найруулсантай холбогдуулж 4.1.4, 5.3.6, 6.1, 14 дүгээр зүйл, 14.1, 14.2, 15.2, 15.5, 18.1.8, 24.8.7, 24.10.1, 25.1.4, 25.4.3, дахь заалтын “зорилтот бүлэг” гэснийг “ажил олоход хүндрэлтэй иргэд” гэж тус тус өөрчлөх.

3.Төслийн 5.1.1 дэх заалт болон хоёрдугаар бүлгийн нэрний “хөдөлмөр эрхлэлтийг дэмжих үйлчилгээ” гэснийг ”хөдөлмөр эрхлэлтийн нийтлэг үйлчилгээ” гэж өөрчлөх, 

4.Төслийн 5.1.2, 5.3 дахь хэсгийн болон гуравдугаар бүлгийн нэрний “хөтөлбөр” гэснийг “арга хэмжээ” гэж өөрчлөх 

5.Төслийн “энэ хуулийн 7.1-д заасан үйлчилгээ үнэ төлбөргүй байна” гэсэн 7.2 дахь хэсгийн заалтыг 5 дугаар зүйлд шилжүүлж ”хөдөлмөр эрхлэлтийн нийтлэг үйлчилгээ үнэ төлбөргүй байна.” гэж өөрчлөн 5.5 дахь хэсэг болгох.

6.Төслийн 7.1 дэх хэсгийн агуулгыг өөрчлөлгүй дор дурдсанаар найруулах: 

“7.1.Ажил мэргэжлийн чиг баримжаа олгох, мэдээллээр хангах үйлчилгээнд тодорхой ажил мэргэжил, ажлын байрны талаарх мэдээ мэдээллийг хүмүүст хүргэх, ажил мэргэжлээ сонгох болон хөдөлмөр эрхлэлтийн үйлчилгээ арга хэмжээнд хамрагдах нөхцөлийн талаар зөвлөгөө өгөх, хөдөлмөрийн зах зээлийн мэдээллээр хангах үйлчилгээ хамаарна.”

7.Төслийн 7.4 дэх хэсгийн агуулгыг өөрчлөлгүй дор дурдсанаар найруулах: 

“7.4.Хөдөлмөрийн бирж ажил, мэргэжлийн чиг баримжаа олгоход  ашиглагдах гарын авлага, түгээмэл мэргэжил бүрээр танилцуулга бэлтгэж, мэдээллийн сан бүрдүүлнэ.”

8.Төслийн 8.2 дахь хэсгийн агуулгыг өөрчлөлгүй дор дурдсанаар найруулах:

“8.2.Хөдөлмөрийн хувийн биржийг хөдөлмөрийн төв бирж болон аймаг, дүүргийн хөдөлмөр эрхлэлтийн байгууллагын саналыг үндэслэн хөдөлмөр эрхлэлтийн төв байгууллага бүртгэж, нэгдсэн сүлжээнд холбоно.”

9.Төслийн 11.8.1 дэх заалтын “шинэ” гэснийг хасах, 11.8.2 дахь заалтын “шинэ бизнесийн санаагаар төсөл боловсруулсан” гэснийг “бизнесийн төсөл боловсруулж, шалгарсан” гэж өөрчлөх.

10.Төслийн 11.9 дэх хэсгийн “болгож, шинэ технологи нэвтрүүлбэл” гэснийг “болгосон бол” гэж өөрчлөх.

11.Төслийн 19.5 дахь хэсгийн “үйл ажиллагааны санхүүжилтийг” гэснийг “сангийн батлагдсан төсвийг” гэж өөрчлөх. 

12.Төслийн 20.1.1 дэх заалтын “аймаг, нийслэлийн хөдөлмөр эрхлэлтийн байгууллага” гэсний дараа “, Хөдөлмөрийн төв бирж” гэж нэмэх. 

13.Төслийн 24.1 дэх хэсгийн агуулгыг өөрчлөлгүй дор дурдсанаар найруулах:

“24.1.Хөдөлмөр эрхлэлтийн төв байгууллага нь хөдөлмөрийн асуудал эрхэлсэн Засгийн газрын гишүүний эрхлэх асуудлын хүрээнд үйл ажиллагаа явуулах Засгийн газрын хэрэгжүүлэгч агентлаг байх бөгөөд хөдөлмөр эрхлэлтийн төв байгууллагыг байгуулах, татан буулгах, өөрчлөн зохион байгуулах болон бусад харилцааг Засгийн газрын агентлагийн эрх зүйн байдлын тухай хууль болон холбогдох бусад хууль тогтоомжоор зохицуулна.”

14.Төслийн 24.5 дахь хэсгийн агуулгыг өөрчлөлгүй дор дурдсанаар найруулах:

“24.5.Хөдөлмөр эрхлэлтийн төв байгууллагын дэргэд Хөдөлмөрийн төв бирж  ажиллах бөгөөд хөдөлмөрийн төв биржийн даргыг хөдөлмөр эрхлэлтийн төв байгууллагын дарга томилж, чөлөөлнө.”
15.Төслийн 24.7.2 дахь заалтын агуулгыг өөрчлөлгүй дор дурьдсанаар найруулах: 

“24.7.2.хөдөлмөр эрхлэлтийн мэдээ, мэдээлэлд дүн шинжилгээ, хөдөлмөрийн зах зээлийн эрэлт, нийлүүлэлт, төлөв байдлын болон ажиллах хүчний ур чадварын хэрэгцээний судалгааг тодорхой давтамжтайгаар хийх, мэргэшсэн байгууллагаар гэрээлэн гүйцэтгүүлэх, хэтийн тооцооллын загвар боловсруулах, бодлого зохицуулалтын шийдвэрийн талаар үндэслэл санал гаргах, шийдвэрийн төсөл боловсруулах, бүрэн эрхийнхээ хүрээнд шийдвэр гаргах;”

16.Төслийн 24.8.2 дахь заалтын “үйлчилгээ, энэ хуулийн 5.3-т заасан хөтөлбөрийн” гэснийг “үйл ажиллагааны” гэж өөрчлөх.

17.Төслийн 24.9.6 дахь заалтын агуулгыг өөрчлөлгүй дор дурдсанаар найруулах:

“24.9.6.бүртгэл мэдээллийн нэгдсэн сүлжээнд холбогдсон байгууллагыг программ хангамж болон мэргэжил, арга зүй, техникийн удирдлагаар хангаж, мэдээллийн нэгдмэл орчинд үйл ажиллагаа явуулах нөхцөлийг бүрдүүлэх.” гэсэн эдгээр найруулгын саналуудыг зарчмын хувьд дэмжье.

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ.

Н.Энхболд: -Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагаггүй гэж үзсэн тул хууль санаачлагчид буцаасугай гэсэн саналыг дэмжье.

Зөвшөөрсөн

25

Татгалзсан

Бүгд

61.0 хувийн саналаар буцаах нь зүйтэй гэж үзлээ.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Уг асуудлыг 16 цаг 20 минутад хэлэлцэж дуусав.

Гурав. Хот, суурины ус хангамж, ариутгах татуургын ашиглалтын тухай хуулийн (шинэчилсэн найруулга) болон Хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслүүд (хэлэлцэх эсэх)
Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга, тус яамны сайдын хуулийн зөвлөх Н.Нарантуяа, Барилга, орон сууц, нийтийн аж ахуйн бодлогын газрын дарга Б.Баасан, орлогч дарга Ю.Эрдэнэцэцэг, Хот байгуулалтын төслийн дарга Г.Мягмар, Нийслэлийн засаг даргын Тамгын газрын инженерийн байгууламжийн хэлтсийн дарга Л.Алтангэрэл, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Батмөнх, Эдийн засгийн байнгын хорооны зөвлөх Ж.Батсайхан, референт С.Сүхтуяа нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Зам тээвэр, барилга хот байгуулалтын сайд Х.Баттулга, Эдийн засгийн байнгын хорооны санал, дүгнэлтийг УИХ-ын гишүүн Ж.Батсуурь нар тус тус танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулж УИХ-ын гишүүн Н.Ганбямба, З.Энхболд, Д.Хаянхярваа, А.Тлейхан, П.Алтангэрэл, Г.Баярсайхан, Я.Батсуурь, Д.Дамба-Очир, Д.Тэрбишдагва нарын асуусан асуултад УИХ-ын гишүүн Х.Баттулга, ажлын хэсгээс Б.Баасан, Л.Алтангэрэл нар хариулж, тайлбар хийв.

Н.Энхболд: -Хот, суурины ус хангамж, ариутгах татуургын ашиглалтын тухай хууль болон Хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн

Татгалзсан

84.6 хувийн саналаар хэлэлцэх нь зүйтэй гэж үзлээ.

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Уг асуудлыг 17 цаг 15 минутад хэлэлцэж дуусав.

Дөрөв. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл (хэлэлцэх эсэх)
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, тус яамны Хууль зүйн бодлогын газрын орлогч дарга С.Мандахбат, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Нарантуяа, Хууль зүйн байнгын хорооны зөвлөх С.Энхбаяр, референт Б.Хонгорзул нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Хууль зүй, дотоод хэргийн сайд Ц.Нямдорж, Хууль зүйн байнгын хорооны санал, дүгнэлтийг УИХ-ын гишүүн Д.Одбаяр нар тус тус танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Н.Ганбямба, Р.Раш нарын асуусан асуултад УИХ-ын гишүүн Ц.Нямдорж хариулж, тайлбар хийв.

Н.Энхболд: -Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн

33

84.6 хувийн саналаар хэлэлцэх нь зүйтэй гэж үзлээ.

Хуулийн төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

11.40-11.45 цагт УИХ-ын гишүүн Р.Будын урилгаар Сүхбаатар аймгийн сумдын багш нар, УИХ-ын гишүүн Д.Тэрбишдагвын урилгаар Сонгинохайрхан дүүргийн хороодын Иргэдийн нийтийн хурлын дарга нар болон СХД-ийн ИТХ-ын ажлын албаны хэсэг ажилтан, албан хаагчид, 12.40-12.45 цагт Удирдлагын академийн Төрийн удирдлагын магистрын зэрэг олгох сургалтад элсэн суралцаж буй магистрантууд, 15.50-15.55 цагт ШУТИС-ийн багш, ажилчид, 16.20-16.25 цагт УИХ-ын гишүүн Н.Алтанхуягийн урилгаар орон нутгийн иргэд, 16.40-16.45 цагт УИХ-ын гишүүн Х.Наранхүүгийн урилгаар Дундговь аймгийн Эрдэнэдалай сумын ИТХ-ын нэр бүхий төлөөлөгчид, УИХ-ын гишүүн Л.Болдын урилгаар Багахангай дүүргийн нэр бүхий иргэд УИХ-ын чуулганы нэгдсэн хуралдааны үйл ажиллагаатай тус тус танилцав. (Нэрсийг хавсаргав)
Хуралдаан 17 цаг 30 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ Д.ЭНЭБИШ

УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ

2011 ОНЫ 04 ДҮГЭЭР САРЫН 14-НИЙ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 43 минутад эхлэв.


Н.Энхболд: -Өнөөдрийн байдлаар гадаад, дотоодод томилолттой, өвчтэй, чөлөөтэй нийт 20 гишүүн байгаа, ирвэл зохих 56 гишүүнээс 49 гишүүн ирж, ирц бүрдэж байна. Ийм учраас УИХ-ын 2011 оны хаврын ээлжит чуулганы 4 сарын 14-ний өдрийн нэгдсэн хуралдааныг нээснийг мэдэгдье.


Чуулганы нэгдсэн хуралдаанаар хэлэлцүүлэхээр бэлдсэн асуудлуудыг танилцуулъя. 


Улсын дээд шүүхийн шүүгчийг танилцуулах асуудал байгаа. Хөдөлмөр эрхлэлтийг дэмжих тухай хуулийн шинэчилсэн найруулгын төсөл болон мэргэжлийн боловсрол сургалтын тухай хуулийн зарим заалтыг хүчингүй болсонд тооцох тухай. Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүдийн анхны хэлэлцүүлэг хийнэ. Хот, суурины усан хангамж, ариутгах татуургын ашиглалтын тухай хуулийн шинэчилсэн найруулгын төсөл болон хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төсөл хэлэлцэх эсэх асуудал байна. Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэх эсэх асуудал байна. 


Эдгээр асуудалтай холбогдуулаад болон хэлэлцэх асуудал дээр нэмэх, хасах саналтай гишүүд байна уу? Алга байна. Хэлэлцэх асуудлаа тохирлоо. Одоо 

Хэлэлцэхдээ оръё. 


Улсын дээд шүүхийн шүүгчийг танилцуулах асуудал байна. Дээд шүүхийн шүүгчид нэр дэвшигчийг шүүхийн ерөнхий зөвлөлийн дарга Зориг танилцуулна. Зориг дарга хаана байна Ганбаяр даргаа. 


Н.Ганбаяр: -Зориг дарга ирж яваа. 


Н.Энхболд: -Хурдан дуудаач. Одбаяр дарга хаана байгаа юм бол. Байнгын хорооны дарга. Зориг шүүгч хаачив аа? Ганбаяр аа утасдаач. 


УИХ-ын хуралдааны дэгийн тухай хуулийн 41.1-д улсын дээд шүүхийн шүүгчийг сонгон шалгаруулалтанд тэнцсэн нэр дэвшигчийн танилцуулгыг шүүхийн ерөнхий зөвлөл УИХ-д ирүүлнэ. 41.2-т нэр дэвшигчийг шүүхийн ерөнхий зөвлөлийн дарга, хууль зүйн байнгын хорооны болон нэгдсэн хуралдаанд танилцуулна гэж заасан. Шүүхийн ерөнхий зөвлөлийн дарга зоригийг индэрт урьж байна. Танилцуулгаа хийе.


Шүүхийн ерөнхий зөвлөлийн дарга Зориг, шүүхийн ерөнхий зөвлөлийн гүйцэтгэх нарийн бичгийн дарга Ганбаяр, дээд шүүхийн шүүгчийн албан тушаалд нэр дэвшигч Уранцэцэг нар оролцож байна. 

Ц.Зориг: -Эрхэм гишүүдийн энэ өдрийн амар амгаланг айлтгая. Улсын дээд шүүхийн шүүгчийн албан тушаалд нэр дэвшигч Тогтохын Уранцэцэгийн тухай. 

Тогтохын Уранцэцэг 1957 онд Дорноговь аймгийн Эрдэнэ суманд төрсөн, 54 настай эмэгтэй. Ам бүл 4, хүү, бэр ачийн хамт амьдардаг. 1975-1981 онд ЗХУ-ын Эрхүү хотын улсын их сургууль, 1997-1999 онд төрийн захиргааны удирдлагын хөгжлийн институтэд тус тус суралцаж төгссөн. 2004 оны хууль зүйн сонгон шалгаруулалтанд оролцож тэнцсэн, эрх зүйч, төрийн удирдлагын арга зүйч, зохион байгуулагч мэргэжилтэй. 1981 оноос Сүхбаатарын районы ардын шүүхэд шүүгч, 1982 оноос улсын дээд шүүхэд зааварлагч, 1983 оноос Улаанбаатар хотын шүүхийн гишүүн, 1988 оноос ажилчны районы ардын шүүхийн дарга, 1990 оноос улсын дээд шүүхийн гишүүн, 1993 оноос нийслэлийн Сүхбаатар дүүргийн шүүхийн ерөнхий шүүгч, 2000 оноос нийслэлийн сонгинохайрхан дүүргийн шүүхийн ерөнхий шүүгч, 2006 оны 3 дугаар сараас тус дүүргийн шүүхийн шүүгчээр тус тус ажиллаж байна. 

Мэргэжлээрээ болон шүүгчээр 30 дахь жилдээ ажиллаж байгаа. Монгол улсын шүүхийн шүүгчийн дэд түшмэл зэрэг дэвтэй. 

Уранцэцэг нь 2000 онд шүүхийн тэргүүний ажилтан цол тэмдэг, 2001 онд ардын хувьсгалын 80 жилийн ойн медаль, 2002 онд алтан гадас одонгоор тус тус шагнагдаж байсан. Түүнчлэн 2004 онд шилдэг хуульчаар шалгарч монголын өмгөөлөгчдийн холбооны нэрэмжит шагнал алтан дэнсийн эзэн болж байжээ.

Уранцэцэг нь онол, практикийн зохих мэдлэгтэй, бэлтгэлтэй, мэргэжилтэй, өндөр ур чадвартай, удирдан зохион байгуулах, шинийг санаачлагч чадвартай шүүгч бөгөөд 2006 оноос Эрхүүгийн их сургуулийн докторонтурт эрдмийн зэрэг горилогчоор ажиллаж байна.

Уранцэцэг нь шүүхийн бүх шатны шүүгчээр ажиллаж, шүүн таслах ажлын туршлага хуримтлуулсан төдийгүй хууль зүйн шинжлэх ухааныг хөгжүүлэхэд өөрийн хувь нэмрээ оруулж байгаа болно.

Уранцэцэг нь улсын дээд шүүхийн шүүгчийн албан тушаалд нэрээ дэвшүүлж, сонгон шалгаруулалтанд орж эрх зүйн мэдлэг, ажил хэргийн чадварын хувьд хяналтын шатны шүүхийн шүүгчийн албан тушаалд тэнцэнэ гэсэн дүгнэлтийг шүүхийн мэргэжлийн хорооноос гаргасан байна.

Уранцэцэгийг улсын дээд шүүхийн шүүгчийн албан тушаалд томилуулах тухай саналыг монгол улсын ерөнхийлөгчид өргөн мэдүүлэхээр УИХ-ын хуралдаанд танилцуулж байна. Анхаарал тавьсан та бүхэнд баярлалаа.

Н.Энхболд: -Зориг даргад баярлалаа. Байнгын хороонд танилцуулгаа хийчихсэн гэж ойлгож байгаа. Мөн дэгийн тухай хуулийн 45.1.3-т нэгдсэн хуралдаан дээр гишүүд шүүхийн ерөнхий зөвлөлийн дарга болон нэр дэвшигчээс асуулт асууж, үг хэлнэ гэж заасан байгаа. Асуулт асуух гишүүн байна уу? Гончигдорж, Сүхбаатар, Одбаяр. Гончигдорж гишүүн асууя.

Р.Гончигдорж: -Таныг дээд шүүхийн шүүгчээр нэр дэвшсэнд баяр хүргэе. Би тэгээд ганцхан юм асуух гэсэн юм. Сая докторонтурт суралцсан байна. Ямар сэдвээр суралцсаныг докторын цол зэргийн диссертациа бичсэн бэ, хамгаалсан бэ гэдгийг л сонирхож асуух гэсэн юм.

Н.Энхболд: -Нэр дэвшигч Уранцэцэг.

Т.Уранцэцэг: -Асуултанд хариулъя. Би шүүх, эрх мэдлийн хараат бус байдлыг хангах үндсэн хуулийн үндэс гэсэн сэдвээр докторын ажил хамгаалах гэж байгаа.

Н.Энхболд: -Баярлалаа. Сүхбаатар гишүүн асууя.

Ж.Сүхбаатар: -Би урд нь байнгын хороон дээр асуулт асуусан. Тэгэхдээ одоо зоригоо шүүгчээс асуух гэж байгаа юм. Яг одоо дээд шүүхийн шүүгчдийн хэдэн хувь нь эмэгтэйчүүд байна? Бид нар сая жендерийн тухай хууль гээд бараг гараад явж байгаа л даа. Сая ерөнхийлөгчөөс бас хэлж байна. Шүүх гэдэг бол яг л одоо шударга ёсны оройн дээд байгууллага болоод ингээд явдаг. Тэгээд бид нар бүхий л түвшинд бас энэ жендерийн асуудал яриад байгаа л даа. Тэгэхээр яг хэдэн хувь нь байна нэгдүгээрт? 

Хоёрдугаарт бас анхаарал татаж байгаа нэг асуудал бол эрүүгийн хэргийн танхимын шүүгч нарын биеийн эрүүл мэндийн байдал бол бас нэлээн ажлын ачааллаас болж муудаж байгаа тухай. Одоо зарим нь ч бас эрүүл мэнд нь бас л асуудалтай байх шиг байна л даа. Тэгэхээр одоо энэ Уранцэцэг шүүгчийг би буруу ойлгоогүй бол эрүүгийн хэргийн танхимд орж ажиллана гэж бодож байгаа. Нэлээн хүнд хэцүү. Тэгэхээр энэ чиглэл дээр дээд шүүхийн ерөнхий шүүгч юу гэж бодож байна вэ? 

Одоо энэ шүүгч нарын ажлын ачааллыг мэдээж зохицуулах талаас нь бол ажиллах байх. Гэхдээ энэ ер нь одоо энэ шүүхийн дээд шүүгчдийн ажлын үр бүтээмж бол тэр хувийн эрүүл мэндийн байдалтай нь салшгүй холбоотой. Яахав томилогдох үедээ бол эрүүл мэндийн шаардлага хангадаг. Гэтэл төрийн албан тушаалтан нэг талаас, нөгөө талаас маш том асуудлуудыг шийддэг, эргээд одоо биеийн эрүүл мэндийн асуудалд нь дээд шүүхээсээ дотроо энэ шүүгчдийнхээ асуудлыг яаж анхаарч байна вэ? Энэ цаашдаа анхаарахгүй бол сүүлийн хэдэн жилийн хугацаанд харахад ерөөсөө нэг биш тохиолдлууд гарч байна шүү дээ.

Тэгэхээр ажил байдал ч гэсэн энэ яаж нөлөөлөх вэ гэсэн ийм 2 асуултыг асуух гэсэн юм.

Н.Энхболд: -Шүүхийн ерөнхий зөвлөлийн дарга зориг.

Ц.Зориг: -Баярлалаа. Ер нь монгол улсын шүүхийн системд, шүүхийн салбарт жендерийн байдал бол эсрэгээрээ байдаг юм. Монголын шүүхэд эмэгтэй шүүгчид нь дийлэнх олонхи нь байдаг юм. Тэгээд өөрөөр хэлбэл 60-70 хувь нь эмэгтэй шүүгч нар байдаг юм. Улсын дээд шүүхийн хувьд мөн 70 орчим хувь нь эмэгтэй шүүгч нар ажилладаг. Ялангуяа иргэний хэргийн танхим, захиргааны хэргийн танхимуудад эрэгтэй хүн 1-2 шүүгч байх жишээтэй. Бусад нь эмэгтэй хүн шүүгч байх жишээтэй ингэж ажиллаж байна.

Эрүүл мэндийн хувьд үнэхээр шүүхийн байгууллагад ажиллаж байгаа ялангуяа шүүгчээр ажиллаж байгаа шүүгч нарын эрүүл мэндийн хувьд бол үнэхээр хүнд байна. Ялангуяа улсын дээд шүүхэд  шүүгчээр ажиллаж байгаа хүмүүсийн биеийн эрүүл мэнд бол бүгд тааруу байдалтай байдаг. Энэ тал дээр дээд шүүх болон шүүхийн ерөнхий зөвлөл нэлээд анхаарч байна. Өөрсдийнхөө төсөв, санхүүгийн байдалдаа хязгаарлагдаж, шүүхийн нарийн мэргэжлийн эмнэлэгт үзүүлэх, нарийн мэргэжлийн тусламж авах зэрэг энэ тал дээр бол учир дутагдалтай зүйлүүд байна. Гэхдээ бид бололцооныхоо хэрээр өөрсдөө улсын дээд шүүх дээрээ эмчийг байнгын орон тоон дээр ажиллуулах зэрэг арга хэмжээ авч байна. Гэхдээ бид ажлын ачааллаас шалтгаалаад өөрсдийнхөө биеийн эрүүл мэндийг хоёрт тавьдаг ийм дутагдал бол байгаа. 

Ингэснээрээ бол бид өөрсдийнхөө биеийн эрүүл мэндээр хохирох явдлууд гарч байна. Энэ тал дээр одоо шүүгчдийнхээ нийгмийн асуудлыг шийдвэрлэх үүднээс энэ тал дээр янз бүрийн асуудлууд санал оруулаад, боловсруулаад явж байгаа тал байна. 

Н.Энхболд: -Баярлалаа. Гишүүд асуулт тавьж, хариулт авлаа. Дэгээр үг хэлэх бас боломж бий. Үг хэлэх гишүүн байна уу? Одбаяр гишүүн.

Д.Одбаяр: -Юуны түрүүн улсын дээд шүүхийн шүүгчээр нэр дэвшиж орж ирж байгаа Уранцэцэг танд баяр хүргэе. Байнгын хороон дээр өчигдөр асуудлыг хэлэлцсэн. Шүүхийн ерөнхий зөвлөл танилцуулсан. Гишүүдийн асуултанд хариулж байгаа байдлаас харахад ер нь шүүхийн байгууллагад олон жил шат шатанд нь ажилласан, ажлын их туршлагатай, зөв хүн байна гэдэг нь ойлгогдож байна лээ. Тэгэхээр би Уранцэцэг шүүгчид өчигдөрийн байнгын хороон дээр хариулж байсан хариултуудыг манай их хурлын ажлын албанаас протоколоор нь аваад тэрийг бас хадгалж, баримталж явах юм болов уу гэж найдаж байгаа.

Ер нь шүүхийн байгууллагууд олон жил ажиллахдаа их туршлага хуримтлуулсан. Нэлээн хүндхэн шалгуурыг олон жилийн их хичээл зүтгэлээр давж орж ирж байгаагий чинь би мэргэжлийн бас адил мэргэжилтэй хүний хувьд үнэлж байгаа. Тийм учраас цаашдынхаа ажилд хуулиа барьж, зөв ажиллахыг хүсч байна. Хуулиа баримталж, шударга ажиллахыг бас хүсч байгаа юм. Ингээд танд амжилт хүсье. Баярлалаа.

Н.Энхболд: -Одбаяр гишүүнд баярлалаа. Монгол улсын дээд шүүхийн шүүгчийн сонгон шалгаруулалтанд тэнцсэн Уранцэцэгийг шүүхийн ерөнхий зөвлөлөөс монгол улсын их хурлын чуулганы нэгдсэн хуралдаанд танилцууллаа. Танилцуулсан тухай УИХ-ын даргаас ерөнхийлөгчид бичгээр мэдээлэл хүргүүлэх болно. Асуудал хэлэлцэж дууслаа. Баярлалаа. 

Уранцэцэг шүүгчид ерөнхийлөгчийн шийдвэр гарч, ерөнхий шүүхийн дээд шүүхийн шүүгчээр томилогдсон тохиолдолд ажлын амжилт хүсье. Та сайн ажиллаарай. Гишүүдийнхээ өмнөөс баяр хүргэе. Энэ асуудал дууслаа. 

Хоёрдугаар асуудалдаа оръё. 

Н.Энхболд: -Хөдөлмөр эрхлэлтийг дэмжих тухай хуулийн шинэчилсэн найруулгын төсөл болон мэргэжлийн боловсрол сургалтын тухай хуулийн зарим заалтыг хүчингүй болсонд тооцох тухай, хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүдийн анхны хэлэлцүүлгийг явуулъя.

Хуулийн төслүүдийн талаархи байнгын хорооны санал, дүгнэлт сонсоно. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Бямбацогт гишүүн танилцуулна. Бямбацогт гишүүнийг индэрт урьж байна.

С.Бямбацогт: -УИХ-ын дэд дарга, эрхэм гишүүд ээ,

Хөдөлмөр эрхлэлтийг дэмжих тухай хуулийн шинэчилсэн найруулгын төсөл, мэргэжлийн боловсрол сургалтын тухай хуулийн зарим заалтыг хүчингүй болсон тухай, хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүдийн хэлэлцэх эсэх асуудлыг УИХ-ын чуулганы 2010 оны 10 дугаар сарын 6-ны өдрийн хуралдаанаар шийдвэрлэж, төслүүдийг анхны хэлэлцүүлэгт бэлтгүүлэхээр нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 

Тус байнгын хорооны 2011 оны 4 дүгээр сарын 8-ны өдрийн хуралдаанаар хуулийн төслүүдийн анхны хэлэлцүүлгийг хийж, дараахь санал, дүгнэлтийг та бүхэнд хүргүүлж байна.

Хуулийн төслүүдийг хэлэлцүүлэгт бэлтгэх ажлын хэсгийг байнгын хорооноос байгуулан ажиллуулсан бөгөөд уг ажлын хэсгийн боловсруулсан зарчмын зөрүүтэй саналын томъёоллоор санал хураалгалаа. 

Тухайлбал, ажилгүй иргэн, малчин гэсэн тодорхойлолтыг оновчтой болгох, ажил олгоход хүндрэлтэй иргэдэд хөдөлмөр эрхлэлтийн нэмэлт үйлчилгээ, тусгайлсан дэмжлэг үзүүлэх, хөдөлмөр эрхлэлтийн нийтлэг үйлчилгээ болон хүн амын тодорхой бүлгүүдэд чиглэгдсэн хөдөлмөр эрхлэлтийг дэмжих, жижиг, дунд үйлдвэрийг дэмжих, зээл олгох, шинээр бий болсон ажлын байрны тоог харгалзан хөнгөлөлт, урамшуулал үзүүлэх, эдийн засгийн сул бүс нутагт төр, хувийн хэвшлийн түншлэлийн зарчмаар хөрөнгө оруулалтыг нэмэгдүүлэх, хөдөлмөр эрхлэлтийн бүртгэл мэдээллийн нэгдсэн тогтолцоо, сайн сүлжээ бий болгох, уг сүлжээнд холбогдсон төрийн, төрийн бус хувийн хэвшлийн байгууллагаас бүрдсэн хөдөлмөрийн биржийг байгуулах, тэдэнд тодорхой нөхцөлөөр санхүүжилт үзүүлэх, хууль тогтоомжийг зөрчсөн тохиолдолд хүлээлгэх хариуцлагыг чангатгах зэрэг зарчмын зөрүүтэй саналуудыг байнгын хорооны хуралдаанд оролцсон гишүүдийн олонхи дэмжсэн болно.

УИХ-ын эрхэм гишүүн Даваасүрэн мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай хуулийн төслийг хууль санаачлагчид нь буцаах санал гаргаж, дэмжигдлээ. 

Түүнчлэн төслийн 17 дугаар зүйл буюу хөдөлмөр эрхлэлтийг дэмжих сангийн орлогын эх үүсвэрийг онцгой албан татварын болон өмч хувьчилсны орлогыг 20, 30 хувиар тооцож бүрдүүлэх, уг санд улсын төсвөөс олгох хөрөнгийн хэмжээ нь 0.3 хувь байсныг 1.0 хувь болгож нэмэгдүүлэх талаар гарсан зарчмын зөрүүтэй саналын томъёоллыг Төсвийн байнгын хорооны хуралдаанаар хэлэлцүүлэх нь зүйтэй гэж үзлээ.

Байнгын хорооны хуралдаанаас дэмжигдсэн болон дэмжигдээгүй зарчмын зөрүүтэй саналын томъёоллыг та бүхэнд тараасан болно.

УИХ-ын эрхэм гишүүд ээ,

Хөдөлмөр эрхлэлтийг дэмжих тухай хуулийн шинэчилсэн найруулгын төсөл, мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай, хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүдийг анхны хэлэлцүүлэгт бэлтгэсэн талаархи нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлт болон зарчмын зөрүүтэй томъёоллыг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Н.Энхболд: -Бямбацогт гишүүнд баярлалаа. Байнгын хорооны санал, дүгнэлттэй холбогдуулж асуух гишүүн байна уу? Тэрбишдагва, Батсуурь, Ганхуяг, Балдан-Очир. Тэрбишдагва гишүүн асууя. Бямбацогт гишүүн ээ, хариулах уу, ажлын хэсгийн хувьд. За тэгье.

Д.Тэрбишдагва: -хөдөлмөр эрхлэлтийн тухай 22.1-д Бямбацогт гишүүн ээ, хөдөлмөр эрхлэлтийн байгууллагын тогтолцоо нь хөдөлмөрийн асуудал эрхэлсэн төрийн захиргааны төв байгууллага, хөдөлмөр эрхлэлтийн үндэсний болон аймаг, нийслэл, дүүргийн зөвлөл, хөдөлмөр эрхлэлтийн төв байгууллага, хөдөлмөрийн бирж, аймаг, нийслэл, дүүргийн хөдөлмөр эрхлэлтийн байгууллага, сум, хорооны хөдөлмөр, эрхлэлтийн ажилтнаас бүрдэнэ гэсэн байгаа юм. 

Тэгэхээр хөдөлмөр эрхлэлтийн эрхэлсэн төрийн захиргааны төв байгууллагыг яг одоо юу гэж ойлгоод байнаа? Хөдөлмөр эрхлэлтийг эрхэлсэн энэ дээр тухайлах юм бол нийгмийн хамгаалал, хөдөлмөрийн яамаа хэлээд байх юм бол нийгэм, халамжийнх нь юм шиг байгаа юм. Би байнга санал гаргаад гэдэг юм уу, асуулт тавиад байгаа зүйл энэ яг хөдөлмөрийн асуудал гэдэг маань өнөөдөр монгол улсын хэмжээнд нэг номерын асуудал болчихсон шүү дээ. Тэгэхээр хөдөлмөрийн асуудал эрхэлсэн төв байгууллагаар нь хөдөлмөрийн яам гэсэн асуудал яригдсан уу та нар дээр? Эсвэл одоо хөдөлмөр эрхэлсэн товчоо гэдэг юм уу агентлаг гэсэн тийм тусгай одоо яг хөдөлмөрийн асуудал хариуцсан энэ байгууллагаас энэ нийслэл дүүрэг, бүх зүйлээр ингэж салгаж ялгая гэж ингэж ойлгож болох уу? 

Одоо хөдөлмөрийн яамтай болох юм байна гэж ингэж ойлгож болох уу? Хөдөлмөрийн агентлагаа яг хөдөлмөр асуудал зүг рүү илүү хандуулж энэ хуулин дээр ингэж яг ярьсан зүйл байна уу? Гэсэн ийм асуулт байна. Энийг нэг тодруулж өгөхгүй бол нийтдээ одоо ингээд нэг төв байгууллага байгаа юм шиг, тэгээд нөгөө нэг яам дотроо ингээд дунд нь ороод явчихаж байгаа юм шиг. Тэгэхээр би энийг бол дахин дахин асуугаад байдаг гол шалтгаан бол энэ дэлхий нийтийн жишиг ялангуяа ажилгүйдэл, ядуурлын эсрэг ажлын байр болгохын төлөө явуулсан бодлогыг ингээд харж байхад  тухайлах юм бол дэлхийн 2 дугаар дайны дараа герман улс гэхэд хөдөлмөрийнхөө бодлого дээр туйлын онцгойлон анхаарч, тэгээд хөдөлмөр эрхлэлтийн асуудал дээр маш онцгойлон анхаарч, ирээдүйн боловсон хүчнээ бэлтгэхээс гадна шинэ нөхцөл байдалд хөдөлмөрийн зах зээлд сурах асуудал их чухал байгаа юмаа.

Энэ өмч хувьчлалын нэрийн дор бол одоо баахан үйлдвэр, аж ахуйн газрууд дампуураад, тэгээд одоо 1990-1995 оны хооронд хувьчлагдсан үйлдвэр, аж ахуйн газарт тэр үед 20 настай ажиллаж байсан хүн өнөөдөр 40 настай, 40 настай ажиллаж байсан хүн бол 60 настай. Тэгээд энэ хүмүүс чинь бол яг тэр үедээ маш нарийн мэргэжил олоод, дээд боловсрол олоод, гадаад, дотоод сургалтанд ингээд хамраад маш дээд зэргийн ажилтангууд байсан. Одоо яг энэ хүмүүс ажил хайна гэхээр өнөөдрийн ажилгүйдлийн ерөөсөө гол хүмүүс чинь 40-60 насныхан байна шүү дээ. Гэтэл энэ хүмүүс бол үнэхээрийн ажил хийх чадвартай, мэргэжлийн өндөр түвшинтэй энэ хүмүүсийг ингээд сургах, халамжлах, энэ ингээд янз янзын ажлууд байгаа юмаа. Тэгээд энэ чиглэл дээр энэ хөдөлмөрийнхөө асуудал дээр энийг хэрхэн ярьсан юм бэ гэдгийг л маш тодорхой хариулт өгөөч.

Н.Энхболд: -Бямбацогт гишүүн хариулъя. Ажлын хэсгийг танилцуулаадахъя. Нийгмийн хамгаалал хөдөлмөрийн сайд Ганди, тус яамны бодлогын хэрэгжилтийг зохицуулах газрын орлогч дарга Отгонхундага, нийгмийн хамгаалал, хөдөлмөрийн яамны стратеги, төлөвлөлтийн газрын орлогч дарга алимаа, хөдөлмөр халамжийн үйлчилгээний газрын дарга Баярсайхан, мөн Улаанбаатар хотын захирагч, нийслэлийн засаг дарга Мөнхбаяр өнөөдрийн хуралдаанд ажлын хэсэгт оролцож байна. 

С.Бямбацогт: -Тэрбишдагва гишүүний асуултанд хариулъя. Хуулийн 22 дугаар зүйлд хөдөлмөр эрхлэлтийн байгууллагын тогтолцоо гэж байгаа. 22.1 дээр хөдөлмөр эрхлэлтийн асуудал эрхэлсэн төрийн захиргааны төв байгууллага, тэгээд аймаг, нийслэл, дүүргийн зөвлөл, хөдөлмөр эрхлэлтийг дэмжих бирж, хөдөлмөр эрхлэлтийн байгууллага, сум, хорооны хөдөлмөр эрхлэлтийн асуудал эрхэлсэн ажилтан байхаар ингэж оруулж өгсөн байгаа.

Хуулин дээр яг яригдаж байх үед энэ асуудал нэлээн их чухал гишүүдээс ч саналууд гарч байсан. Ажлын хэсгийн явцад нэлээн их яригдсан асуудлын нэг бол энэ гарцаа байхгүй мөн. Яг өнөөдөр бол манай бүтэц бол нийгмийн хамгаалал, хөдөлмөрийн яам гээд үндсэндээ нийгмийн хамгааллаа түлхүү барьдаг, ард нь хоёрдугаарт нь, хөдөлмөрийн асуудлыг тавьдаг. Өнөөдөр явж байгаа үйл ажиллагаа ч гэсэн үндсэндээ хэрэгжүүлж байгаа ажилтнууд маань ч гэсэн ерөөсөө халамжийнхаа тал дээр голлож түлхүү анхаарч, тэр чиглэлийнхээ ажлуудыг түлхүү хийдэг. Хөдөлмөр эрхлэлтийн асуудалдаа бол ерөөсөө бүртгэх, ажиглах, мэдээлэх байдлаар ажиллаж ирсэн байгаа өнөөдрийн тогтолцоо бол.

Энийг гарцаа байхгүй бас өөрчлөх шаардлагатай гэвэл шаардлагатай юм шиг байгаа юм. Энэ дээр бас бид нар одоогийн байгаа бүтэц дээр болон одоо ямар байвал зохимжтой юм бэ гэдэг хувилбарууд хийж үзсэн. Ер нь бол хөдөлмөрийн яам байвал яасан юм. Хөдөлмөрийн яам байдаггүй юм бол нийгмийн хамгаалал хөдөлмөрийн яамны харьяа байдаг. Хөдөлмөр халамж үйлчилгээний газар гэж байж байгаа. Энийг бас салгаж болох юм. Тэгэх юм бол энд жижиг, дунд үйлдвэрийг дэмжих бодлогоо хоршоог хөгжүүлэх бодлогоо, хөдөлмөрийн зах зээлийн бодлоготой хөдөлмөр эрхлэлтийг дэмжих сангийн бодлого, мэргэжлийн боловсрол, сургалтын газар гэж байж байгаа. Хөдөлмөр мэргэжил олгох. 

Гадаадад хөдөлмөр эрхлэх асуудал, энийг ер нь нэгдсэн байдлаар, нэгдсэн энэ асуудлыг бүгдийг нь нэгтгэн зангидсан, хөдөлмөр эрхлэлтийн асуудлыг эрхэлсэн ийм агентлаг байгуулж болох юмаа гэдэг хувилбарыг бид бас ярьсан. Энэ дээр ганцхан засгийн газрын бүтэц бүрэлдэхүүний талаар УИХ-ын тогтоолоор баталдаг. Яг энүүгээрээ бол хууль батлагдсаны дараа засгийн газар маань энэ асуудлыг бол УИХ-д оруулж ирэх байдлаар шийдэх нь нээлттэй. Одоо хуулиндаа бол заавал тийм тусдаа яам байгуулах, агентлаг байх гэдэг байдлаар оруулж ирэх шаардлагагүй юмаа гэж үзсэн байгаа.

Хоёрдугаар асуудлын тухайд, үнэхээр 40-60 насны иргэд маань ажил хөдөлмөр эрхлэхэд, ялангуяа одоо ажилтай болоход, ажил хийхэд маш их хүндрэлтэй байдаг. Ажилгүй иргэд бол ажил хайгаад ажилд авдаггүй. Ажил хийж байгаа иргэд маань хамгийн түрүүнд ажлаас халагдах эрсдэл өндөртэй, мэргэжил дээшлүүлье гэхээр мэргэжил дээшлүүлэх асуудал маань хүндрэлтэй байж байгаа. Энийг хуулинд болбол үндсэндээ ажил олоход хүндрэлтэй иргэд гэж томъёолсон байгаа. 6 сараас дээш хугацаагаар ажил хайгаад ажил олдохгүй байгаа иргэд гэж үндсэндээ энэ тодотгож оруулж өгсөн. Энүүгээр бол ажил олоход бэрхшээлтэй энэ хүндрэлтэй иргэддээ төрөөс хөдөлмөр эрхлэлтийг дэмжих сангаар дамжуулж, давтан сургалт явуулах, түр сургалтаар мэргэжил олгох, ажлын байранд ажил олгогч авах юм бол ажил олгогчийг болон энэ ажил хайгчийг тодорхой хэмжээгээр урамшуулах гэх мэтийн тодорхой дэмжлэгүүдийг үзүүлэхээр оруулж өгсөн байгаа.

Мөн ялангуяа тэтгэврийн насанд хүрэх байдлаар ингээд ажил хийж байгаад тэтгэвэрт гарах ойртоод ирж байгаад ажлаас халагдчихдаг. Иймэрхүү асуудал гарах юм бол манай Алтангэрэл гишүүний гаргасан саналаар хуулийн төсөл орж ирсэн байгаа. Ер нь ажлын байрандаа тогтвортой ажиллуулаад, тэтгэвэрт нь гартал нь ажиллуулсан ажил олгогчийг бас тодорхой хэмжээгээр хөдөлмөр эрхлэлтийг дэмжих сангаас урамшуулж болох юмаа гэдэг заалтыг бас хуулинд тусгаж өгсөн байгаа. 

Н.Энхболд: -Байнгын хорооны санал, дүгнэлттэй холбогдуулж асууж байгаа шүү дээ гишүүн ээ. Ж.Батсуурь гишүүн асууя.

Ж.Батсуурь: -Баярлалаа. Тэгэхээр энэ хуулийн нэг томоохон байр суурь эзэлж байгаа бүлэг бас хөдөлмөр эрхлэлтийг дэмжих гол асуудал бол хөдөлмөр эрхлэлтийг дэмжих сангийн асуудал байгаа л даа. Тэгэхээр энэ сангийн бүрдүүлэх, зарцуулах журам гэж энэ хуулийн, одоо хууль батлагдсаны дараагаар тусдаа журам гарах уу. Тэгэхээр энэ дээр энэ зарцуулалтан дээр бас ихээхэн асуудал гардаг л даа. Саяхан бас хэвлэлээр гарсан байсныг харсан. Хөдөлмөр эрхлэлтийн дэмжих сангийн хөрөнгөөр төрөл бүрийн сургалт зохион байгуулдаг. Хэдэн зуун машин механизмын засварчин, жолооч хэрэгтэй байнаа гээд захиалга өгөөд байхад баахан үсчин, зурагчин бэлтгэдэг гэсэн ийм шүүмжлэлтэй асуудал гарч байсан. 

Тийм учраас ер нь бол тэр сургалтыг зохион байгуулахдаа үнэхээр хаана, хэнд зориулж, ямар мэргэжлийн хүмүүсийг сургаж бэлтгэж байгаа юм бэ, тэгээд сургалтанд хамрагдсан хүмүүс бол маш их сэтгэл дундуур өөрсдөө. Яагаад гэвэл олигтой юм сурсангүй нэгдүгээрт. Хоёрдугаарт бол хүлээн авч байгаа ажил олгогч байгууллага нь бас их сэтгэл дундуур. Ерөөсөө сургалтанд хамрагдсан нэртэй болохоос үнэхээр тэр чиглэлээрээ ажиллах тодорхой мэргэжил олоогүй хүмүүс байдаг. Тэр сангийн мөнгө чинь бол сургасан, зарцуулсан нэртэй болоод, тэгээд мэргэшсэн одоо тэр мөнгийг ашиглаж байдаг, мэргэшсэн бүлэглэлүүд байдаг гэсэн ийм яриа хөөрөө бас нэлээн гардаг л даа. Тэгэхээр энэ дээр яаж анхаарал тавьж, энэ зарцуулалтын чанарыг сайжруулах юм бэ?

 Дараагийн бас нэг асуудал бол хөдөлмөр эрхлэлтийг дэмжих сангийн хөрөнгөөр ажил олгогч нар дэмжлэг үзүүлнэ гээд заачихсан байгаа. Тэгэхээр зарим ажил олгогч нар бол бүр мэргэшчихдэг. Хавар болохоор тав, зургаан хүн, хэдэн хүн ажилд аваад, тэгээд өөрийнхөө ажлыг энэ бараг сангийн урамшуулал, цалингаар хийж дуусчихаад, тэгээд халаад явуулчихдаг. Дараа жил нь дахиж давхиж очоод л, би ингээд ажил олгогчийн өчнөөн хүнд ажил олгочихлоо, танай сангаас одоо ингээд урамшуулал, дэмжлэг авнаа гээд ингээд мэргэшсэн бас ажил олгогч нар бий болчихоод байгаа энэ нэг талаасаа хуулийн цоорхой ч гэх юм уу дүрэм журмын алдаа ч гэх юм уу. 

Тийм учраас энэ асуудлаа одоо энэ дэмжих сангийн зарцуулалт, аль эсвэл одоо энэ сангийнхаа дүрэм, журмыг нэлээн тодорхой болгож ийм алдаа завхрал гаргахгүйгээр зохион байгуулах боломж байгаа юу? Энийг одоо байнгын хороон дээр энэ чиглэлээр ямар асуудал яригдав. Бид бол баахан хөтөлбөр, сан байгуулаад байдаг. Гэтэл энэ хөрөнгийн зарцуулалт маань үнэхээр үр дүн рүү чиглэж байна уу, үр дүн гарч байна уу? Энэний үр дүнгээр хичнээн хүн ажлын байртай болов? Ажил олгогчийн шаардлага хангасан тийм мэргэжлээр сурч, чадвар эзэмшсэн хүмүүс байна уу, үгүй юу гэдэг дээр л томоохон асуудлууд байгаа. 


                                                  (10.43-11.15 Д.Энэбиш)


Сүр дуулиантай сургалт эхлэхэд хэдхэн хүн төгсөж байгаа тухай. Зарим нь дундуур нь хаяад явчихдаг. Төгссөн хүмүүс нь ажлын байран дээрээ очоод үнэхээр ажилдаа таарч тэнцэхгүй байгаа тухай шүүмжлэл их гарч байгаа шүү. Энэ дээр одоо гол үр дүн рүүгээ чиглэсэн ийм сан. Тэгээд энэ санг энэ үр дүн рүү чиглэсэн байдлаар зарцуулах талын арга хэмжээг ер нь яаж авч хэрэгжүүлэх гэж байна вэ гэсэн ийм нийтлэг асуудал байна. 


Н.Энхболд: - С.Бямбацогт гишүүн хариулъя. 


С.Бямбацогт: - Хөдөлмөр эрхлэлтийг дэмжих сангийн хөрөнгийг бүрдүүлэх, зарцуулах, түүнд хяналт тавих журмыг засгийн газраас батлан тогтооно гээд заачихсан байж байгаа. Засгийн газраас баталсан журмын дагуу хөдөлмөр эрхлэлтийг дэмжих сангийн тайлан тэнцлийг гаргах асуудлыг хуульд их тодорхой тусгаж өгсөн байгаа. Тухайлах юм бол одоо 20.1 дүгээр зүйлд улирал болгоны тайлангаа дүүргийн хөдөлмөр эрхлэлтийн албанд, нийслэлийнхээ хөдөлмөр эрхлэлтийн төв байгууллагадаа, сумын хөдөлмөр эрхлэлтийн ажилтан нь аймгийнхаа хөдөлмөр эрхлэлтийн хэлтэстээ гаргаж өгнө.

 Ингээд энэ аймаг, нийслэлийнх нь хөдөлмөр эрхлэлтийн байгууллага хөдөлмөр эрхлэлтийн төв байгууллагадаа гаргана. Хөдөлмөр эрхлэлтийн төв байгууллага нь улирал болгон жилийн эхний сарын, улирлын эхний 20 хоногт буюу жилийн дараа сарынх нь эхний 20 хоногт нь хөдөлмөр эрхлэлтийнхээ төв байгууллага буюу хөдөлмөр эрхлэлтийн үндэсний зөвлөл, засгийн газарт гаргаж байхаар тусгаж өгсөн байгаа. Өөрөөр хэлэх юм бол сангийн орлого, түүний зарцуулалт, эд маань үндсэндээ их тодорхой хуульд тусгасны дагуу шат шатандаа ингэж хянагдаж, тайлагнагдаж явна. Засгийн газарт буюу хөдөлмөр эрхлэлтийн үндэсний зөвлөлд тайлагнагдаж явна гэж орсон байгаа. 


Хоёрдугаар асуултын тухайд. Түр ажлын байраар хангадаг болон бусад байдлаар ажил олгоод, тодорхой хугацаанд хүмүүсийг ажиллуулж байгаа ажил олгогч нар маань хөдөлмөр эрхлэлтийг дэмжих сангаас урамшууллыг нь аваад дараа жил нь ажлаас халчихдаг тиймэрхүү тохиолдлууд хуучин гардаг байсан. Энэ дээр хөдөлмөр эрхлэлтийг дэмжих тухай хуульд 12 сараас дээш хугацаагаар тогтвортой ажлын байраар хангасан тохиолдолд ажил олгогч байгууллагад нь урамшуулал олгохоор заасан байгаа. Өөрөөр хэлэх юм бол улирлын чанартай ажил хийдэг манай ялангуяа дэд бүтцийн салбарт бол зуны улиралд, 6 сар, 4 сар ажил хийлгэчихээд урамшууллаа авчихаад халдаг байсан бол одоо үндсэндээ улирлын чанартай ажил хийдэг улсууд бол үндсэндээ 2 жилийн хугацаатай ажил хийгээд, удаан хугацаатай гэсэн үг шүү дээ. Ингэсэн тохиолдол урамшууллыг авдаг болохоор тийм зохицуулалт орсон байгаа. За баярлалаа. 


Н.Энхболд: - Д.Ганхуяг гишүүн асуултаа тавья. 


Д.Ганхуяг: - Баярлалаа. Ер нь бол чухал хууль л даа. Тэгээд энэ хөдөлмөр эрхлэлттэй холбоотой арга хэмжээнд ер нь нийгмийн хамгааллын хөтөлбөр гээд байна л даа. Олон оронд. Дэлхийн нийгэм хамгааллын программ ч байна. Энэ бас олон улсын байгууллага, НҮБ-ын байгууллага ч байна л даа. Энд хүн ам, эрүүл мэнд, боловсрол, хөдөлмөр эрхлэлтийг нийгмийн хамгааллын арга хэмжээ гэнэ гээд. Яг ийм нэгдсэн байдалтай байгаад байгаа юм. Тэгээд би сая ажлын хэсгийн тайлбарыг сонсохоор нөгөө хөдөлмөр халамжийн газраа салгах гэж байгаа юм байна гэж ингэж ойлгох юм. 


Тэгээд энэ дэлхийн нийгэм хамгааллын хөтөлбөрийн гишүүн орон 178 орон гишүүн байна л даа. Хуучин бидэнтэй хамт социалист нийгэмд байсан улсуудаас орос, киргиз, казахстан, вьетнам, за польш, унгар гээд хөдөлмөр эрхлэлтийнхээ асуудлыг шийдсэн орнууд орсон байх юм. Тэгээд бид дахиж өөрөөр хэлбэл шинээр бүтэц бий болгох гээд, тэр бүтэц нь өнөөдөр хууль зөрчөөд бий болгосон. Тэгээд тэрийг дахиж хуулиар баталгаажуулах гээд. Хууль тогтоогчид бид өөрсдөө хууль зөрчсөний засах биш ингээд буруу чиглэлд нь явуулаад ингээд яваад байх юм. Энийг одоо юу гэж ойлгож байгаа юм бэ? 


Өнөөдөр хөдөлмөр эрхлэлт их ярьдаг л даа. Их ч ярьж байна. Тэр тусмаа энэ жилийн тухайд хөдөлмөр эрхлэлтийг дэмжих жил. Ер нь төрийн зүгээс ганц бодитой хийж байгаа ажил бол нэг цэгийн үйлчилгээ, нэг цэгийн бирж л байгаа шүү дээ. 200-гаас 400 мянган хүнд үйлчлэх ганц бирж байхад Улаанбаатар хотод бараг ер нь төрийн ихэнхи ажил дуусчихаар байгаа юм. Тэгээд нэг ажил хийх гэж байгаа нь энэ гээд л нэг байгууллага байгуулдаг, нэг зөвлөл байгуулдаг. Энэ чинь болж байгаа юм уу, үгүй юу. 


Өчигдөр би телевиз үзэж байлаа л даа. Сонгинохайрхан дүүрэгт хөдөлмөр эрхлэлтийг дэмжих жилийг тэмдэглэж байна. Баахан улсууд цугласан байна. Янз янзаараа л ярьж байна. Тэгээд эцсийн үр дүн нь яасан гэхээр тэр дүүрэгт 1100 аж ахуйн нэгж байдаг юм байна л даа. Тэрүүндээ нэг нэг хүн оруулахаар шийдсэн гэж байгаа байхгүй юу. Тэгэхээр эцсийн эцэст өөрөөр хэлбэл ажил олгож байгаа улсуудыг нь дэмжихгүй бол ийм байдлаар яваад байж болохгүй шүү дээ. Бусад орнууд шийдсэн байна. Дэлхийн НҮБ, тэр дэлхийн нийгэм хамгааллын байгууллага тэр бүхэн чинь энэ замаар явж байна шүү дээ. 


Тэгээд жижиг, дунд үйлдвэрийн тоног төхөөрөмжийг бид жишээлбэл нэмүү өртгийн албан татвараас чөлөөлсөн. Тэрэнтэйгээ уялдуулмаар байгаа байхгүй юу. Саяны ярьдаг хуучин соц лагерийн орнууд, бусад орнууд ерөөсөө хөгжлийн бэрхшээлтэйгээс бусад хүнд бол бэлэн мөнгө өгдөггүй. Ажил зуучлах ажлыг бол яг биржээр бодитой ажил олгогч, ажил эрж байгаа хүн хоёрыг бараг өдөр шөнийн 24 цагт нэг цэгийн үйлчилгээгээр үйлчлэх ийм л ажил хийж байна шүү дээ. 


Тэгэхээр одоо өнөөдөр яг дэлхийн хамтын нөхөрлөлийн орнуудын тэр НҮБ-ын хэмжээнд байгуулсан тэр байгууллагын хэмжээнд байгуулсан юмаа дахиад задлаад л, дахиад л агентлаг байгуулаад л, дахиад л орон тоо бий болгоод ингээд яваад байх юм. Ганц хөдөлмөрийн бирж гээд олигтой юм байхгүй байна шүү дээ. Үндсэн ажил нь энэ шүү дээ. Тэгээд ажлын байр бий болгоно гэж улсын их хурал дээр ярьсаар байгаад л одоо төр бий болгодог энэ хууль чинь тийм юм руу яваад байна шүү дээ. 


Ерөөсөө хөдөлмөр эрхлэлтийг дэмжих үйл ажиллагаа бол хөдөлмөр эрхлэлтийг дэмжих үйлчилгээ, эрхлэлтийн арга хэмжээ, тэгээд ажилгүйдлийн тэтгэмж олгох гээд ийм товчхон юм байна шүү дээ. Сүүлдээ бүр одоо.../минут дуусав/


Н.Энхболд: - Асуултаа...


Д.Ганхуяг: - Тэгэхээр өөрөөр хэлбэл энэ хандлагаас жаахан өөр чигт яваад байна. Дахиад данхайлгах гээд байна. Эрх мэдэл, өөрөөр хэлбэл хөлс мөнгө багадаагүй шүү дээ. Би тэр сонгинохайрхан дүүргийн жишээг хэллээ л дээ. Өчигдөр баахан юм сүржигнэсэн байхгүй юу. Хамгийн сүүлд 1100 аж ахуйн нэгжид нэг нэг хүн оруулах гэж байгаа юм гэж. 


Тэгэхээр чинь энэ ажил олгогчдоо дэмждэг энэ юм руугаа явуулъя. Яг үйлчилгээ гэж байгаа юм бол хөдөлмөрийнхөө биржийг байгуулчихмаар байна шүү дээ. Нэг цэгийн үйлчилгээ байгуулчихмаар байна шүү дээ. 


Аль ч оронд хөгжлийн бэрхшээлтэй иргэдээс бусад хүнд бэлэн мөнгө зүгээр өгдөг, хөдөлмөр эрхлэлтийг дэмжиж байгаа гэдэг орон байхгүй байна. Энэ угаасаа болохгүй шүү дээ. Тэр хөдөлмөр эрхлэлтийг дэмждэг. Зээлээ нэмэгдүүлж болно шүү дээ. Жижиг, дунд үйлдвэрийг дэмжиж байгаа, тэр арга хэмжээтэй уялдуулмаар байна шүү дээ. Одоо энэ чинь ерөөсөө хүнс, хөдөө аж ахуй, хөнгөн үйлдвэрийн яам.../минут дуусав/


Н.Энхболд: - С.Бямбацогт гишүүн хариулъя. 


С.Бямбацогт: - Энэ хөдөлмөр эрхлэлтийн байгууллагыг халамжаас салгах гээд, бас нэг жаахан данхайлгах гээд байх шиг байна гэсэн асуудал бас ярьж байх шиг байна л даа. Энэ дээр зүгээр ажлын хэсэг дээр бол яг ингэж салгая гэдэг асуудлыг хуулийн төсөл оруулаагүй. Энэ талаар ерөөсөө яригдаагүй. Ер нь зүгээр яах вэ дээ хууль зөрчиж байгаа, зөрчихгүй байгаа гэдэг асуудлууд бол ажлын хэсгийн хуралдааны, байнгын хорооны хуралдааны явцад яригдаж байсан. Энэ бол үндсэндээ яах вэ дээ сая дүүргүүд дээр гарч байгаа таны асуугаад байгаа тэр асуудлууд, хөдөлмөр халамж хоёрыг салгаж байгаа, бүтэц бий болгож байгаа гэдэг нь орон тоо, тэр санхүүжилтийнхээ хүрээнд тиймэрхүү үйл ажиллагаа явагдаж байсан нь одоо зогссон байгаа. Энэ бол үндсэндээ их хурал дээр ирж яригдаагүй. Энэ үндсэндээ их хурал маань хууль тогтоогч маань хууль зөрчөөд байгаа асуудал байхгүй гэдгийг нь хэлье гэж бодож байна. Яагаад гэвэл хуульд ийм хөдөлмөр эрхлэлтийн байгууллагыг халамжаас нь салгая гэж орж ирээгүй. Цаашдаа бол энэ засгийн газар маань бас нэлээн ярих ёстой асуудал юм билээ. 


Өнөөдөр гарцаа байхгүй Монгол улсын нийт төрийн өмнө, ард иргэдийн өмнө тулгамдсан хамгийн том асуудал бол ажилгүйдэл байж байгаа. Энэ ажилгүйдлийг дагаад ядуурал нэмэгдэж байгаа. Яг энэ рүү чиглэсэн бодлогыг бид хийж хэрэгжүүлэх, олон хүнийг ажлын байртай болгох, хөдөлмөр эрхлэлтийг нэмэгдүүлэх шаардлага байгаад байгаа юм. Хамгийн том тулгамдсан асуудал. Тэгэхээр энэ асуудлыг бид шийдэхийн тулд гарцаа байхгүй энэ бүтцээ бас эргэж харах, гарцаа байхгүй энэ хөдөлмөр эрхлэлтийг дэмжих, энэ ажлын байрыг олноор нэмэгдүүлэх, ажил олгогчийг дэмжих энэ асуудал бол гарцаа байхгүй нэлээн ажиллах шаардлагатай. Энэ үүднээсээ засгийн газар маань 2011 оныг хөдөлмөр эрхлэлтийг дэмжих болгосон байгаа. Энэ хүрээндээ хуулийг нь батлаад өгчихнө. Энэ хүрээндээ одоо ямархуу зохицуулалт, ямархуу асуудлыг эргэж их хуралд оруулж ирэхийг мэдэхгүй байна. Тийм болохоор өнөөдөр их хурал бол хууль зөрчиж байгаа асуудал байхгүй. 


Д.Ганхуяг гишүүний ярьж байгаа үнэхээр ажил олгогчийг дэмжих асуудал бол нэлээн сайн хуульд тусаж өгсөн байгаа. Үнэхээр ажилд иргэдийг авч байгаа бол хэсэгчлэн болон нэлээн өргөн хэмжээгээр ажил олгогчид нь урамшуулал олгох, түүнээс гадна эх орны үйлдвэрийн бараа бүтээгдэхүүнийг гадаадын зах зээл дээр гаргах талаар судалгаа хийх, гэрээ хэлэлцээр хийхэд нь дэмжлэг үзүүлэх. За экспортын баримжаатай үйлдвэрлэл эрхлэх болон ажлын байрыг олноор нэмэгдүүлэх юм бол бас тодорхой хэмжээний дэмжлэг үзүүлэх. Алслагдсан болон эдийн засгийн сул хөгжилтэй бүс нутагт төр хувийн хэвшлийн түншлэлд суурилсан зарчмаар хөрөнгө оруулах ийм тохиолдолд хувийн хэвшлийг дэмжих гэх мэтчилэнгээр одоо ажил олгогчийг дэмжих чиглэлээр нэлээд тодорхой заалтууд хуульд сууж өгсөн. Үндсэндээ бид ажил олгогчийг дэмжиж байж ажилгүйдлийг багасгана. Хүмүүсийг олноор ажлын байртай болгоно гэдэг бодлогыг энд суулгаж өгсөн байгаа. 


Та хэлж байгаа хөдөлмөрийн бирж байхад одоо болно. Хөдөлмөрийн бирж л байж байхад одоо бусад төрийн данхайсан бүтэц хэрэггүй гэдэгтэй ерөнхийдөө санал нэг байгаа. Гэхдээ хөдөлмөрийн бирж маань өнөөдөр төрийн болон хувийн хэвшлийн олон нийтийн байгууллагын оролцоон дээр тулгуурласан, түшиглэсэн хөдөлмөрийн бирж байна. Төв бирж маань нийслэлдээ, аймагтаа, дүүрэгтээ. Болж өгвөл сум, хороондоо хүртэл нэгжтэй. Хөдөлмөрийн төв биржийн нэгдсэн вэб сайт, тэр нэгдсэн сүлжээгээрээ дамжиж иргэд, ажил хайгч иргэд, ажил олгогч аж ахуйн нэгж, байгууллагууд маань мэдээллээ хурдан хугацаанд солилцдог, мэдээллээ дамжуулдаг. Эндээсээ ажилгүй иргэн, ажил олгогч хоёр маань хурдан холбогддог. Ийм боломжийг бүрдүүлэх юмыг нэлээн сайн тодорхой тусгаж өгсөн байгаа. Хөдөлмөрийн төв бирж гэсэн хөдөлмөрийн төв биржийн бүртгэл мэдээллийн нэгдсэн тогтолцоо гэсэн нэлээн томоохон бүлгийг хуульд суулгаж өгсөн байгаа. Энэ бол гарцаа байхгүй хөдөлмөрийн бирж байх ёстой. Хөдөлмөрийн биржээр бид дамжуулж байж, ялангуяа хувийн хэвшлийн оролцоотойгоор ажилгүйдлийг багасгана гэдэг асуудлыг нэлээн сайн тусгаж өгсөн байгаа. 


Н.Энхболд: - Д.Балдан-Очир гишүүн асууя. 


Д.Балдан-Очир: - Надад гурван асуулт байна. Ерөнхийдөө энэ хуулийг бол бүхэлд нь ингээд аваад үзэхээр хөдөлмөр эрхлэлтийг зохицуулах асуудлын тухай байгаад байгаа юм. Энэний нэг хэсэг нь бол дэмжихтэй холбоотой харилцаа дотор нь явна. Төр бол бүхэлдээ монгол улсын нутаг дэвсгэр дээр одоо бий болсон ажлын байран дээр монгол улсынхаа иргэдийг хөдөлмөр эрхлэхийг нь зохицуулахтай холбогдсон харилцааг бол илүү өргөн. Энэ агуулгыг нь харахаар тэгж харагдаад байх юм. Тэгэхээр зэрэг зүгээр дэмжих тухай яриа бол энэ биш шүү дээ. Өөрөөр хэлбэл монгол улсын нутаг дэвсгэр дээр, ялангуяа энэ гадны хөрөнгө оруулалт, гадаадын хамтын компаниуд их орж ирсэн, монгол хүний үнэ цэнэ буурч байгаа ийм нөхцөл байдалд. 

Ер нь монгол улсын нутаг дэвсгэр дээр аж ахуй эрхэлж байгаа байгууллага ер нь бол одоо монгол хүнийг ажлын байраар хангах, хөдөлмөр эрхлэлт, тэнд онгорхой ажлын байр байхад монгол хүний авдаг байх. Бүр үнэхээр монгол хүний чадамж хүрэхгүй тийм хөдөлмөр эрхлэлт байдаг бол тэр нь онцгой шалгуураар гадны хүн монгол улсын нутаг дээр хөдөлмөр эрхэлдэг байдаг байх. Энэ бол төрийн их том зохицуулалтын асуудал байгаа юм. Энэ одоо хаана байна гэж. Би энийг асуумаар байна. 


Хуулийн яагаад заавал дэмжих гэж хэлээд байна. Нөгөө л одоо бас хуучин нийгмийн нөгөөдөх л. Ерөнхийд нь бүгдийг л бөөцийлөх, додомдох, тордох биш. Монгол төрийн энэ зохицуулах хүчтэй энэ асуудлыг илүү тод томруун гаргаж өгвөл яасан юм бэ. Тэр нэрээ хүртэл ингэж өөрчилбөл яасан юм бэ гэж би одоо асуух гэсэн юм, тодруулж. 


Хоёрт бол тэр гадны байгууллага, гадаадын хөрөнгө оруулалттай байгууллагууд. Онцгой нөхцөл байдалд л тэр хөдөлмөр эрхлэлтийг одоо гадны хүнээр хангахаар бусад. Ер нь тэгээд тэрийг зөрчсөн байвал ерөөсөө ихээхэн хэмжээний янз бүрийн татвар, гувчуурын байдлаар жил болгон шахаж дарамталж байдаг бас тийм байх хэрэгтэй шүү дээ. Монголын барилгын талбар тэр чигээрээ л хятад хүн болсон шүү дээ. Цаашдаа энэ улам өргөжинө. Төмөр зам болно. Бас л монгол хүнийг муу хүн гэж хэлнэ. 

Хэрвээ монгол улсын нутаг дэвсгэр дээр бизнес хийе гэж байгаа бол тэр алс холынхоо бизнесийг харж тэр хөдөлмөр эрхлэлт, боловсон хүчнийг бэлтгэх асуудлыг. Тэр компани бас өөрөө үүрэг хүлээдэг байх хэрэгтэй шүү дээ. Тэрнээс биш энэ монголд чинь гагнуур хийдэг хүн байхгүй байна, би хятад хүн авъя гээд байдаг чинь буруу шүү дээ. Үнэхээр тэр оюу толгойг эзэмшье гэж бодсон л бол 5, 10 жилийн өмнөөс эхлээд монголын улсын төрийн хөдөлмөр зохицуулалтын байгууллагатай харьцаад л би төдийд л төчнөөн, 1300 гагнуурчин хэрэгтэй юм шүү гээд яриад явж байх ёстой. Ийм учраас тэр бизнес, хөдөлмөр эрхлэлт, ажлын байрыг бий болгож байгаа тэр байгууллага руу ихээхэн төрийн тийм цензур, шахалт, татварын дарамт, зохицуулалт юмнуудыг илүү оруулж өгвөл яасан юм бэ гэж. 


Дээр нь гурав дахь асуулт нь, тэр малчин хүний тухай тодорхойлолтыг өгөхийг оролдсон байна. Энэ бол бас төдийлөн оновчгүй юм болов уу. Энэ чинь зөвхөн өөрийнхөө өмчлөлийн мал аж ахуй гэдэг бол угаасаа эрх зүйн нэр томъёо шүү дээ. Тэгэхээр энийг бол одоо томъёолохдоо яаж энэ томъёоллыг голлож авсан юм бэ. Энэ дээр тайлбарыг жаахан дэлгэрэнгүй хийж өгөөч гэсэн ийм гурван асуулт байна.


Н.Энхболд: - Баярлалаа. С.Бямбацогт гишүүн. 


С.Бямбацогт: - Хөдөлмөр эрхлэлтийг дэмжих. Энэ хууль маань бас нэлээн олон эрх зүйн актуудаас бүрдэнэ гээд орчихсон байгаа л даа. Монгол улсын үндсэн хууль, хөдөлмөрийн тухай хууль, нийгмийн даатгалын хууль, ажиллах хүчин гадаадад гаргах, гадаадаас ажиллах хүчин авах тухай хууль, нийгмийн даатгалын сангаас ажилгүйдлийн тэтгэмжийн тухай хууль, нийгмийн халамжийн тухай хууль, мэргэжлийн боловсролын сургалтын тухай хууль гэсэн ийм нэлээн олон эрх зүйн актуудаас энэ хууль маань бүрдэнэ гэсэн байж байгаа. Тэгэхээр таны ярьж байгаа нэлээн өргөн хүрээний асуудлууд маань энэ хуулиудаар бас зохицуулагдах байх. 

Зүгээр энэ дээр нэмээд хэлэхэд хуулийн төслийн 4.2-т төрөөс хүн амын хөдөлмөр эрхлэлтийг дэмжих талаар иймэрхүү бодлого баримтална гээд оруулчихсан байж байгаа. Нэгдүгээрт нь, хүн амын хөдөлмөр эрхлэх боломж, нөхцөлийг бүрдүүлэх, ажиллах хүчний хөдөлмөр эрхлэлтийг тогтвортой өндөр түвшинд байлгах. Ажиллах хүчнийг хөрөнгө оруулалт, хөдөлмөрийн зах зээлийн эрэлтэд нийцүүлэн хөгжүүлэх. Хөдөлмөрийн зах зээлийн эрэлтэд нийцүүлэн иргэний мэргэжлийн ур чадварыг тасралтгүй хөгжүүлэх, хөдөлмөрийн зах зээлийн мэдээлэл судалгааг хөгжүүлэх, хөдөлмөр эрхлэлтийн үйлчилгээг хөдөлмөр эрхлэлтийг дэмжих арга хэмжээний хүртээмжийг нэмэгдүүлэх, чанар үр ашгийг дээшлүүлэх гэсэн иймэрхүү заалтуудаар үндсэндээ хөдөлмөр эрхлэлтийг дэмжих хуулийн маань бодлого энэ хүрээнд явагдах юм гээд их нэлээн тодорхой, нэлээн өргөн хүрээтэй заагаад өгчихсөн байгаа. Тэгээд энэ хүрээндээ асуудал явагдана. 

Хоёрдугаар асуултын хувьд яах аргагүй тавигдаж байгаа гарцаа байхгүй асуудал мөн байгаа юм. Өнөөдөр манай төр засгийн бодлого маань ажилгүй иргэдээ гадаадад явуулж, солонгос руу, өшөө европын орнууд руу ажил хийх бодлогыг дэмждэг, нэг талаасаа. Нөгөө талаасаа бол гаднаас импортоор хятад болон бусад улсуудаас олон хүмүүсийг ажлын байраар хангадаг. Ингээд үзэх юм бол дотооддоо олон ажилгүй хүмүүс байдаг. Ажилгүй хүмүүсийг гадагш нь явуулдаг мөртлөө гаднаас оронд нь гадаад иргэдийг ажиллуулж байгаа асуудлыг бас шийдвэрлэх ёстой гэдэг бодлогыг бас хөдөлмөр эрхлэлтийг дэмжих тухай хуульд энэ алдаа гажуудлыг засъя гэдэг үүднээс суулгаж өгсөн байгаа. 

Хуулийн төслийн 4.2.5-д ажиллах хүчний дотоодын зах зээлийг эзэмших, гадаадын зах зээл дээр мэргэшил чадавхи дээшлүүлэхэд төрөөс дэмжлэг үзүүлнэ гэж заасан байж байгаа. Өөрөөр хэлэх юм бол эхний ээлжинд ажилгүй иргэдээ дотооддоо ажилтай болгоё. Гадагшаа явж байгаа, ажилгүй иргэдээ гадагшаа ажил хайж явуулах биш дотооддоо ажилтай болгоё. Тэгсний дараа хөдөлмөрийн зах зээл дээр ажиллах хүчний эрэлт бий болох юм бол тэрийг гаднаас хангадаг болъё. Ажиллах хүчнийхээ зах зээлийг одоо хөдөлмөрийн бүтээмж, чадварыг нэмэгдүүлэх талаар гадагш нь сургалтад явуулж ур чадварыг нь нэмэгдүүлье гэдэг бодлогыг хуулинд суулгаж өгсөн байгаа. 

За гуравдугаар асуултын тухайд малчин энэ тодорхойлолтыг энэ үндэсний статистикийн хороо, нийгмийн хамгаалал, хөдөлмөрийн яамнаас харилцан гаргасан бичиг баримт гэдэг юм уу, тодорхойлолт. Тэр тодорхойлолтын дагуу бид оруулж өгсөн байгаа. Гарцаа байхгүй малчин гэж мал бүхий иргэний хэлэх юм уу. Малаа маллуулдаг хүнийг яах юм. Хүний мал малладаг, өөрийн малгүй иргэдийг юу гэж үзэх юм. Яг малчин гэдгээ юу гэж үзэх юм бэ гэж нэлээн ярьсан. Үндэсний статистикийн хорооноос гаргасан тодорхойлолт дээр бид ярьж байгаад жилийн 4 улирлын туршид зөвхөн өөрийн өмчлөлийн мал аж ахуйг өрхийн гишүүдийн хамтаар дагнан эрхэлж гэж. Энэ дагнан эрхэлж гэдгийг манай Ө.Энхтүвшин гишүүний гаргасан санал байгаа. Түүний бүтээгдэхүүн, ашиг шимээр орлого олж, амьжиргааны эх үүсвэрээр хангаж буй иргэний хэлнэ гэж. Үндсэндээ их тодотгож өгсөн байгаа. 

Хэрвээ хүний мал малладаг байх юм бол тэр хөлсний хөдөлмөр эрхэлж байгаа хөдөлмөрийн гэрээтэй ажилчин болчихно. Малаа хүнээр маллуулж байгаа бол ажил олгогч болчихно. Ингэж ялгаж өгөхгүй бол бас малчин гэдэг тодорхойлолт гэдгийг нэлээн сайн ялгаж өгснөөрөө яаж байгаа вэ гэхээр энэ хөдөлмөр эрхлэлтийг дэмжих сангаас хөдөлмөр эрхлэлтийг дэмжих тухай хуулиараа энэ малчин гэсэн тодорхойлолтод хамрагдсан иргэдээ дэмжих бодлого оруулж өгч байгаа. Тэгэхгүй мал бүхий иргэнийг буюу малаа хүнээр маллуулдаг иргэдийг малчин гээд оруулчих юм бол энэ хууль маань нэлээн тийм өргөн хүрээтэй, хуулийн үйлчлэх хүрээ жаахан үр дүн муутай болчих болов уу гэдэг үүднээс малчин гэдэг тодорхойлолтыг нэлээн сайн тодорхойлж өгсөн юм. Баярлалаа. 

Н.Энхболд: - Баярлалаа. Л.Гантөмөр гишүүн асууя. 

Л.Гантөмөр: - Хөдөлмөрийн биржтэй холбоотой нэг асуулт байна. Энэ зуучлалын ажлыг төрийн бус байгууллага, хувийн хэвшлийнхнээр хийлгэж болох уу, тэгж томъёолж болох уу гэж С.Бямбацогт гишүүнээс асуумаар байна. Ер нь засгийн газар бол хөдөлмөр эрхлэлтийн зуучлалыг хийхэд хэцүү. Би бол үндсэндээ хийж чадахгүй гэж ойлгож байгаа. Энэ хууль ямар гоёор гардаг ч байсан зуучлагч засгийн газар байсан тохиолдолд амжилт олоход хэцүү юм билээ. Тэрийг нь ажил болгоод, бизнес болгоод хүмүүс хөгжүүлэх юм бол тэр хөдөлмөрийн бирж, хөдөлмөр эрхлэх зах зээл өөрөө их урагшаагаа явдаг зүйл юм аа гэж ингэж харагдаж байгаа юм. 

Тэгэхээр одоо энэ дээр хөдөлмөрийн бирж гэдгийг хөдөлмөр эрхлэлттэй холбоотой төв байгууллагатай нь уясан заалт орж ирсэн учраас л асууж байна л даа. Заавал засгийн газрын байгууллага байх ёстой юу. Нэг тал нь. 

Хоёр дахь нь хөдөлмөр эрхлэлттэй холбоотой ажил олгогч нарыг дэмжих асуудлууд тусгагдаж байна гээд. Тэрэнд баярлаж байна. Зүгээр ажил хийж байгаа хүмүүсээ дэмждэг төрийн бодлого гэж ер нь юу байдаг юм бэ гэсэн ийм л асуулт байгаа юм л даа. Ажил хийж байгаа. Жишээлбэл одоо Өмнөговь аймгийн нүүрсний уурхайгаас нүүрс тээвэрлэж байгаа. Тэгээд тэнд арван хэдэн мянган жолооч байна. Тэр арван хэдэн мянган жолоочийг жишээлбэл яаж дэмжиж болох юм бэ гэдэг асуулт өөрийн эрхгүй гарч ирж байгаа юм л даа. Гэр бүлээсээ хол байна. Үр хүүхдээсээ хол байна. Байж байгаа байр сав нь тэр. Тв-9 телевизийг харахад үндсэндээ шороон дотор өдөр шөнөгүй тээвэр хийж байна. Яагаад тэр улсуудын амьдрах орчин. Одоо жишээлбэл уул уурхайн ажил эрхлэх гэж байгаа компаниудад тавих шаардлага дотор та нар ажилчдын амьдрах орчныг их бага хэмжээнээсээ хамааруулаад гэр бүлтэйгээ байх энэ зарчим дээр суурилсан ажлын төлөвлөгөө хийсэн гэсэн ийм байдлаар асуудалд хандаж болохгүй юу. 

Тэгэхээр зэрэг ажил хийж байгаа хүнээ дэмждэг болчих юм бол бүх хүн ажил хийх сонирхолтой болох юм л даа. Зүгээр нэг бол ажил хийлгэж байгаа эздийг дэмждэг, нэг бол огт ажилгүй хүнийг дэмждэг ийм л хоёр асуудал яваад, яг дунд нь байгаа тэр ажил хийгээд цалин аваад явж байгаа хэсэг рүүгээ хандсан бодлого нь өөрөө маш тодорхойгүй л байгаад байдаг юм л даа. Тэгэхээр энийг л. Бид уг нь хэлэлцэх эсэх дээр яг ажил хийдэг хүнээ дэмждэг. Энэ хөдөлмөр эрхлэлтийг дэмжих гэдэг нэр нь өөрөө ажил хийж байгаа хүнийг дэмжих гэж л одоо уншигдаж байгаа байхгүй юу. Тэгэхээр одоо бол нэг оёдлын үйлдвэрт ажиллаж байгаа оёдолчин, талхны цехэд ажиллаж байгаа талхчин, тээврийн компанид ажиллаж байгаа жолооч бол намайг ер нь ямар байдлаар энэ засгийн газар дэмжиж тусалж явах юм бэ гэдэг ийм л асуулт гарч ирнэ л дээ. Энэ дээр тодорхой томъёоллууд гарсан уу? 

Би зүгээр дэмжинэ гэдэг нь та нар мөнгө өг. Засгийн газар тэр хүмүүст ч гэсэн халамж хүргэ гэж байгаа зүйл биш. Тэр хүмүүсийг цаашаа хөгжүүлэх тал дээр ямар бодлого байх вэ? Одоо засгийн бодлогоор хийгдэж байгаа зарим нэг ажлуудад оролцуулах тал дээр ямар бодлого байх вэ? Ажлын байрных нь орчныг сайжруулах тал дээр ямар бодлого байх вэ? Ер нь ялангуяа одоо энэ уул уурхайтай холбоотойгоор тэр тээврийн машины жолооч гэхээр дандаа эрэгтэй хүмүүс байгаа байхгүй юу. Тэгээд ар гэртээ ирж чадахгүй хэдэн сар, хэдэн жил болж байна шүү дээ. Ийм байдлыг яаж бид засгаас зохицуулж дэмжиж явдаг болох вэ? Тийм ээ. 

Н.Энхболд: - С.Бямбацогт гишүүн. Ажлын хэсгийн ахлагч. 

С.Бямбацогт: - Хуульд хөдөлмөрийн төв бирж, хөдөлмөр эрхлэлтийн төв байгууллагын дэргэд хөдөлмөрийн төв бирж гэж бирж ажиллана гэж оруулсан байгаа. Хөдөлмөрийн төв бирж нь ерөөсөө улсын хэмжээний нэгдсэн бүртгэл мэдээллийн тогтолцоог бий болгох, санг бий болгох, сервер үйлчилгээг бий болгох. Ийм чиглэлээр үйл ажиллагаа явуулна. Энэ дээрээ тулгуурлаад хөдөлмөрийн биржүүд, хөдөлмөр зуучлалын хувийн болон төрийн бус байгууллагууд байж болно гэдгийг тодорхой оруулж өгсөн байгаа. Өөрөөр хэлэх юм бол энэ хөдөлмөр эрхлэлтийг дэмжих, энэ ажилгүй иргэдийг ажилтай болгох, ажил олгогч хөдөлмөрийн зах зээлээс ажилтан нийлүүлэх асуудлыг үндсэндээ яг таны хэлж байгаатай санал нэг байгаа. 

Хувийн хэвшлийнхнийг тодорхой эдийн засгийн хөшүүргээр дэмжиж өгөх юм бол эд нар хамгийн сайн бий болгоно гэж байгаа юм. Энэ үүднээсээ хөдөлмөрийн хувийн зуучлалын албадууд, хөдөлмөрийн биржүүд байхыг тодорхой зөвшөөрөөд, нээлттэй суулгаж өгсөн байгаа. Энэ хүрээндээ зуучлалын байгууллага, хөдөлмөрийн биржүүд маань ажилгүй иргэдийг ажилтай болгосон хэмжээгээрээ хөдөлмөр эрхлэлтийг дэмжих сангаас урамшуулал авч байх. 

Өнөөдөр ажилгүй иргэдийг ажилтай болгосны төлөө ажилгүй иргэдээс урамшуулал авдаг, ажил олгогчоос бас ажилтан нийлүүлж өгснийхөө төлөө урамшуулал авдаг асуудал байгаад байгаа. Энийг хориглосон байгаа. Ажилгүй иргэн болон ажил олгогч урамшуулал авахгүй. Та энэ хоёрыг холбож өгөөд ажлын байр бий болгосон бол, зуучилж өгсөн бол ажлын байр бий болгоход зуучилж өгсөн бол энэ урамшууллыг хөдөлмөр эрхлэлтийг дэмжих сангаас өгч байна, олгож байна гэдэг байдлаар үндсэндээ хэн олон хүн ажлын байранд зуучилж өгнө тэр хэмжээгээр тэр хөдөлмөрийн биржүүд, хөдөлмөрийн хувийн зуучлалын албадууд маань орлого сайтай яваад байх боломж нь их нээлттэй орж өгсөн байгаа. Энэ хуулийн нэлээн том дэвшил бол энийг гэж хэлж болно. Гарцаа байхгүй бид хувийн хэвшлийнхний оролцоог нэмэгдүүлж байж, энэ олон нийтийн байгууллагын оролцоог нэмэгдүүлж байж энэ хуулийг хэрэгжүүлэх, үр дүнг нь хүртэх гэдэг асуудлыг нэлээн сайн суулгаж өгсөн. 

Ажил хийж байгаа хүмүүсийг яаж дэмжих вэ гэж. Хуулийн зорилго маань бол үндсэндээ ажилгүй иргэдийг, ажил олоход бэрхшээлтэй иргэдийг дэмжих. Ингэхийн тулд энэ хүмүүсийг ажилд авах, ажилд авч байгаа, ажил олгогчийг дэмжих чиглэлээр хуулийн зорилго маань, хуулийн үйлчлэх хүрээ маань хамрагдаж байгаа. Энэ үүднээсээ тэр ажил хийж байгаа иргэдийг дэмжих зохицуулалт маань арай жаахан өөр хэлбэртэй байх байх аа. Зүгээр нөгөө талаасаа хэлэх юм бол хөдөлмөрийн зах зээлийн эрэлтийг дэмжих гэж бид нар нэлээн сайн оруулж өгсөн байгаа. Хөдөлмөрийн зах зээлийн. Энэ хүрээндээ үндсэндээ ажил олгогчийг дэмжих тодорхой хэмжээний хөтөлбөрүүд явуулъя. 

Энэ хэмжээгээр олон ажлын байр бий болгох, аж ахуйн нэгж, байгууллагууд нь одоо санхүүгийн хувьд гэдэг юм уу, бүтцийн хувьд нэлээн хөл дээрээ тогтож, тэр хэмжээгээр эдийн засгийн хувьд өрсөлдөх чадвартай болж, энэ хэмжээгээрээ олон ажлын байр бий болох боломжийг бүрдүүлэх, энийг нь дэмжиж өгч байгаа юм. Ингэж өгснөөрөө үндсэндээ тэр ажил хийж байгаа иргэд маань цалин нэмэгдэх, нийгмийн хамгаалал, халамж нь нэмэгдэх, хамгаалал нь нэмэгдэх. Ийм байдлаар асуудал нь шийдэгдээд явах байх. Бусдаар бол яг тухайлсан байдлаараа хууль дээр ажил хийж байгаа иргэдийг дэмжинэ гэсэн заалт байхгүй байгаа. Хууль маань ч энэ асуудлыг зохицуулахаар суугдаагүй гэдгийг бас энд хэлье гэж бодож байна. 

Энэ дээр Т.Ганди сайд бас нэмээд хариулт байвал та хариулж өгөхгүй юу. 

Н.Энхболд: - За Т.Ганди сайд. 

Т.Ганди: - баярлалаа. Тэгэхээр хөдөлмөрийн биржийн асуудлыг бол зөв хөндөж байгаа. Яагаад гэхээр өнөөдөр хөдөлмөрийн биржийг хэрвээ одоо бие даасан хөдөлмөрийн агентлаг, бүтэц байхгүй тохиолдолд хөдөлмөрийн бирж хэдийгээр хөдөө орон нутагт хөлгүй ч гэсэн эрэлт нийлүүлэлтийн гол мэдээллийн төв байна. Эрэл нийлүүлэлтээс гарсан шийдвэрлэх тэр сургалт, нөхөн сургалт хийх, инкубаци бий болгох, олон талын үйл ажиллагаа хөдөлмөрийн биржээрээ ингээд хөдөлмөр, халамж үйлчилгээний газраас гаргасан бодлогын дагуу хийгээд явах бололцоотой гэж ингэж бодож байгаа. 

Гэхдээ ялгаатай. Энэ нь юу юм бэ гэхээр доторхи явж байгаа бодлого нэг өөр. Гадагшаагаа ажиллах хүч гаргаж байгаа асуудал дээр олон улсын хөдөлмөрийн байгууллагаас өгч байгаа нэг гол зарчим нь хөдөлмөр зуучлал, хөдөлмөрийн хөлс, нэмэлт цагийн цалин, энэ үйл ажиллагаа бол ашиг олох хэлбэрийн буюу одоо тодорхой хэмжээгээр хувьцаа эзэмших хэлбэрээр байж болохгүй. Ийм учраас төрийн үйлчилгээний байгууллага хүний суурь эрх болсон хөдөлмөр эрхийн энэ үйл ажиллагаанд өөрсдөө хариуцлага хүлээ гэсэн иймэрхүү рекомендацийг өгдөг. 

Тийм учраас гадаадаас ажилчин авах, гадаадад ажилчин гаргах асуудлаар үндсэндээ төрийн байгууллага үйл ажиллагаагаа хийнэ. Хамгийн гол нь энэ хуульд заасны дагуу ажлын хэсэг дээр нэлээн чухал ярьсан зүйл маань дотоодын хөдөлмөрийн бирж дээр чадавхи бүхий мэргэшсэн ийм үйл ажиллагаа бүхий байгууллагууд ажил олгогч ажил эрж байгаа хоёр хүнийг нийлүүлэх процесст үүрэг гүйцэтгэх бүрэн бололцоотой гэж ингэж тодорхойлж оруулсан байгаа. Баярлалаа. 

Н.Энхболд: - Баярлалаа. Манай р.буд гишүүний урилгаар Сүхбаатар аймгийн сумдын зарим багш нар Улаанбаатар хотод ирж, мөн Д.Тэрбишдагва гишүүний урилгаар сонгинохайрхан дүүргийн хороодын иргэдийн нийтийн хурлын дарга нар, иргэдийн хурлын ажлын албаны ажилтан, албан хаагчид өнөөдөр төрийн ордон, чуулганы үйл ажиллагаатай танилцаж байгаа юм байна. Та бүхэнд УИХ-ын гишүүдийн нэрийн өмнөөс ажлын амжилт, сайн сайхан бүхнийг хүсэн ерөөе. 

Р.Буд гишүүн маань дөнгөж сая энд байж байсан юмсан, хаачив. Н.Ганбямба гишүүн. 

Н.Ганбямба: - За баярлалаа. Хөдөлмөр эрхлэлтийг дэмжих хуулиар хөдөлмөр эрхлэлтийг сайжруулбал яасан юм бэ гэж асуух гэсэн юм л даа. За тэгвэл таны дараа болъё. 

Н.Энхболд: - Л.Гантөмөр гишүүн. 

Л.Гантөмөр: - Т.Ганди сайд хэлж байна л даа. Энэ хөдөлмөр эрхлэлтийг. С.Бямбацогт нэг зөрүүтэй юм гарч байгаа биз. Ерөөсөө энэ хөдөлмөрийн зуучлалыг бол засгийн газар явуулах ёстой гэж. Олон улсын байгууллагын санал тийм байгаа гэж. Т.Ганди сайдын байр суурь байхгүй юу. Энэ бол засгийн газрын байр суурь. Тэгэхээр бид бол нэг юмыг ойлгомоор байгаа юм л даа. Бидэнд хөдөлмөр, ажлын юу гэдэг юм, жилд  нэг арав арван мянгаар ажилтай хүний тоо нэмэгдээд байх нь чухал болохоос биш ямар нэгэн олон улсын байгууллагын шахалт ч гэдэг юм уу, одоо засгийн газрын хүсэл гэдэг юм уу. Тэр бол чухал биш байгаа байхгүй юу Т.Ганди сайд. Бид бол их бодитой харах хэрэгтэй. Яавал олон хүнийг хооронд нь уулзуулж олон хүнийг харилцан ойлголцуулж хурдан хурдан ажилтай болгох вэ гэдгээ нэн түрүүнд бодмоор байгаа байхгүй юу. Тэгэхийн тулд. 

Одоо бол та яг ингэнэ. Баярсайхан даргын байгууллага... /минут дуусав/

Н.Энхболд: - Н.Ганбямба гишүүн асууя. За яах вэ энэ асуулт биш ингээд ярилцлага маягийн юм хэрэггүй. Бид нар байнгын хорооныхоо санал, дүгнэлтээс асуугаад л хариулаад явчихъя. Дараа нь нэмэхдээ хэлчихээрэй. Н.Ганбямба гишүүн. 

Н.Ганбямба: -Үндсэндээ хөдөлмөр эрхлэлтийн асуудал нийгмийн хамгаалал, хөдөлмөрийн сайд дээр байгаа юм. Тэгээд дараа нь сургалт нь боловсролын сайд дээр, жижиг дунд үйлдвэрийн сан, санхүүжилт нь хүнс, хөдөө аж ахуй, хөнгөн үйлдвэрийн сайд дээр. Ингээд бүр ёстой хариуцлага тооцохын аргагүй тарж бутарчихсан. Энэ хууль гараад гараад үр дүн өгөх үү, үгүй юу гэдэгт л эргэлзээд л тэгж асуух гээд байгаа юм л даа. Хөдөлмөр эрхлэлтийг яаж сайжруулах вэ гэж асуух гээд байгаа юм. 

Хамгийн гол нь хууль дотор яах вэ зарим заалтууд байна. Хөдөлмөр эрхлэлтийг дэмжих сан гэдэг нь бол харин энэ хөдөлмөрийн сайдын мэдэлд байх нэг боломжтой сан байгаа юм. Тэр нэг бүлэг болоод орсон байна. Хуучин хууль чинь хөдөлмөр эрхлэлтийг дэмжих сангийн хууль байсан. Одоо бол сан нь байна. Гэхдээ орлого нь байхгүй байна. Гадаадын иргэн ажиллуулах юм бол хөдөлмөрийн хөлсний доод хэмжээг 10-аас 15 дахин үзүүлсэнтэй тэнцэх хэмжээний хураамж авах тухай зарим хууль дээр ашигт малтмалын хууль билүү, уул уурхайтай холбоотой яригдаад ингээд явж байсан. Тэднийгээ энэ хуулиндаа хийж өгч. Энэ хөдөлмөр эрхлэлтийг дэмжих санг эх үүсвэртэй болгомоор байгаа юм. Гэтэл одоо сая хариулна л даа. Гурван эх үүсвэрийг нэмсэн байна л даа. Өмч хувьчлалын 30.0 хувь, онцгой албан татварын 30.0 хувь, уул уурхайн тоног төхөөрөмжид ногдуулах гаалийн татварын 30.0 хувь гурвыг л нэмж байгаа юм байна. Хөдөлмөр эрхлэлтийг дэмжих санг байгуулахдаа эхлээд тэр эх үүсвэрээ бүгдийг нь нэмсэн биш бүр яг үндсэн эх үүсвэрээ бас заагаад өгчихмөөр байгаа юм. 

Одоо хуучин хуулиар бол гадаадын иргэн нэг хужаа авчирч ажиллуулбал хөдөлмөрийн хөлсийг хоёр дахин нэмсэнтэй адилхан. 108-ыг тэр үед үржүүлээд 216 төгрөг л авч байсан. Гэтэл яг нарийндаа одоо бол хөдөлмөр эрхлэлтийг дэмжих сан эхлээд эх үүсвэртэй байж ажилламаар байдаг. Тэгээд хоёрдугаарт нь, энд хөдөлмөр эрхэлж байгаа хүнээ дэмжихийн зэрэгцээ хөдөлмөр эрхлүүлж байгаа, ажлын байр бий болгосон талыг нь хаячихсан хууль явж байх юм. Хөдөлмөр эрхлэлтийг бий болгож байгаа, ажлын байраар хангаж байгаа нөгөө талыг бас дэмжмээр байгаа юм. 

Хоёрдугаарт, хамгийн том асуудал бол өнөөдрийн эдийн засгийн маань загвар, эдийн засгийн систем маань өөрөө баян ядуугийн ялгаа хүссэн хүсээгүй ихэсгэж байгаа ийм загвар байгаа юм сангийн сайд аа. Тийм учраас бид ийм систем дээр хөдөлмөр эрхлэлтийн хууль гаргаад гаргаад нэг их айхтар үр дүн олж харахгүй байгаа юм. Яагаад гэвэл энэ жижиг дунд бизнес эрхэлж байгаа улсууд чинь аймшигтай олон дарамтад, татварын гаалийн мэргэжлийн хяналтын гээд элдвийн шалгалт араас нь хаалган дээр нь овоорчихсон. 

Ерөөсөө орлого хийж чадахгүй. Тэр татварын эх үүсвэрээ хар л даа. 40 мянган аж ахуйн нэгж бүртгэлтэй мөртлөө 100-хан аж ахуйн нэгж л татварын орлогын ерэн хэдэн хувийг бүрдүүлж байгаа биз дээ. Тэгэхээр яг нарийндаа хүссэн хүсээгүй энэ баяжсан хэсэг нь бол ингээд өдөр ирэх тусам л улам орлого нь нэмэгдээд яваад байгаа юм. Яагаад гэвэл хадгаламжинд татвар байхгүй. Ногдол ашигт татвар байхгүй. Нөгөө хэсэг нь болохоор жижиг дунд бизнесийнхэн лиценз байхгүй, газар байхгүй, эрх байхгүй, орлого байхгүй, эх үүсвэр байхгүй ийм хэсэг нь хүн амын маань 60, 70 хувийг эзэлж байгаа. 40-өөс доош насны залуучууд. 18-аас дээш насныхныг аваад үзэх юм бол. Яг ийм хүнд нөхцөлд бид хөдөлмөр эрхлэлтийг дэмжих тухай хууль ямар ч гоё яриад энэ үр дүнгээ өгөхгүй болов уу гэж бодоод байна л даа. 

Тэгээд тэр нөгөө талыг нь яагаад оруулаагүй юм. Тэрийг бас хуульчилж болохгүй юу. Ер нь бол энэ бүтцийг байгууллага гэж ярихаасаа илүү ер нь бол энэ яам чинь өөрөө хөдөлмөрийн яам шүү дээ. Нэр нь л нийгмийн хамгаалал, хөдөлмөрийн яам нэртэй болохоос биш хөдөлмөр эрхлэлт, нийгмийн хамгааллын яам гээд бараг нэрийг нь өөрчлөөд, тэгээд чиг үүрэгтээ ч гэсэн өөрчлөлт хиймээр яам байхгүй юу. Хөдөлмөр эрхлэлтийг бүр онцгой номер нэгт тавиад байнгын ажлын байртай болгох. Ер нь бол хөдөлмөр эрхлэлт гэдэг чинь бол яг нарийндаа орлогын эх үүсвэртэй болгох, цалинтай болгох, хувьцаа хүртэл ороод ирж байгаа юм. Манай компанийн хууль хүртэл цуг орж ирэх ёстой. Энэ хууль дотор чинь public компани байгуулъя гэвэл энэ АПУ энэ тэр шиг ерөөсөө нэг хүний гарт төвлөрчихөж байна шүү дээ. Тэгэхээр нөгөө public компани байх боломж монголд байхгүй. Энэ хууль дотор 51-ээс дээш хувь нь нийтийн хувьцаа байна шүү гээд босго тавьж өгөх хэрэгтэй гээд.../минут дуусав/

Н.Энхболд: - С.Бямбацогт гишүүн хариулъя. 

С.Бямбацогт: -Эхлээд Л.Гантөмөр гишүүн түрүүний асуусан асуултад хариулчихъя. Хуулийн 22.3-т хөдөлмөрийн бирж байна. Хөдөлмөр эрхлэлтийн нийтлэг үйлчилгээний байгууллага байна. Хөдөлмөр эрхлэлтийн нэгдсэн сүлжээнд холбогдсон төрийн болон төрийн бус байгууллага, хувийн хэвшлийн байгууллагаас бүрдэнэ гээд оруулчихсан байж байгаа. 

Хуулийн 24.12 дээр болохоор хөдөлмөрийн биржийн чиг үүрэг дотор ажил мэргэжлийн чиг баримжаа олгох, ажилд зуучлах, мэдээллээр хангах гээд ингээд тодорхой орж өгсөн байгаа. Өөрөөр хэлэх юм бол хөдөлмөрийн бирж маань ажилд зуучлах, ажил мэргэжлийн чиг баримжаа олгох үйл ажиллагааг эрхэлнэ. Энэ бол хувийн хэвшлийн байгууллагууд хийгээд байх боломжтой бололцоотойгоор оруулж өгсөн байгаа. Их тодорхой орж өгсөн байгаа гэдгийг хэлье гэж бодож байна. 

Н.Ганбямба гишүүний асууж байгаа асуултад хариулъя. Мэргэжлийн боловсрол, жижиг дунд үйлдвэрлэлтэйгээ бас яаж холбогдож байгаа юм бэ, энэ хуулиудтайгаа. Яг өнөөдөр гарцаа байхгүй энэ цогцоор нь авч үзэх ёстой асуудал болчихоод байгаа юм. Өнөөдөр бол зарим хэсэг нь хөдөлмөрт бэлтгэх, мэргэжлийн чиг баримжаа олгох энэ асуудал маань, мэргэжилтэй болгох асуудал маань тодорхой хэмжээгээр ингээд хуваагдаад яваад байгаа нь үнэн. Энийг одоо бас гарцаа байхгүй шийдэх ёстой. Энэ хуулиар бол ингээд зааглаж өгсөн байгаа. Удахгүй мэргэжлийн боловсролын тухай хууль өргөн баригдана. Энүүгээр нэг мөр шийдэхээр бид засгийн газрын ажлын хэсгийнхэнтэй бас ярьж тохирсон байгаа. 

Энэ хөдөлмөр эрхлэлтийг дэмжих сангийн орлого байхгүй байна гэж. Хуучин бол хэрэгжиж байсан хуульд хөдөлмөр эрхлэлтийг дэмжих сангийн орлого нь гадаад иргэний ажлын байрны төлбөрөөс л бүрдэж байсан. Одоо бол бид нар бас энэ сангийн орлогыг тэр түрүүн таны хэлдэг төрийн болон орон нутгийн өмчийн 30 хүртэл хувийг, онцгой албан татварын тухай хуулийн 4.1.1, 4.1.2-т заасан буюу архи, тамхины онцгой албан татварын 20 хүртэл хувийг одоо авдаг байя гэж оруулж ирсэн байгаа.

 Өчигдөр төсвийн байнгын хороон дээр дэмжигдээгүй. Яагаад энийг оруулж ирж байгаа юм бэ гэхээр яах аргагүй төрийн өмч хувьд шилжсэнээрээ маш олон хүн ажилгүй, ажлын цомхотголд ордог, бүтцийн өөрчлөлтөөр ажилгүй болдог. Өнөөдөр судалгаагаар ерөөсөө нийт бүртгэлтэй ажилгүйчүүдийн 60 хувь нь үндсэндээ цомхотголоор ажлаас халагдсан, бүтцийн өөрчлөлтөөр ажлаас халагдсан ийм хүмүүс байж байгаа. Ингээд үндсэндээ ийм байдлаар, өмч хувьчилсаны орлогын 30 хувь гэдэг маань ийм үндсэн дээр орж ирж байгаа юм. Онцгой албан татварын хууль бол бас архи, тамхин дээр үндсэндээ хөдөлмөрийн бүтээмжээ алддаг. Архи, тамхи хэрэглэснээрээ хүмүүс эрүүл мэндээрээ хохирдог. Тийм ээ. Энийг мэдсэн мөртлөө хэрэглэдэг. Гэтэл ийм хүмүүсийг архинаас нь, тамхинаас гаргаад, буцаагаад хөдөлмөрт бэлтгээд, мэргэжилтэй болгоод, ажилтай болгоход хөдөлмөр эрхлэлтийг дэмжих сангаас маш их хэмжээний зардал гардаг. Энэ зардлыг гаргахын тулд хурааж авч байгаа татвараас энэ рүү нь шилжүүлж зарцуулдаг байя гэж. Энэ хөдөлмөр эрхлэлтийг дэмжих сангийн орлогыг нэмэгдүүлэхээр орж ирсэн. 

Мөн төсвийн орлогын 1.0 хувийг бас энэ хөдөлмөр эрхлэлтийг дэмжих санд бүрдүүлдэг болъё гэж орж ирсэн байгаа. Байнгын хороон дээр энэ асуудлууд маань яригдана. Тэгээд яригдаад дэмжлэг авах байх. Тэр үед нь та бас дэмжиж өгөөрэй гэж танаас хүсье. 

Ажил олгогчийг дэмжих тал дээр ер нь тодорхой бас урьд өмнө нь хуульд байгаагүй заалтууд орж ирсэн. Бид зорилтод бүлэг буюу ажил олгоход бэрхшээлтэй иргэдийг ажлын байраар хангах юм бол ажил олгогчийг тодорхой хэмжээгээр дэмждэг байя. Бизнес инкубацийн чиглэлээр хувиараа хөдөлмөр эрхэлж байгаа, жижиг дунд бизнес эрхэлж байгаа хүмүүсийг, төсөл бичих юм бол төслийнх нь тодорхой хэмжээгээр санхүүжилтийг жижиг, дунд үйлдвэрийг дэмжих сангаас олгодог болъё. Малчид хувиараа хөдөлмөр эрхлэх, 5-аас 20 хүртэлх сая төгрөгийн зээлийг олгодог байя. Тодорхой хэмжээний аж ахуй эрхлэх зорилгоор тоног төхөөрөмж, үр бордоо худалдаж авах юм бол тэрийг нь бас хөнгөлттэйгээр хөдөлмөр эрхлэлтийг дэмжих сангаас олгодог болъё гэх мэтчилэн үндсэндээ жижиг дунд бизнес эрхэлж байгаа, хувиараа хөдөлмөр эрхэлж байгаа, малчдыг тодорхой хэмжээгээр дэмжих заалт бол хөдөлмөр эрхлэлтийг дэмжих сангийн хуульд тодорхой сууж өгсөн байгаа гэдгийг энд хэлье. 

Н.Энхболд: - Н.Ганбямба гишүүн тодруулж асууя. 

Н.Ганбямба: - Уг нь санал ажлын хэсэг нэг байгаа бол ийм өөрчлөлтүүдийг хийх боломж байгаа юу? Саяны өөрчлөлтүүдийг хийхгүйгээр хөдөлмөр эрхлэлтийг дэмжих хууль бол хэрэгжих боломж их муутай. Үр дүн гарах нь муутай болох юм л даа. Яах вэ нэг хэрэгждэггүй хуулиудын нэг болоод явна гэсэн үг шүү дээ. Яг нарийндаа нэг их олон байгууллагууд битгий байгуулаасай гэж бодоод байгаа юм. Цэргүүдээсээ олон дарга нартай болчихсон нийгэм шүү дээ. Манай данхгар том бүтэц бол одоо даахын аргагүй болчихсон. Урсгал зардал 3.3 триллион төгрөг болчихсон. Энийгээ улам л өсгөж орж ирдэг шүү дээ. Тэгээд инфляцийг хөөрөгдсөн баахан ийм зардлууд орж ирээд байдаг. Тэгээд ийм олон шат дамжлага байгаа цагт энэ их байгууллагуудыг нэммээргүй. 

Харин тогтолцоог нь л зөв болгох хэрэгтэй. Механизмуудыг нь зөв болго. Хөдөлмөр эрхлүүлж байгаа, ажлын байр бий болгож байгаад нь урамшуулал олгох ч байдаг юм уу. Тэгэхдээ дээрээс нь энэ олон шат дарамтуудыг нь багасгахгүйгээр болохгүй шүү дээ. Нөгөөтэйгүүр тэр малчин гэдэг тодорхойлолтоо. Малчид маань хоёрхон янз шүү дээ. Өөрийнхөө малыг хариулж байгааг малчин гэнэ. Хүний малыг хариулж байгаа малчинг малчин гэнэ. Нэгийг нь тодорхойлчихоод нөгөөдөхийг нь хаячихсан. 

Н.Энхболд: - С.Бямбацогт гишүүн хариулъя. Ер нь одоо энэ анхдугаар хэлэлцүүлгийн дараа орох нэмэлт, өөрчлөлтүүдийг бол саналын томъёоллоо өгөөд л байнгын хороогоор ороод л гуравны хоёроор давж чадвал ороод л явна шүү дээ. Болох уу, үгүй юу гэдэг асуудал бол тэрүүгээрээ л шийдэгдэнэ шүү дээ. Тийм биз дээ С.Бямбацогт гишүүн ээ. Тийм ээ. Дэгээрээ. Бусад нь санал байна. Гишүүд танхимдаа цуглая. Одоо Д.Дамба-Очир гишүүн асуугаад тэгээд санал хурааж эхэлнэ. Гишүүдийг танхимд нь урьж байна. Ажлын хэсгийнхнийг дуудаарай. 

Д.Дамба-Очир: - би хоёрхон л юм асуух гэсэн юм. Түрүүн гишүүд асууж байна. 35-аас 60 насны хүмүүсийг ажилд авахгүй байна гэдэг асуудал. Ажил хэцүү байна гэж. Зүгээр байнгын хороон дээр ийм юм яригдсан уу, үгүй юу. Зүгээр 35-аас 60 насны хүмүүсийг яаж ажилд оруулах вэ гэдгийг. Одоо аж ахуйн нэгжүүд, тэд нарыг ажилд авч байгаа хүмүүсийг эрүүл мэндийн даатгал ч байдаг юм уу, нийгмийн даатгалаас нь чөлөөлөх ч байдаг юм уу, ийм бодитой арга хэмжээнүүдийг авч хөшүүрэг л хэрэглэхгүй бол ерөөсөө энэ асуудал шийдэгдэхгүй ээ. Зүгээр нэг сургалтад хамруулаад шийдэхгүй байхгүй юу. 35-аас 60 насны хүмүүсийг өнөөдөр ажилд авахгүй байгаа нь бодит үнэн. Энэ бол хамгийн хурц асуудал болчихоод байгаа байхгүй юу. Тэгээд энэ хөдөлмөр эрхлэлтийн хуулийг л өнөөдөр ярьж байгаа бол, энийг шийдэх гэж байгаа бол энэ асуудлыг давхар шийдэхгүйгээр наад хуулийг чинь мянга гаргаад нэмэр байхгүй. Тийм учраас энэ талаар ямар ажлууд хийгдэж, байнгын хороон дээр яригдсан юмнууд байна уу, үгүй юу гэж нэгдүгээрт асуух гэсэн юм. 

Хоёрдугаарт, одоо ажилд авч байгаа хүмүүс аваад нэг долоо хонуулаад юм уу, хоёр долоо хонуулаад чи муу байна, тэгж байна ингэж байна гээд буцаагаад халчихдаг гэнэ. Цалин ч өгөхгүй, юу ч өгөхгүй, нийгмийн даатгал төлдөггүй. Энэ аж ахуйн нэгжүүдийн удирдлагууд одоо бас ажилчдынхаа өмнө хүлээх талаас нь тэр компанийн хуулинд нь өөрчлөлт оруулах юм уу, эсвэл хөдөлмөр эрхлэлтийн хууль дээр нь бас нэг тийм заалтууд орж өгч байгаа юу, үгүй юу гэдгийг асуух гэсэн юм. Тэгэхгүй бол бас тэнд ажиллаж байгаа хүмүүс байнга гомдол тавьж байх юм. Ердөөсөө энэ томорсон компаниуд нь арай гайгүй, нийгмийн өмнө юм уу, ажилчдынхаа өмнө хариуцлагаа хүлээгээд, жижиг компаниуд бол ерөөсөө. Ялангуяа энэ үйлчилгээний компаниуд бол маш их хүнд байх шиг байна. Ердөөсөө хүмүүсийнхээ өмнө үүрэг хүлээхгүй, тэгээд ерөөсөө бараг л хүмүүсээр тоглодог байдалд байгаад байна уу гэж. 

Гуравдугаарт нь, би зүгээр Т.Ганди сайдад нэг юм зөвлөх гээд байгаа юм. Засгийн газар бүр бодлоготойгоор зарлах хэрэгтэй байна. Ажил хийх сонирхолтой хүмүүсээ, юм хийх гэсэн хүмүүсээ бол монгол улсын засгийн газар, төр дэмжинэ гэдэг тийм бодлого бүр ингээд зарлахгүй бол цаашдаа ер нь бол одоо яах гээд байгаа юм, төрийн бодлого нь яах гээд байгаа нь ч ойлгомжгүй. Ер нь зүгээр нэн ядуу, ядуу гэдэг ангилал руу бүгдээрээ давхиж орох гээд л. Юм хийхгүй байж байгаад, орилж байгаад л, дээшээ харж хэвтэж байгаад л одоо хэдэн төгрөг авч байх гэсэн ийм бодлого. 

Ялангуяа сүүлийн үеийн залуучууд бол ерөөсөө огт ажил хийж чадахгүй байна. Хийх ч сонирхолгүй байна. Тэр 21 мянгыг нь аваад архидаад тэрүүгээр тэнээд явж байх сонирхолтой байгаад байх шиг байна. Ажил байхгүй биш байгаад байх шиг байгаа юм. Тэгээд тэр ажил дээрээ ирээд 2 хоноод ерөөсөө тэр цалинг нь юм уу, мөнгийг нь аваад. Тэгээд тэр тавьж байгаа шаардлагуудаас бэрхшээгээд хаяад гараад явчихдаг. Тийм учраас монгол улсын төр бол ажил хийх гэж байгаа хүмүүс, ажлын төлөө байж байгаа, татвар төлж байгаа хүмүүс энэ тэрийг бол дэмжинэ гэдэг төрийн бодлогоор зайлшгүй тийм үг өгүүлбэр гаргаж зарлахгүй бол болохгүй юм болов уу гээд. 

Эцэст нь би нэг юм хэлэх гэж байгаа юм. Хөдөлмөр эрхлэлтийн сан дээр орж ирж байгаа ганц гол орлого нь бол ердөөсөө тэр гадаадын ажилтнуудын ажлын байрны төлбөр л юм байна шүү дээ. Тэгэхээр бол одоо нэг ийм юм харагдаад байгаа байхгүй юу. Ердөөсөө гадны хүмүүсийг ажил хийлгүй гээд, хятадын ажилчдыг ажил хийлгэхгүй гэсэн мөртлөө ганц хөдөлмөр эрхлэлтийн сангийн бүрдүүлж байгаа, мөнгийг нь бүрдүүлж байгаа нь тэр гадаадынхан байгаа байхгүй. Тэгээд нэг ийм эсрэг тэсрэг. Тийм учраас энэ хөдөлмөр эрхлэлтийг дэмжих санг арай өөр хэлбэрээр сангаа бүрдүүлэх тал дээр нь одооноос анхаарахгүй бол болохгүй юм болов уу. Төрийн төсөвт нь суулгаж байгаад ч байдаг юм уу, ингээд шийдэхгүй бол болохгүй юм байна гэдэг нь харагдаад байгаа юм. 

Цаашдаа бол бид нар ер нь эсвэл гадны ажилчдыг дэмжих гээд байгаа юм уу, эсвэл ерөөсөө тэднийг болиулах гээд байгаа юм уу гэдгээ их сайн ойлгомжтой хий. Энэ хууль дээр суулгаж өгөхгүй бол болохгүй нь. Хөдөлмөр эрхлэлтийн сангийн тэр бүрдүүлж байгаа, орлогыг бүрдүүлж байгаа юм нь дээр бол анхаарахгүй бол болохгүй байна гэдэг нь харагдаад байгаа юм. Ингээд би хоёр гурван санал асуултад хариулт авах гэсэн юм. Баярлалаа. 

Н.Энхболд: - С.Бямбацогт гишүүн хариулъя. 

С.Бямбацогт: - Д.Дамба-Очир гишүүний асуултад хариулъя. Энэ 35-аас 60 насны иргэдийг яаж дэмжих вэ гэж. Үндсэндээ энэ 35-аас 60 насны иргэд маань, ажилгүй иргэд маань ажил олоход маш их хүндрэлтэй байдаг. Ерөөсөө ажилд авахад, байгууллагууд ажилд авахад их дургүй. Тэгэхээр ийм иргэдийг хуульд томъёолохдоо бид ороход хүндрэлтэй иргэд гээд томъёолсон байгаа. 6 сараас дээш хугацаагаар ажил хайгаад олдохгүй байгаа иргэдийг одоо энд ажил олоход бэрхшээлтэй бүлэгт хамруулна гээд. 

Ажил олоход бэрхшээлтэй иргэдийг яаж дэмжих гэж байгаа юм бэ гэхээр нэгдүгээрт нь, ажил мэргэжлийн чиг баримжаа олгох сургалтанд суухад нь үнэ төлбөргүй суулгана. Хоол унааных нь зардлыг хөдөлмөр эрхлэлтийг дэмжих сангаас гаргана. Хувиараа хөдөлмөр хийх юм бол одоо 1 сая хүртэл төгрөгийн дэмжлэг үзүүлж, бизнес эрхлэх дэмжлэгийг үзүүлнэ. Мөн ажилд авсан ажил олгогчийг 12 сараас дээш хугацаагаар ажлынхаа байранд тогтвортой ажиллуулах юм бол нөгөө ажил олгогч болон ажилгүй иргэн хоёртоо бас тэр хөдөлмөрийн хөлсний доод хэмжээг 12 дахин нэмэгдүүлсэн хэмжээгээр урамшуулал олгоно гэдэг байдлаар үндсэндээ 35-аас 60 насны иргэдийг дэмжих заалтууд орж ирсэн байгаа. 

Мөн нэг заалт бол манай П.Алтангэрэл гишүүн санаачилж оруулсан байж байгаа. Энэ дээр ажилтныг өндөр насны тэтгэвэрт нь гартал ажлын байрыг нь хадгалсан ажил олгогчид ажилгүйдлийн даатгалын сангаас тодорхой бас урамшуулал олгодог, тэтгэмж олгодог байя гэдэг санал орж ирсэн, дэмжигдсэн, хуулийн төсөлд суусан байгаа. Иймэрхүү байдлаар үндсэндээ энэ ажил олоход бэрхшээлтэй иргэд буюу таны асууж байгаа 35-аас 60 насны иргэд маань тодорхой хэмжээний дэмжлэгүүдийг нэлээн тод олон төрлийн үйлчилгээг хөдөлмөр эрхлэлтийг дэмжих сангаас үзүүлэхээр зааж өгсөн байгаа. 

Хүмүүсийг ажилд аваад ажлаас нь ингээд ажиллуулж  ажиллуулж байгаад халчихдаг асуудал бол нэлээн олон компани дээр байна гэдэг асуудлыг хөндөж байна. Гарцаа байхгүй ажиллах орчин, нөхцөл муутай, цалин багатай бол нэг хэсэг нь ажлаас халдаг байх. Нэг хэсэг хүмүүс бол ажил хийхгүй шантраад, залхуураад ажлаа бас хаядаг байх. Нэг хэсэг нь бол нэг иймэрхүү байдлаар ашиглаж байгаад, бага цалин өгч байгаад ингээд хөөгөөд явуулчихдаг тиймэрхүү юм байдаг байх. 

Тэгэхээр энэ асуудал бол бас яг энэ хуулиар зохицуулагдах асуудал биш. Зүгээр энэ хууль дээр орж ирж байгаа юм бол улирал бүр ажил олгогч болон ажилгүй иргэдийг энэ мэдээллийг хөдөлмөр эрхлэлтийг төв байгууллага, хөдөлмөр эрхлэлтийн харъяа байгууллагууд нэгтгэж авдаг байя. Мэдээллээр ингээд тодорхой хэмжээгээр ашиглаж байгаад, ажиллуулж байгаад ажлаас нь халж байна уу, ингэхдээ хөдөлмөр эрхлэлтийг дэмжих сангаас тэр урамшуулал аваад нэг хэсэг хүмүүсийг ажиллуулж байгаад урамшуулал аваад халаад, дахиад нэг хүмүүсийг аваад л ажиллуулж байгаад урамшуулал аваад халаад байна уу гэдэг маань энэ мэдээллийн тогтолцоог бид нар нэгдсэн нэг мэдээллийн тогтолцоотой болсноороо ийм байгууллагуудыг илрүүлж, ийм байгууллагууд дээр нэлээн хариуцлагын асуудлыг чанга хуулиндаа тусгаж өгсөн байгаа. 

Зүгээр таны ярьж байгаа тэр энэ ажлын байранд тогтворгүй ажил олгогчоос хамаараад байдаг юм уу, ажилгүй иргэдээс өөрсдөөс нь хамаараад ажлын байран дээр тогтворгүй ингээд олон дахин ажлаас халагдаж солигдож байгаа асуудлыг бид хөдөлмөрийн тухай хуульд нэлээн сайн өөрчлөлт хийж зохицуулах ёстой болов уу. Энэ бол гарцаа байхгүй одоо бас шийдэх ёстой нэг томоохон асуудал болчихоод байгаа нь үнэн. Т.Ганди сайд үлдсэн асуултанд хариулчих уу. Тийм ээ. 

Н.Энхболд: - за болно доо. Байнгын хорооны санал, дүгнэлттэй холбоотой. За товчхон хариулчихъя. 

Т.Ганди: - хөдөлмөрийн хууль удахгүй өргөн баригдана. Хөдөлмөрийн хуулиар цалингийн асуудал, ажил олгогчийг дэмжих, ажилчин ажил олгогч хоорондын эрх зүйн харилцааны асуудлуудыг нэлээн тодорхой тусгана гэж ингэж ажиллаж байна. Өнөөдөр ажлын байр тогтвортой бий болгосон, ажил олгогчийг хэрхэн дэмжих вэ гэдэг асуудал дээр тооцоо судалгаануудыг хийгээд хөдөлмөр эрхлэх жилийн ажлын хүрээнд бас энэ хууль хэрэгжтэл бас давхар хийгээд явах ийм зүйлүүдийг хийж байна. Нэг жилээс илүүгээр тогтмол ажлын байртай байсан, ажлын байрыг тодорхой хэмжээгээр нийгмийн даатгалын болон нийгмийн хамгааллын бүх харилцааг тодорхой, үнэнчээр биелүүлсэн ажил олгогчийг татвар, одоо ямар нэгэн байдлаар, тоног төхөөрөмжийн зээл, цалингийн зээл, нийгмийн даатгалын алданги, торгуулиас тодорхой хугацаа, тодорхой хэмжээгээр чөлөөлөх гэхчилэн олон асуудлуудыг оруулж байгаа юм. 

Өөр нэг зүйл бол ер нь даатгалын асуудлаар ажил олгогчийг дэмжих нь өөрөө эрсдэлтэй байгаа юм. Яагаад гэхээр даатгал маань өөрөө тодорхой хэмжээгээр удаан хугацаанд ажил хийгээд, тэрнээсээ шимтгэл төлөх байдлаар ажил бүрдэж байгаа ийм тогтолцоо явж байгаа учраас бүх урамшууллын системд даатгалаас чөлөөлнө, даатгалын шимтгэлийг харж үзнэ гэх юм бол энэ бол ачаалал нь дийлэхгүй, тэтгэврийн сангийн ерөнхий фонд нимгэрэх ийм аюултай бас эрсдэлд хүрнэ гэдгийг эрхэм гишүүд ойлгох байх гэж бодож байна. 

Н.Энхболд: -Хуулийн анхны хэлэлцүүлэгт, хуулийн төслийн анхны хэлэлцүүлгийн талаар байнгын хорооноос гарсан санал, дүгнэлттэй холбогдуулж гишүүд асууж хариулт авлаа. Одоо зарчмын зөрүүтэй саналуудаар санал хураалт явуулна. Гишүүдийг танхимд урьж байна. Дэгээрээ угаасаа тийм байна. Санал яриад л тэр саналыг дэмжих гурван хүн, дэмжихгүй гурван хүн үг хэлээд л яваад байна. Тухай тухайн санал дээр. Ороогүй юм байгаа бол би мэдэхгүй л дээ. Байнгын хорооноос томъёологдоод ирсэн зүйлүүдээрээ л санал хураана шүү дээ. Тэгээд тэр санал нь гараад ирвэл тэр тухайн үед нь энэ санал дээр дэмжинэ, дэмжихгүй, үг хэлнэ гээд ингээд явчихна. 

Байнгын хорооноос орж ирсэн зарчмын зөрүүтэй саналуудаараа л санал хураана. Дэгээрээ л явъя. Гишүүд санал хураалтад бэлтгэж байгаарай. 

Хөдөлмөр эрхлэлтийг дэмжих тухай хуулийн шинэчилсэн найруулгын болон хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн талаархи байнгын хорооноос гаргасан зарчмын зөрүүтэй саналын томъёоллуудыг гишүүдэд тараасан байгаа. Тэгээд дахиад би дэгээ тодруулаад хэлье. Энэ саналуудаар санал хураах явцад тухайн санал дээр дэмжсэн, дэмжээгүй гурав гурван хүн үг хэлэх бололцоотой. Тэгсний дараа санал хураагаад явдаг учраас гишүүд саналууд харж байгаад анхааралтай тухайн үед нь хэлээд явчихъя. 

Байнгын хороогоор дэмжигдсэн саналууд байгаа. Ирцээ сайн үзээрэй гишүүд ээ. 

Нэгдүгээр санал. Төслийн 2.1 дэх хэсгийн энэ хууль болон гэсний өмнө нийгмийн даатгалын сангаас олгох ажилгүйдлийн тэтгэмжийн тухай хууль, нийгмийн халамжийн тухай хууль, мэргэжлийн боловсрол, сургалтын тухай хууль гэж нэмэх санал байна. Энэ саналыг С.Бямбацогт, П.Алтангэрэл, Д.Оюунхорол, А.Тлейхан нарын гишүүд гаргасан байна. Байнгын хороо дэмжсэн ийм санал байна. Энэ саналаар. За Ц.Баярсайхан гишүүн. 

Ц.Баярсайхан: - Тэгэхээр одоо энэ хуультай холбоотойгоор тодорхой хуулиудын заалтыг ийш нь оруулъя гэсэн хамруулах ийм санал байна. Тэгэхээр уг нь засгийн газар дээр яригдаж байгаад ямар байдлаар шийдэгдсэн юм байгаа юм. Жижиг дунд үйлдвэрийн хууль гэж батлагдсан. Жижиг дунд үйлдвэрийн тоног төхөөрөмжийг импортын болон гаалийн албан татвараас чөлөөлөх тухай хууль батлагдсан. Энэ бол эцсийн бүлэгтээ жижиг бизнес хийх, хөдөлмөр эрхлэлтийг дэмжихэд чиглэсэн зүйл шүү дээ. 

Сая Н.Ганбямба гишүүн хөндөж байгаа юм. Үнэхээр хөдөлмөр эрхлэлтийг дэмжих сан гээд эх үүсвэр нь ч төвөгтэй. Сая төсвийн байнгын хороон дээр зөндөө л асуудал болж байхын оронд энэ жижиг, дунд үйлдвэрийн санг бол хөдөлмөрийн яамны дэргэд нийцүүлэх юм бол хамгийн оновчтой хувилбар болно. Тэгвэл жинхэнэ хөдөлмөрийг дэмжих тэр бодлого чинь нэлээн нэг бодлогод орно шүү дээ. 

Хоёрдугаарт, энэ хуулийн 11 дүгээр зүйл дээр байгаа юм. Бид сая төсвийн нэгдсэн хууль дээр өөрчлөлт оруулаад төсвийн нэгдсэн хуулиар бол нөгөө засгийн газар тодорхой хөтөлбөр дээр баталгаа гаргахын зэрэгцээгээр жижиг, дунд үйлдвэрлэлийн чиглэлээр баталгааны сан байгуулж болно гээд ингээд хуульд өөрчлөлт оруулчихсан. Гэтэл одоо хөдөлмөр эрхлэлтийг дэмжих сангаа мөн одоо жижиг зээлийн эрсдлийн болон баталгааны сан байгуулж болно гээд ийм заалт орж байна л даа. Зээлийн баталгааны сангийн хуулийг санаачлаад засгийн газарт санал авахаар өгчихсөн байгаа. Энийг их хурлын бас 20-иод гишүүн дэмжээд өргөн барьчихсан байгаа. 

Тэгэхээр төсвийн хуулиар жижиг зээлийн баталгааны сан байгуулах энэ хууль батлагдаж байдаг. Хөдөлмөр эрхлэлтийг дэмжих хуулиар хөдөлмөр эрхлэлтийг дэмжих сангаас ийм баталгааны сан байгуулна гээд ингээд ийм хуулийн давхардал байж болохгүй ээ. Тийм учраас одоо хоёрдугаар, гуравдугаар хэлэлцүүлгийн үед энэ бодлогын юмаа засгийн газар дээр нэг яриад, эргэж яриад тодорхой болгоё. Өөрөөр хэлбэл жижиг, дунд үйлдвэрийн санг хөдөлмөрийн яамны харьяанд оруулъя. Энэ баталгааны сан бол нэг л байх хэрэгтэй. Тэгэхгүй бол сан болгон ингээд баталгааны сан байгуулна гэх юм бол энэ бас л их замбараагүй юманд хөтөлж оруулна. 

Хоёрт нь энэ дээр юу хэлэх гээд байна вэ гэвэл тэр энэ хөдөлмөр эрхлэлтийг дэмжих байгууллага ажилд зуучилна гэж яриад байгаа юм. Тэгэхээр манай яамныхан бол нэг л зүйлийг ойлго л доо. Бирж гэдэг чинь ажилдаа зуучилдаг, тэр хөлсийг нь өгдөг, сургалтыг зохион байгуулдаг ийм том бүтэц шүү дээ. Тийм учраас биржийг Улаанбаатар хотод нэг байгуулаад, энэ улсын хэмжээний. Дүүргүүддээ байгуулаад явчих юм бол ажилд зуучилдаг барьдаг тэр бүх юм чинь явна. 

Хоёрдугаарт, хувийн хэвшлийн буюу ажил олгогчдын зүгээс, үйлдвэрчин дээр бол мөн ийм ажил олгодог ийм биржүүд байж байгаа шүү дээ. Оюутны холбооны дэргэд бас байж байгаа юм. Гэтэл энэ ажил олгох зуучлалын байгууллага зуучлалын хөлс авахгүй ээ. Хөдөлмөр эрхлэлтийг дэмжих сангаасаа мөнгө авна гэх юм бол яаж энэ хувийн хэвшлийн ажилд зуучилдаг байгууллагууд чинь би болж, тэгээд тэр төв хөдөлмөрийн биржтэй чинь өрсөлдөх юм бэ. Төв бирж чинь дотооддоо төдийгүй гадаадад хүн зуучилж болно шүү дээ. Заавал тэнд гадаадад ажиллах хүч гаргадаг компани хэрэггүй болно шүү дээ. Ийм юм аа ойлгоод хуулиндаа оруулчихвал яасан юм бэ. Энийг гуравдугаар хэлэлцүүлгийн үед, эцсийн хэлэлцүүлгийн үед ярих бололцоог одоо бас бүрдүүлэхийн тулд зориуд протоколд хэлж байгаа юм. 

Хуулийнхаа ийм зохицуулалтуудыг бид зөв хамж ярихгүй бол ерөөсөө л хөдөлмөр эрхлэлтийг дэмжих тухай хууль батлагдахаар сайн сайхан болчихно гээд байдаг. Гэтэл энэ дотор чинь юмаа ойлгоогүй, наана цаана нь оруулчихсан, уялдаагүй юм их байна шүү дээ. Уг нь цогц болгоод, тэр сангуудаа нэгтгээд нэг явъя гэдэг нь зөв шүү дээ. 

Н.Энхболд: - Ажлын хэсэг анхаараад байнгын хороо нь Д.Очирбат даргыг ирэхээр яриад. Тийм ээ. Гуравдугаар хэлэлцүүлгийн үед энийгээ зохицуулах зүйл байвал засгийн газартаа уялдуулах гэх мэтчилэн зүйлүүдээ яриарай. 

Эхний саналаар санал хураалтаа явуулъя. Нэгдүгээр санал. Төслийн 2.1 дэх хэсгийн энэ хууль болон гэсний өмнө нийгмийн даатгалын сангаас олгох ажилгүйдлийн тэтгэмжийн тухай хууль, нийгмийн халамжийн тухай хууль, мэргэжлийн боловсрол, сургалтын тухай хууль гэж нэмэх гэсэн саналыг дэмжье гэсэн томъёоллоор санал хураалт явуулъя. 

39 гишүүн санал хураалтад оролцож, 27 дэмжиж, 69.2 хувиар энэ санал дэмжигдлээ. 

Дараагийн санал. Төслийн 3.1.2-ын “а” дахь заалтын ажилгүй гэсний дараа төрийн албаны тухай хуулийн дагуу төрийн, улс төрийн болон төрийн жинхэнэ албан тушаалд ажиллаагүй гэж нэмэх гэсэн санал байна. Мөн дээрх нэр бүхий гишүүд гаргасан. Байнгын хороо дэмжсэн саналыг дэмжье гэсэн санал хураалт явуулъя. 

40-өөс 23 гишүүн дэмжиж, 57.5 хувиар энэ санал дэмжигдлээ. 

Гуравдугаар санал. Төслийн 3.1.4 дэх заалтын зорилтот бүлэг гэснийг ажил олоход хүндрэлтэй иргэд гэж өөрчлөх. С.Бямбацогт, П.Алтангэрэл, Д.Оюунхорол, А.Тлейхан нарын гишүүд гаргасан. Байнгын хороо дэмжсэн санал байна. Дэмжье гэсэн санал хураалт явуулъя. 

40-өөс 30 гишүүн дэмжиж, 75.0 хувийн саналаар санал дэмжигдлээ. 

Дөрөв дэх санал. Төслийн 3.1.5 дахь заалтын аж ахуй эрхэлж гэсний дараа татварын албанд бүртгүүлэн гэж нэмэх. Дээрх гишүүд гаргасан. Байнгын хороо дэмжсэн санал байна. Саналыг дэмжье гэсэн санал хураалт явуулж байна.                                                                           (11:15-12:15) Ц.Алтан-од

 
39-өөс 26 гишүүн дэмжиж, 66.7 хувийн саналаар санал дэмжигдлээ. 

5.Төслийн 3.1.6 дахь заалтыг дор дурдсанаар өөрчлөн найруулах: 

“3.1.6.“малчин” гэж жилийн дөрвөн улирлын туршид зөвхөн өөрийн өмчлөлийн мал аж ахуйг өрхийн гишүүдийн хамт дагнан эрхэлж, түүний бүтээгдэхүүн, ашиг шимээр орлого олж, амьжиргааны эх үүсвэрээ хангаж буй иргэнийг гэсэн саналыг Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Дэмжье гэсэн санал хураалт явуулъя. 

Р.Раш гишүүн, дараа нь Н.Ганбямба гишүүн 

Р.Раш: Түрүүн ажлын хэсгийн ахлагч хэлнэ лээ. Статистикийн газартай ярьсан юм гэж. Уг нь энэ томъёоллыг мэргэжлийн яам, тэгээд манай хууль зүй, хуулийн нөхөд нэлээн оролцож, ерөөсөө энэ хуульд ингээд хараад байхад ер нь бусад дээр тийм байна л даа. Манай Хууль зүйн яам нэлээн оролцох хэрэгтэй байгаа юм. Засгийн газраас орж ирж байгаа юун дотор чинь. Тэгээд мэргэжлийн явцуу юм ингэж орж ирээд, бид нарыг чинь зөв ч юм уу, буруу ч юм уу ингэж толгой эргэсэн байдалд оруулаад байх юм. Тамгын газар энэ хуулийг нэлээн нягтлах байх. Хуулийн хэлэлцүүлгийн явцад. 

Тэгээд яг энэ томъёоллоор харахаар чинь яах арга байхгүй тэр айлд хонийг нь хариулж байдаг, тэр өрхийн гишүүн биш, тэгээд хонио хариулуулж байгаа айл, дээр үеийн хэллэгээр бол зарц гэх юм уу, юу гэх юм? Тэгж хэлбэл өнөөдөр болохгүй. Ийм маягийн хүмүүсийг чинь хаана нь, юу гэх юм? Тэгэхээр тэр малчин хүн чинь хонио хариулуулж байгаа малчин хүн чинь яг энэ тодорхойлолтоор аваад үзэхээр малчин биш болоод явчих жишээтэй. Өрхийн гишүүд гэж энд хэлсэн байна. Тэр чинь өрхийн гишүүн биш. Тэгээд энэ талаар түрүүн бас хүмүүс санал хэлээд байна. Энийгээ цаашдынхаа томъёоллыг бас боловсронгуй болгоход хууль талаас нь, мэргэжил талаас нь, эцсийн эцэст МУ-ыг тэжээж байгаа тэр юмаа ядаж бид нар энийг зөв томъёолж ингэж гаргахгүй бол тэгээд олонх, цөөнх өргөж байгаад гаргаж бол таарахгүй ээ гэж бодож байна. Яг одоо би ингэж суугаад ийм томъёоллоор оруулъя гэхэд бас надад цаг завын хувьд ч гэсэн хүндрэл байна. 

Н.Энхболд: Өөрөөр хэлбэл, Раш гишүүн энэ томъёоллоор нь хураахыг эсэргүүцэж байгаа юм байна, тийм ээ? За. 

Н.Ганбямба: Тэгээд түрүүнээс хойш хууль маань ч гэсэн эрэмдэг, энэ малчин гэдгийг бүр зэрэмдэглээд хаясан энийг бид хэлээд байна л даа. Хууль нь хөдөлмөр эрхлэлт гээд гоё нэртэй мөртлөө хөдөлмөр эрхлүүлж байгаа, ажлын байр олгож байгаа еэвэнгийн талыг нь хаячихсан хууль бид нар хэлэлцээд сууж байгаа. Гэтэл малчин гэдэг тодорхойлолт гараад ирсэн чинь ёстой ул боовыг голоор нь хуваагаад, тал боов болгочихоод байж байгаа. Өөрөөр хэлбэл, ерөөсөө гол юм нь өөрийнхөө малыг маллаж байгаа малчин, хүний малыг маллаж байгаа малчин байдаг шүү дээ. 

Тэгээд энийгээ нэг талыг нь хаячихаар нөгөө малчин гэдэг тодорхойлолт маань хаягдаад, энэ тодорхойлолтыг бид нар баталж болохгүй ээ. Одоо баахан зохиол бичиж ярьснаас энийг мэргэжлийн байгууллагуудад нь шилжүүлээд, малчин гэдэг тодорхойлолтоо жаахан боловсронгуй болгохгүй бол болохгүй нь ээ. 

Өнөөдөр 160 мянган малчин өрхийн маань 80 гаруй хувь нь бүр 200-гаас доош малтай, өргөтгөсөн үйлдвэрлэл эрхлэх боломжгүй, энгийн нөхөн үйлдвэрлэл явуулж байгаа. Ингээд ангиллаад үзвэл малчин өрхүүд маань дотроо хэд хэд ангилагдаж байгаа юм. Энэ болгоныг багтаасан нэг сайхан зөв тодорхойлолт гаргаж ирмээр байна. Үндсэндээ тийм олон эсрэг хуваагдаад байгаа шүү дээ. Тийм учраас энэ тодорхойлолт бол ёстой еэвэнгийн тал шүү дээ. Энийг талыг нь тодорхойлж болохгүй ээ. Малчдаа ингэж эрэмдэглэснээс энэ тодорхойлолтыг зогсоомоор байна. Эсхүл нээлттэй орхиод, санал хураачих юм бол эцсийн хэлэлцүүлэг дээр өөрчлөлт орж болохгүй гэсэн дэг яваад байдаг шүү дээ. Эсхүл гуравны хоёр билүү? Их том босготой болдог. 

Н.Энхболд: Баярлалаа. Хоёр гишүүн эсрэг хэллээ. Х.Жекей, дараа нь С.Бямбацогт гишүүн 

Х.Жекей: Би бас санал нэг байна л даа. Ер нь малчин гэдэг чинь мал маллаж байгаа хүний хэлнэ биз дээ? Тэрнээс биш, өөрийн мал байна уу, хүний мал байна уу, түүгээрээ ялгаж салгах юм бол учир дутагдалтай байх гэж бодож байна. Жишээ нь, нэг аж ахуйн нэгж гэж бодъё л доо. Тэнд аж ахуйн нэгж дээр ажиллаж байгаа, тэр аж ахуйн нэгжийн малыг маллаж байгаа малчныг малчин биш гэж хэлбэл болохгүй шүү дээ. Тэр чинь тэр аж ахуйн нэгжийн мал маллаж байгаа. Эсхүл одоо юу гэдэг юм, өөр олон тооны малтай хувиараа эрхлэх аж ахуй ч юм уу, тийм малчин, тэр хоршиж амьдарч байгаа улсын малыг маллаж байгаа тэр гишүүн бус хүнийг малчин биш гэж хэлбэл болохгүй шүү дээ. Тийм учраас энэ өрөөсгөл юм ороод ирлээ. 

Нөгөө талаар би тэр 2 дугаар санал дээр санал хэлэх гэж байсан чинь өнгөрчихлөө л дөө. Төслийн 3.1.2 дахь заалтад ажилгүй хүн гэж Төрийн албаны тухай хуулийн дагуу төрийн улс төрийн болон төрийн жинхэнэ албан тушаалд ажиллаагүй гэж нэмнэ гэж. Тэгэхээр чинь төрийн албанд ажиллаж байгаад ажлаасаа гараад, ажилгүй болсон хүнийг чинь бас ажилгүй хүн гэж хэлж болохгүй болчихлоо шүү дээ. Сая санал хураагаад явчихлаа. Түүн шиг энэ дээр зарим нэг учир дутагдалтай саналууд ороод тэр нь хураагдаад явж байна л даа. Мэдээж янз бүрийн тайлбар хэлэгдэх байх л даа. Тэр малчин өөр хүний мал маллаж байгаад ч юм уу, аж ахуй эрхэлж байгаа тэр аж ахуйн малыг маллаж байгаа хүнийг хөлсөөр ажиллаж байгаа гэдэг юм уу, янз бүрийн тайлбар байж болох байх л даа. Гэхдээ тэр хүний үндсэн хөдөлмөр нь тэр мал маллаж байгаа хөдөлмөр шүү дээ. Тэгэхээр өөр юмтай хутгаж, өөр байдлаар ойлгох тийм асуудал байж болохооргүй байна. Тийм учраас энийгээ зүгээр хураалгахгүйгээр дараа нь засч оруулаад ирэх юм бол харин бүр дөхөмтэй юм болох биш үү гэж ойлгогдож байна. Баярлалаа. 

С.Бямбацогт: Би ажлын хэсгийн ахлагчийн хувьд энэ ажилгүй гэдэг тодорхойлолтоос эхэлье гэж бодож байна. 

Н.Энхболд: Хуучин санал хураасан юм хэрэггүй ээ. Саяын юуг хэл. 

С.Бямбацогт: Тийм. Төрийн албаны тухай хуулийн дагуу төрийн улс төрийн болон төрийн жинхэнэ албан тушаалд ажиллаагүй гэж нэмж яагаад оруулж байгаа вэ гэхээр энэ бол өнөөдөр ажил хийж байгаа хүмүүс ажилгүй гэсэн тодорхойлолтод хамрагдах гээд байгаа юм. Энэ тодорхойлолт ингээд батлагдаад явах малчин маань яг үүнтэй адилхан орхигдох гээд байгаа учраас бид малчин гэж тодорхойлж өгч байгаа юм. Яагаад ингэж малчинг тодорхойлж өгөх ёстой юм бэ гэхээр ингэж тодорхойлохгүй бол өнөөдөр энэ хууль маань малчдыг дэмжих бодлого маань энэ хуулиар дамжиж хэрэгжих боломжгүй болох гээд байгаа юм. Тийм учраас малчинг тодорхойлж байгаа. 

Малчинг тодорхойлохдоо яагаад өнөөдөр мянган малтай, хүнээр малаа маллуулдаг хүнийг малчин гэж тодорхойлохгүй ялгаж өгч байгаа юм, яагаад хүний мал маллаад гэрт нь амьдарч байгаа хүнийг малчин гэж тодорхойлохгүй байгаа юм бэ гэхээр хууль маань бас тодорхой үйлчлэх хүрээтэй байх ёстой. Тэр айлд амьдарч байгаа, Раш гишүүний хэлдгээр өөрөөр хэлбэл, дээр үед зарц гэж томъёологддог байсан, тэр айлын мал маллаад гэрт нь амьдарч байгаа хүн бол өнөөдөр хөлсний хөдөлмөр эрхэлж байгаа. Хөдөлмөрийн гэрээтэй, хөлсөөр ажиллах гэрээтэй ийм хүн гэж ойлгож болно. Хэдийгээр малчин маань хөлсөөр ажиллах гэрээ байгуулдаггүй ч гэсэн, тэр хүнээс мөнгөөр цалин авдаг, малаар цалингаа авдаг ийм байдлаар хөлсөөр ажиллах гэрээтэй хүн гэж томъёологдож байгаа. Тийм. 

Тэгэхээр ийм байдлаар томъёологдож орох учраас малчин гэсэн томъёонд мянган малтай, хүнээр малаа маллуулдаг хүнийг оруулаад, хөлсөөр гэрээ хийсэн, хөлсний хөдөлмөр эрхлэгчийг оруулаад, ингээд явбал энэ хууль маань хэтэрхий тийм задгай үйлчлэлтэй гэдэг юм уу, олон хүнийг хамрах, үрэлгэн гэдэг юм уу, тийм болох гээд байгаа учраас малчин гэж томъёоллыг оруулж ирж байгаа юм. Хэрэв малчин гэж томъёоллыг дэмжихгүй болох юм бол малчид маань энэ хуульд хамрагдаж, хөнгөлөлт юу гэдэг юм, дэмжлэгийг үзэх бололцоо, боломжгүй болох юм гэдгийг хэлэх гэсэн юм. 

Н.Энхболд: Нэг гишүүн дэмжлээ. А.Тлейхан гишүүн

А.Тлейхан: Баярлалаа. Хөдөлмөр эрхлэлтийг дэмжих тухай хуулийн 11 дүгээр зүйлийг нэг хармаар байна л даа. 11 дүгээр зүйл дээр малчин хувиараа хөдөлмөр эрхлэгч болон нөхөрлөл, хоршоо байгуулах иргэнийг дэмжих тухай байгаа юм. Энэ хуулиар хэнийг дэмжих вэ гэхээр бид малчинг дэмжинэ гэж бичсэн байгаа. Тэгэхээр малчин гэхээр өнөөдөр гурван төрлийн юм байна. Нэгд, өөрийнхөө малыг маллаж байгаа хүн байна. Хоёрт, өөрийнхөө малыг хүнээр маллуулж байгаа хүн байна. Гуравт, хүний малыг маллаж байгаа малчин байна. Ийм гурван төрлийн бүлэг байна л даа. 

Тэгэхээр малаа хүнээр маллуулж байгаа хүн бол ажил олгогч болж хувирч байгаа юм. Ажил олгогч болж байгаа. Хүний мал маллаж байгаа хүн бол гэрээт малчин болно. Өөрийн мал байхгүй гэрээт малчин болж байгаа, жинхэнэ өөрийнхөө малыг маллаж байгаа хүн бол малчин гэдэг утгаар нь тэр мал маллаж байгаа, өөрийнхөө малыг маллаж байгаа хүнийг дэмжих тухай энэ дээр тодорхойлолт оруулаад, тэр малчнаа дэмжих тухай яриа болохоос биш, малчин гэдгийг бид нар нийт ерөнхий утгаар нь гэвэл арай өөр ойлголт төрнө. Энд бол ямар хүнийг малчин гэж үзээд тэрийг дэмжих юм бэ гэдэг утгаар энэ 11 дүгээр зүйлтэй  холбогдож гарсан тодорхойлолт байгаа юм. 

Бид ч гэсэн анх удаа Байнгын хороон дээр нэлээн удаан маргалдсан. Олон хүнийг тодруулсан. Олон тодотгол авсан. Ингэж байж иймэрхүү байх нь боломжтой юм бэ гэдэг дээр ажлын хэсэг дээр тогтож, Байнгын хороон дээр оруулсан хэрэг. Энийг бол нөхөд хөдөлмөр эрхлэлтийг дэмжих, тэр малчин гэдэг өөрийнхөө тухай дэмжих тухай яриа болохоос биш, бүхэлдээ малчин гэдэг нэр томъёогоо хамруулж бас боломжгүй юм гэдгийг хэлэх гээд байгаа юм. Тийм учраас энийг дэмжих ёстой гэж. Ингэхгүй бол малчныг, малчны хөдөлмөрийг дэмжих тухай хуулиараа боломжгүй болж байгаа юм. Тийм учраас малчныг бид нар дэмжих ёстой. Тэр хүн бол ялгаа байхгүй, төрөөс дэмжлэг авах ёстой гэсэн утгаар нь, малчнаа дэмжье гэсэн утгаар энэ асуудал орж ирж байгаа гэдгийг хэлье. 

Р.Гончигдорж: Баярлалаа. Ер нь бодлогыг нь дэмжиж байгаа юм. Энэ бол юу гэхээр хувиараа хөдөлмөр эрхлэгч болон нөхөрлөл, хоршоо байгуулах иргэнийг дэмжих гэсэн энэ дээр малчин гэж оруулж ирэхийн тулд хийж байгаа тодорхойлолт. Яг энэ агуулгаар явах юм бол хувиараа өрхийн мал аж ахуйгаа болон хөдөлмөр эрхлэгч нөхөрлөл, хоршоо байгуулах иргэдийг дэмжих гэж, ойлгогдож байна уу, хувиараа өрхийн мал аж ахуйгаа болон хөдөлмөр эрхлэгч нөхөрлөл, хоршоо байгуулах иргэдийг дэмжих гэсэн ийм гарчим дотор. Хөдөлмөр эрхэлж байгаа юм энэ чинь. Хувиараа хөдөлмөр эрхэлж байгаа байхгүй юу. Гэхдээ өөрийн өмч болж байгаа мал аж ахуй дээрээ хөдөлмөр эрхэлж байгаа хүн байхгүй юу. Энэ хөдөлмөр эрхлэхдээ бусад хүнийг ажиллуулж болно шүү дээ. Бусад улсыг ажиллуулж болно. 

Энэ малчин гэдэг нэр томъёог би эхнээс нь ерөөсөө дэмждэггүй байсан. Малчин хүн биш шүү дээ. Энэ бол мал бүхий өрх. Мал бүхий иргэн. Тэр мал дээрээ тулгуурласан, өрхийн үйлдвэрлэлээ эрхэлж байдаг ийм хүн байхгүй юу. Энэ үйлдвэрлэлээ дэмжихдээ хүнийг хөлсөлж ажиллуулж болно. Ажил олгогчийн утгаар гараад ирэх юм бол тэр хөдөлмөр эрхэлж байгаа хүн бол малчин. Мөн биз дээ? Эсхүл нэг нь тогооч гэдэг шиг, нэг нь ногоочин гэдэг шиг. 

Тиймээс малчин гэдэг нэр томъёог тусад нь гаргаж томъёолох гээд оролдоод байгаа чинь өөрөө оруулах гэсэн агуулгадаа саад болоод байна. Бид нар өнөөдөр хувиараа өрхийнхөө мал аж ахуйг эрхэлж байгаа хүнийг дэмжих ёстой. Энэ дэмжиж, зээл юманд хамруулдаг болох ёстой. Энэ бол зөв бодлого. Бид нар малчинг хасъя гэхээр үүнээс нь гаргачих гээд байна, нөхөд өө. Харин хэрэглэж байгаа нэр томъёо чинь тусад нэр томъёо болгож гаргаж байх чинь буруу. Яагаад хувиараа хөдөлмөр эрхлэгчид ийм нэр томъёо байхгүй байгаа юм? Байхгүй байгаа. 

Тэгвэл ерөөсөө 11 дүгээр зүйлийг гарчиглахдаа хувиараа өрхийн мал аж ахуй болон хөдөлмөр эрхлэгч болон нөхөрлөл, хоршоо байгуулах иргэдийг дэмжих. Тэгээд энэ дээрээ малчин гэдэг нэр томъёогоо авч ирж, өөрөөр ирэх ёстой байхгүй юу. Үүнээс болоод наад нэр томъёоноос чинь болж наад асуудал чинь уначих гээд байна. Тийм учраас гуравдугаар хэлэлцүүлэг дээрээ яг энэ бодлогоороо дэмжих гэж байгаа тэр зүйлээ оновчтой, нэр хаяг руу нь оруулж ирээд. Миний бодлоор бол ерөөсөө л өөрийн өмч дээрээ өөрөө хөдөлмөр эрхэлж байгаа улс. Тэр өмч нь болохоор мал байхгүй юу. Эндээ оновчтой болгож энийгээ гаргаж ир. Ер нь тэгээд малчин гэдэг нэр томъёо бол нэгдэлчин байхад нэгдлийн мал малладаг үедээ малчин гэж нэр авсан болохоос биш, ерөөсөө тодорхой хөрөнгөтэй, тэр хөрөнгө дээр тулгуурласан өрхийн аж ахуй дээрээ амьжиргаагаа авч явдаг хүн шүү дээ. Тэр өмч нь юу юм? Мал байхгүй юу. 

Н.Энхболд: Саналаа хураая. Нөхөд өө, ингэе. Ер нь зүгээр бид нар өөрсдөө мэднэ дээ. Хөдөө, орон нутагт ажиллах байхад малчин, мал бүхий иргэд, хөдөөнийхнийг хэн ойлгох юм, ямар статустай байх юм? Эдийн засагт гүйцэтгэж байгаа үүрэг роль, оруулж байгаа хувь нэмрээр нь яаж үнэлж байх юм гээд маргаантай асуудлууд гардаг шүү дээ. Миний Баярцогт гишүүн ээ, сая 5, 6 гишүүн үг хэлснээс харахад ерөнхийдөө энийг зөв тодорхойлж авахгүй бол болохгүй юм байна гэдэг ойлголттой байна. 

Тэгээд би зүгээр санал гаргая. Энэ хэлэлцүүлэг дээр орхиё. Дахиад нэг ялангуяа эрх зүйн талаас нь эдийн засгийн тоглогчийн талаас нь эдийн засагт оролцож байгаа тоглогч талаасаа яаж, ямар статустай байж, хөдөөгийнхний алийг нь яаж дэмжих юм гэдгийг бас нэг тодруулж авахгүй бол зүгээр онгорхой орхиж бас болохгүй байгаа юм. Яг үүгээр явж болохгүй юм шиг байна. Тийм учраас гуравдугаар хэлэлцүүлэг дээрээ Бямбацогт гишүүн ээ, яриад хууль, эрх талаас нь нэгдсэн ойлголтод хүрээд ирвэл сайн байна. Өнөөдөр санал гаргасан, эсэргүүцсэн улс өөрсдөө бас тодорхой томъёолол байвал өгмөөр байна. Дахиад явж байгаад дахиж ирээд, нэг юм гарахаар бас л нэг биш байна гээд суугаад байвал бас хэцүү байх. Тодорхой оролцоорой гэсэн саналтай байна. Ингээд энийг түр хойшлуулъя. Гуравдугаар хэлэлцүүлэг дээрээ тодруулъя. Харин тийм. Тэр талаас нь бас бодох хэрэгтэй байхгүй юу. 

6.Төслийн 4.1-д дор дурдсан агуулгатай заалт нэмэх:

“4.1.5.нийгмийн түншлэлийг дэмжих;

4.1.6.олон нийтийн оролцоонд тулгуурлах.” гэсэн саналыг Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Дэмжье гэсэн санал хураалт явуулъя. 

39 гишүүнээс 29 гишүүн дэмжиж, 74.4 хувийн саналаар санал дэмжигдлээ. 

7.Төслийн 4 дүгээр зүйлд дор дурдсан агуулгатай хэсэг нэмэх:


“4.2.Төрөөс хүн амын хөдөлмөр эрхлэлтийг дэмжих талаар дараах бодлогын чиглэлийг баримтална:

4.2.1.хүн амын хөдөлмөр эрхлэх боломж нөхцлийг бүрдүүлэх, ажиллах хүчний хөдөлмөр эрхлэлтийн тогтвортой түвшинг хангах;


4.2.2.ажиллах хүчнийг хөрөнгө оруулалт, хөдөлмөрийн зах зээлийн эрэлтэд  нийцүүлэн хөгжүүлэх;


4.2.3.хөдөлмөрийн зах зээлийн эрэлтэд нийцүүлэн иргэний мэргэжлийн ур чадварыг тасралтгүй хөгжүүлэх;

4.2.4.хөдөлмөрийн зах зээлийн мэдээлэл, судалгааг хөгжүүлэх, хөдөлмөр эрхлэлтийн үйлчилгээ, хөдөлмөр эрхлэлтийг дэмжих арга хэмжээний  хүртээмжийг нэмэгдүүлэх, чанар, үр ашгийг дээшлүүлэх;


4.2.5.ажиллах хүчний дотоодын зах зээлийг эзэмших, гадаадын зах зээлд мэргэшил, чадвар дээшлүүлэх;” гэсэн саналыг мөн дээрх гишүүд гаргасан. Байнгын хороо дэмжсэн санал байна. Дэмжье гэсэн санал хураалт явуулъя. 

39 гишүүнээс 28 гишүүн дэмжиж, 71.8 хувийн саналаар санал дэмжигдлээ. 

Н.Энхболд: Д.Ганхуяг гишүүн

Д.Ганхуяг: Энэ хууль маань зүгээр өнөөдөр үнэхээр хөдөлмөр эрхлэлт бага, ажилгүйдэл ихтэй, ядуурал ихтэй байгаа нь үнэн л дээ. Гэхдээ бүх хөдөлмөр эрхлэлттэй холбоотой, аж ахуй эрхлэгчтэй холбоотой бүх харилцааг зохицуулах болоод байна л даа. Энэ 5 дугаар зүйлийн энэ бодлого тэр чигээрээ Жижиг, дунд үйлдвэрийн тухай хуульд байгаа. Жил болгоны үндсэн чиглэлд ордог. Одоо өөрөөр хэлбэл, хөдөлмөр эрхлэхийг хайж байгаа хүн ажил олгодог хүмүүсээсээ даваад бүр ийшээ яваад өглөө шүү дээ. Энийг одоо юу гэж ойлгож байгаа юм бэ? Энэ чинь жишээ нь, энэ 8 дугаар санал, өөр 11 дүгээр санал дээр шинэ технологи, бизнес төлөвлөгөө энэ бүхэн чинь бүгд Жижиг, дунд үйлдвэрийн тухай хууль дээр бүгд байгаа шүү дээ. Тэгэхээр одоо яах юм? Хөдөлмөр эрхлэлтийн газар ч гэдэг юм уу, энэ шинээр байгуулах гээд байгаа байгууллага Жижиг, дунд үйлдвэрийн газраа хамтруулж байгуулах юм уу? 

Алслагдсан болон гэсэн тийм томъёолол орж байна. Тэрний тухайд бол хууль өргөн баригдсан. Түүнийхээ хүрээнд явахад бусад бодлого нь бүгд жил болгоны үндсэн чиглэлд ордог. Жижиг, дунд үйлдвэрийн тухай хуульд бүгд орсон ийм байдалтай байгаа шүү дээ. Хөдөлмөр эрхлэлтийг дэмжих тухай хууль хамгийн гол нь ажил хайж байгаа хүмүүс, ажиллах хүчин авах, ажил олгогч энэ хоёрыг уулзуулах, тэгээд хөдөлмөрийн зах зээлийнхээ эрэлт, хэрэгцээг богино болон дунд хугацаанд тодорхойлох гэж ингэж ойлгож байгаа. 

Тэгээд энэ 5.1 чинь өөрөөр хэлбэл, бусад хуульд тэр чигээрээ орсон байгаа. Их олон үйлдвэрийн бүтээгдэхүүнийг гадаадын зах зээлд гаргах талаар судалгаа хийх, гэрээ, хэлцэл байгуулах гээд, одоо энэ бизнесийнхний хийдэг ажлыг энэ хөдөлмөр эрхлэлтийн төрийн захиргааны байгууллага хийх юм уу? Экспортын баримжаатай үйлдвэрлэл эрхлэхэд, мөн ажлын байр олноор нэмэгдүүлэх, жижиг, дунд үйлдвэр эрхлэгчид эхний ээлжинд зээл олгох бий олгосон ажлын байрны тоо харгалзан татварын хөнгөлөлт үзүүлэх гээд, татварын хөнгөлөлтүүдээ бид нар үзүүлсэн байгаа шүү дээ. Тэгээд нэг ийм юм болоод байх юм аа. Тэгээд энэ давхардаад, одоо өөрөөр хэлбэл, жижиг, дунд үйлдвэр эрхлэгчид олгодог тэр зээлээ энэ зориулалтаар бол ийш нь  өгөх юм байна. Энийг өөрөөр хэлбэл, бүх юм нь холилдоод байна л даа. Энийг яах юм бэ? Яг ийм заалт орсон байна. Энэ бол бусад хуульд ч гэсэн тодорхойлсон байгаа. 

Жижиг, дунд үйлдвэрийг эрхлэх тухай хуульд жишээ нь, малчдын асуудлаар мал аж ахуйн салбарт аж ахуй эрхлэгч гээд байж байгаа. Хүнийг эрхэлж байгаа ажил, янз янзын юмаар ангилаад тодорхойлоод, тэгээд дэмждэг гэж тэрийг сайн ойлгохгүй л юм байна. 5 хүртэлх гээд байж байгаа л даа. 5 хүртэлх ажлын байр, 1 ч байж болох юм байгаа. Энэ хуулиуд нь давхардаад байх юм. Хэрэв жижиг, дунд үйлдвэрийнхээ асуудлыг энд оруулах юм хөдөлмөр эрхлэлтийг дэмжигч гэдэг дээрээ нэмээд ингээд оруулбал яасан юм? Ийм л юм болоод байна. 

Н.Энхболд: Д.Ганхуяг гишүүний ийм санал энд оруулж хэрэггүй ээ гэсэн эсрэг санал хэлж байна гэж ойлголоо. Өөр үг хэлэх гишүүн байхгүй бол саналаа хураая. Зүгээр нэг биш, та дэмжиж, эсхүл эсрэг байр сууринаас. 

Р.Раш: Би өөрийнхөө алдааг залруулж. Түрүүнд нөгөө та бөөнд нь уншаад дарсан. Тэгэхээр би дэмжиж кноп дарсан юм. Зүгээр ингээд эргээд хараад байсан чинь 4.2.5 гэдэг чинь ер нь гадны ажиллах хүчин Монголын хөдөлмөрийн зах зээл дээр ажиллаж болох тэр юмаа хаачихаж байгаа юм биш үү? Дотоодын зах зээлийг эзэмшинэ гээд ингэсэн байна. Эзэмшинэ гэдэг чинь ер нь тэгээд яг ухаад үзвэл, гадны хүн Монгол нутаг дээр хөдөлмөр эрхэлж хүндрэлтэй гэсэн тэр юмыг бид нар хуулиар тогтоож байгаа юм шиг ингэж хандаад байх юм. Ийм учраас зүгээр яах вэ, энийг дэмжсэн. Тэгээд нэг л тийм санагдаад байна. Энийг дараагийн хэлэлцүүлэг дээр томъёолол дээр нь эргээд харвал ямар вэ гэсэн ийм зүйл байна. Тэртээ тэргүй зам барихад ухаан хятадууд ажиллана шүү дээ. 

Өнөөдөр ажиллаж л байгаа юм чинь цөөрүүлэх гэж бид нар хичээж байна. Ажиллаж байгаа юм чинь бид нар аваачаад албаар ингээд мэргэжлийн бус, шороог нь ч хамаагүй ух гээд ингэдэг, манайхан хаячихаад давхиад яваад өгдөг. Тийм юм байгаа. Бас энэ чинь өнөөдрийнхөө амьдралыг, цаашид ирээдүй, тэгээд гадаадын хөрөнгө оруулалтыг бид нар чинь дэмжинэ гээд байдаг, дэмжихээс өөр арга байхгүй. Ер нь бид нарын чадахгүй ажил гэж бий шүү дээ. Бид нар цөөхөн Монголчууд, том эдийн засагтай болно гээд байгаа юм. 

Н.Энхболд: Саналаа хураая. 8.Төсөлд дор дурдсан агуулгатай 5 дугаар зүйл шинээр нэмэх:

“5 дугаар зүйл.Хөдөлмөрийн зах зээлийн эрэлтийг дэмжих 


5.1.Төрөөс хөдөлмөрийн зах зээлийн эрэлтийг дэмжих талаар дараах арга хэмжээг жил бүр авч хэрэгжүүлнэ:
5.1.1.эх орны үйлдвэрийн бүтээгдэхүүнийг гадаад зах зээлд гаргах талаар судалгаа хийх, гэрээ, хэлэлцээр байгуулах;
5.1.2.экспортын баримжаатай үйлдвэрлэл эрхлэх болон ажлын байр олноор нэмэгдүүлэх жижиг, дунд үйлдвэр эрхлэгчдэд эхний ээлжинд зээл олгох, бий болгосон ажлын байрны тоо харгалзан татварын хөнгөлөлт үзүүлэх; 

5.1.3.алслагдсан болон эдийн засгийн сул хөгжилтэй бүс нутагт төр, хувийн хэвшлийн түншлэлд суурилсан зарчмаар хөрөнгө оруулах, эсхүл хувийн хэвшлийн  хөрөнгө оруулалтыг дэмжих;
5.1.4.Засгийн газраас тодорхойлсон бусад арга хэмжээ.

5.2.Энэ хуулийн 5.1-д заасан арга хэмжээг улсын эдийн засаг, нийгмийн хөгжлийн үндсэн чиглэлийн бодлого эрхэлсэн төрийн захиргааны байгууллага тодорхойлж, шаардагдах хөрөнгийг санхүүгийн асуудал эрхэлсэн төрийн захиргааны төв байгууллага жил бүрийн улсын төсөвт тусган хэрэгжүүлнэ.” гэсэн саналыг дээрх дөрвөн гишүүн гаргасан. Байнгын хороо дэмжсэн байгаа. Энэ саналыг дэмжье. 

39 гишүүнээс 29 дэмжиж, 74.4 хувиар санал дэмжигдлээ. 

9.Төслийн 5.2.4 дэх заалтыг дор дурдсанаар өөрчлөн найруулах:

“5.2.4.нэгдсэн бүртгэл, мэдээллийн үйлчилгээ;” гэсэн Байнгын хороо дэмжсэн санал байна. Саналын дэмжье гэсэн томъёоллоор санал хураалт явуулъя. 


Санал хураалтад 40 гишүүн оролцож, 31 дэмжиж, 77.5 хувиар энэ санал дэмжигдлээ. 

10.Төслийн 5.3.7, 18.1.11 дэх заалтын “болон Засгийн газрын” гэснийг “, түүнчлэн Засгийн газрын болон Хөдөлмөр эрхлэлтийн үндэсний зөвлөлийн баталсан” гэж өөрчлөх саналыг Байнгын хороо дэмжсэн байна. Дээрх нэр бүхий гишүүд гаргасан. Энэ саналыг дэмжье. 

40 гишүүнээс 29 дэмжиж, 72.5 хувиар санал дэмжигдлээ. Эндээс бас Р.Амаржаргал гишүүн санал хэлээд байх шиг байна. Гурав дахь хэлэлцүүлэг дээр бас тэрнийгээ дурдсан зөв байх аа. Зөв байх шүү. 

11.Төслийн 7.3 дахь хэсгийн “зохион байгуулна.” гэсний дараа “Ерөнхий боловсролын сургуулийн ахлах ангийн сурагчдад ажил, мэргэжлийн чиг баримжаа олгох үйлчилгээг сургуулийн захиргаатай хамтран тусгайлсан төлөвлөгөөний дагуу зохион байгуулалттайгаар үзүүлнэ.” гэсэн өгүүлбэр нэмэх гэсэн санал байна. Байнгын хороо дэмжсэн. Дэмжье. 

40 гишүүнээс 30 дэмжиж, 75.0 хувиар энэ санал дэмжигдэж байна. 

Өнөөдрийн хуралдааны ажилд Төрийн ордонтой Удирдлагын академийн сургалтын бодлого зохицуулалтыг албаны хүсэлтээр магистрийн зэрэг олгох сургалтад хамрагдаж, суралцаж байгаа маристрантууд танилцаж байгаа юм байна. Та бүхэнд баяр хүргэе. Сурлагын өндөр амжилт хүсье. 

12.Төслийн 8.4 дэх хэсгийг дор дурдсанаар өөрчлөн найруулах:

“8.4.Мэдээллийн нэгдсэн сүлжээнд холбогдсон хөдөлмөрийн хувийн биржид мэдээллийн нэгдсэн сүлжээнд бүртгэгдсэн ажил хайгчдаас ажилд зуучлуулсан болон  оруулсан хүний тоогоор Хөдөлмөр эрхлэлтийг дэмжих сангаас тогтоосон тарифаар тооцож санхүүжилт олгоно.

Хөдөлмөрийн хувийн бирж нь ажилд зуучлуулсан иргэнээс шууд ба шууд бус байдлаар үйлчилгээний төлбөр авахыг хориглоно.“ гэсэн санал байна. С.Бямбацогт, П.Алтангэрэл, Д.Оюунхорол, А.Тлейхан нарын гишүүд гаргасан. Байнгын хороо дэмжсэн. Г.Баярсайхан гишүүн санал хэлье гэж байна. 

Г.Баярсайхан: Гишүүдэд энэ өдрийн мэндийг дэвшүүлье. Ер нь энэ чинь хувийн хэвшлийн үйл ажиллагаа явуулж болохгүй гэсэн ойлголт шууд тусаж байна. Хувийн хэвшлийн зуучлалын алба байна гэдэг чинь би бол хувьдаа зөв гэж ойлгож байгаа. Хүн мөнгөө төлөөд ажилд орно гэдэг чинь хүн өөрөө хариуцлагатай болж байгаа. Тэр олсон ажлынхаа байр дээр ядаж төлсөн мөнгөнийхөө хэмжээгээр уягдаад явах, цаашлаад ярих юм бол тэр төлбөрөөр авч байгаа мөнгөөрөө тэр хувийн зуучлалын алба бол улам хариуцлагажаад явах бололцоо нь нээгдэж байгаа. 

Тэгэхээр нөгөө бид байнга ярьдаг шүү дээ. Төр хувийн хэвшлийг дэмжинэ. Хамтын ажиллагаа, энэ тэр бүх юм чинь ярьж байгаа зүйлээсээ эсрэг болоод байна л даа. Тэгэхээр хүн ажилд зүгээр явж байгаад орчихлоо. Зүгээр явж байгаад ажилд орсны нь төлөө төр тэр урамшууллыг өөр нэг байгууллагад өгнө гэдэг бол байж болохгүй асуудал. Тэгэхээр энийг хувийн хэвшлийн зуучлалын албыг байгуулах тэр эрх нь нээллтэй байх ёстой. Тэр төлбөр авдаг асуудал нь ч гэсэн ажил хайж олоод мөнгөө төлж байгаа хүн тэр хэмжээгээрээ өөрөө хариуцлагаа хүлээгээд, ажлынхаа байран дээр уягдаад явна гэдгийг бас хэлмээр байгаа юм. 

Ер нь нэг зүйл байгаа. Ямар ч манай ажил олгогч нар нэг зүйл дээр санал нийлдэг. Ерөөсөө энэ ажил хийж байгаа улс ямар ч ажлын хариуцлага байдаггүй ээ гэдэг асуудал. Энэ утгаараа ч гаднаас ажилчид орж ирж байгаа гэж хувьдаа харж байгаа. Тэгэхээр хувийн зуучлалын албыг бол цаашаа бий болгоод, тэр төлбөрөө авах нь зүйтэй гэж би хувьдаа бодож байгаа. 

Н.Энхболд: Л.Гантөмөр гишүүн 

Л.Гантөмөр: Би түрүүн яг үүнтэй холбоотой асуулт асуусан юм л даа. Тэгээд би С.Бямбацогт гишүүнийг бол ажлын хэсгийг энэ хөдөлмөрийн хувийн бирж нь ажил зуучлуулсан иргэнээс шууд ба шууд бас байдлаар үйлчилгээний төлбөр авахыг хориглоно гэдэг энэ өгүүлбэрээ татчих арга алга уу гэж хүсмээр байна. 

Т.Ганди сайд аа, бидний зорилго бол дахиад хэлье. Зорилт бол олон хүн ажилтай болгох нь зорилт. Ойлгож байна уу? Тэнд хүн тодорхой хүнийг ажилд оруулсны төлөө төрөөс авдаг нэг бирж байна. Засгийн бирж бас байна. Засгийн бирж бол ерөөсөө төлбөр авдаггүй байна. Энэ хооронд өрсөлдөөд огт төлбөр авдаггүй нь ялах ёстой. Тэгээд ялаад явбал ялаад яваг л дээ. Гэтэл төлбөр авдаг чинь хэсэг чинь үнэхээр давамгайлаад, олон хүнийг ажилтай болгоод байвал тэр чинь зөв байна гэсэн үг байхгүй юу. Юу нь зөв байна гэхээр ажиллагаа нь зөв байна гэсэн үг байхгүй юу. Ганди сайд, та нэг юмыг дахин ойлгооч. Нэг юмыг ойлгооч. Тэр хүн ажилд оруулснаар өөрийгөө урамшуулж байгаа хүн бол хүнийг ажилд оруулахын төлөө явж байна. Хүн ажилд оруулснаар өөрийгөө урамшуулж чадахгүй байгаа хүн бол явахгүй байна гэдгийг ойлгоод өгөөч. Тийм учраас Бямбацогт оо, энийг зүгээр авчих. Өрсөлдөөд яваг. Бид нар юуны төлөө, зорилт нь юуны төлөө юм? Олон хүн ажилд орог л дээ. Тэгээд өрсөлдөөд яваг л дээ. 

Н.Энхболд: А.Тлейхан гишүүн, дараа нь Т.Ганди гишүүн тайлбар хэлье. 

А.Тлейхан: Баярлалаа. Гантөмөр гишүүний татах гэж байна. Татаж болно л доо. Гэхдээ Засгийн газраас орж ирсэн 8.4 хэвээрээ үлдэнэ шүү дээ. Ялгаагүй байгаа. Төлбөр авахыг хориглоно гэсэн заалт байгаа билүү? Тэр чинь үлдэж байгаа байхгүй юу. Тиймээс энийг татахаар сайжрах юм байхгүй. Тийм учраас энийгээ эргэж сайн ярих ёстой болов уу гэж бодоод байгаа байхгүй. 

Ц.Баярсайхан: Энийг нээлттэй үлдээсэн нь дээр байх аа. Хасахаар зэрэг хуучин хуулийн заалт хэвээрээ үлдээд үнэ төлбөргүй гэж байгаа. Бид нар нэг л юм ойлгомоор байна. Энэ яамныхан хүртэл ойлгох хэрэгтэй шүү дээ. Бирж гэдэг чинь бид нар зохиох гэж байгаа юм биш шүү дээ. Хэдэн зуун жилд зах зээлийн нийгэмд хөдөлмөрийн бирж чинь боловсронгуй болоод яваад ирсэн. Бид нар тэр тогтолцоогоо шууд авах хэрэгтэй. Бирж хүнийг ажилд зуучилдаг, сургалт хийдэг, ажил олгогчоос тавьсан шаардлагын дагуу хүртэл биелэлт хийдэг, тэгээд мэдээллээ үнэ төлбөргүй өгдөг, зуучлах юм бол тодорхой хэмжээний мөнгө авдаг, тэгээд ажилгүйдлийн даатгал олгодог, энэ бүх төрлийн үйл ажиллагаа явуулдаг биржүүдийн үйл ажиллагаатай яамны улс зарим нь танилцсан шүү дээ. Газар дээр нь очиж үзэж харсан. Тэрийгээ л энэ дээр буулгачих л даа. 

Тэгээд одоо биржээ зохих ёсонд нь байгуулаад явах юм бол Хөдөлмөр эрхлэлтийг дэмжих байгууллага гэдэг чинь ч хэрэггүй шүү дээ. Тэр яам, агентлаг бол бодлогоо боловсруулаад, тодорхой бүртгэл юмыг нь хэлээд, тэр сангийнхаа хөрөнгө байдаг юм бол тэрийгээ зөв хуваарилаад хийгээд явчих. Бирж чинь цаана тэр хүнтэй чинь ажиллана шүү дээ. Дээр Ажил олгогч эздийн холбоо, Оюутны холбоо, тэр үйлдвэрчин бас өөрсдөө байгуулсан байна. Тэд нар явж байг л дээ. Хажуугаар нь хамтдаа явж л байг. Дээр нь уул уурхайн чиглэлээр бас ажил олгодог бэлтгэдэг гээд компани байгуулъя гэсэн явж байгаа юм байна лээ. Тэр бас зөв шүү дээ. Хүнийг бэлтгээд сургаад, ажилд зуучлаад, шаардлага хэрэгцээндээ нийцээд яваг. Ийм юмнуудыг нээлттэй үлдээхийн тулд энэ дээрээ санал хураахгүйгээр ойлголтоо нэгтгээд, хоёр дахь хэлэлцүүлэг дээр цэгцэлж болох байх аа гэж би тийм санал хэлж байна. 

Н.Энхболд: Т.Ганди сайд товчхон хариулъя. 

Т.Ганди: Ойлголтын зөрүү байна. Би дотоодын ажлын зуучлалын асуудал дээр ажил олгогчдоос тодорхой хэмжээний зуучлалаар орж ирж байгаа хүмүүс ямар нэгэн байдлаар норматив тогтоогоод жижиг хэмжээний дэмжлэг үзүүлж болох юм. Ажил эрж байгаа хүн бол ямар нэгэн байдлаар орлогогүй хүн ажил эрж яваа. Тийм учраас ажил эрж байгаа хүнээс дахиад ажилд зуучлуулагдсаны тодорхой хэмжээний ашгийн төлөө энэ зуучлалын байгууллагууд ажиллаад байгаа юм. 

Нөгөө талаас гадаадад ажиллах хүч гаргаж байгаа, илгээж байгаа байгууллагуудыг зогсооно гэсэн. Энэ нь олон улсын гэрээ, конвенцид маш олон орон нэгдээд гарын үсэг зурсан. Монгол Улс зурсан байгаа. Тийм учраас энэ хөдөлмөр зуучлалын асуудлаар хүний зуучлалын асуудал үнэгүй байна, сургалт үнэгүй байна, хөдөлмөрийн хөлсний мөлжлөгийн бий болгож байгаа энэ илэрхийллээс татгалзана гээд НҮБ-ын системийн нэлээн олон орсон зурсан энэ үзэгдлийг бид нар Монгол Улс эсэргүүцэж болохгүй ээ. Тийм учраас зүгээр хөдөлмөрийн бирж дотроо, тийм. Хөдөлмөрийн бирж дотроо зөвхөн ажил олгогчийг ажлын байраар хангаж байгаа нөхцөлд нь дэмжлэг үзүүлэх байдлаар ийм тодорхой норматив гаргаад, дэмжлэгийн бодлогуудыг хэрэгжүүлж болно гэж үзэж байгаа. Тэгэхгүй бол бид нар олон улсын хэм хэмжээг зөрчсөн, үндэснийхээ хэмжээнд шууд нэгдэн орсон үйл ажиллагаагаа дахин үгүйсгэсэн ийм үндсэн хууль тогтоомж гаргаж болохгүй ээ. 

Н.Энхболд: Баярлалаа. Гишүүд ээ, ингэе. Санаачилсан гишүүд маань ч гэсэн бас өөрсдөө татвал болох юм. Гэхдээ хуучин томъёолол, хуучин байр суурь байгаа. Бямбацогт гишүүн ээ, энийг дахиад нэг яачих. Энийг санал хураалгүй орхиё. Дахиад тал талаас нь ярьж байгаад, миний бодлоор бол аль аль вариантууд нь нээлттэй байх нь зүйтэй байр суурь санагдаад байна, тийм ээ? Хөтөлбөртэй ч байдаг, төлбөргүй ч байдаг, улсын ч байдаг, хувийн ч байдаг ийм юмнууд нь. Тэгээд энэ дээр дахин нэг яриад, санал хураалгүй эцсийн байдлаар томъёолоод ороод ир гэж шийдье. Санал гаргасан гишүүд зөвшөөрч байна уу? За.      

13.Төслийн “Ажил олгогчийг дэмжих хөтөлбөрийг Хөдөлмөр эрхлэлтийн үндэсний зөвлөлийн саналыг харгалзан хөдөлмөрийн асуудал эрхэлсэн Засгийн газрын гишүүн батална.“ гэсэн 12.2 дахь хэсгийг хасах санал байна. Үндэсний зөвлөлийн саналыг харгалзан. Асуулт, хариултууд түрүүн явсан. Тэгээд юу гэж ойлгож байгаагаараа саналаа хураалгахаас даа. Энэ саналыг хасъя гэж байгаа юм байна. Байнгын хороо дэмжсэн санал байна. Дэмжье гэдэг санал хураалт явуулъя. 

41 гишүүнээс 30 дэмжиж, 73.2 хувиар энэ санал дэмжигдлээ. 

14.Төслийн 12.3 дахь хэсгийн “дэмжлэг үзүүлнэ” гэсний дараа “Ажилтныг өндөр насны тэтгэвэрт гартал нь ажлын байрыг нь хадгалсан ажил олгогчийг энэхүү санхүүгийн дэмжлэгт хамааруулж болно.” гэсэн өгүүлбэр нэмэх саналыг П.Алтангэрэл гишүүн гаргасан. Байнгын хороо дэмжсэн юм байна. Энэ саналыг дэмжье гэсэн томъёолол. 

Асуулт байхгүй ээ. Саналаар дэмжих, дэмжихгүйгээ хэлнэ шүү. Р.Раш гишүүн 

Р.Раш: Хуулийн төсөл маань анхнаасаа ерөөсөө ажил олгогчийг дэмжих тийм санаа л нэлээн байгаа. Тэд нарыгаа царайчлалгүй яах вэ. Тэгэхээс өөр арга байхгүй. Гэхдээ бас хэт долигонох, энэ хуульд маань эцсийн эцэст хэдэн компаниудын захирлыг одоо шагнах юм байна, яльтай, яльгүй юм гаргаж байгаа гэсэн хоч авчихвий гэдэг болгоомжлолоос бас энэ ажлын хэсэг маань анхаараасай гэж. Дэмжих нь зөв. Гэхдээ бас хэмжээндээ байхгүй бол энэ чинь яг хуулийн яагаад үзэхээр ажил олгогчийг гэдэг юм их олон газар байгаа шүү. Юм болгон дээр шагнана, тэгж цалингийн 12 хувь нэмнэ гээд ингээд яваад байдаг. Түрүүн хүмүүс бас ярьсан шүү дээ. Жинхэнэ хөдөлмөр хийж байгаа, тэр сайн хөдөлмөрийг дэмжих юм чинь энд орхигдоод байна шүү гэдэг юм. Хүнд хөдөлмөр хийж байгаа, сайн хөдөлмөр хийж байгаа, үлгэр жишээ тэр талын юм жаахан орхигдчих гээд байгаа. Зөвхөн ажил олгогчийг гэх юм бол хэдэн компанийн захирлууд шүү дээ. Их Хурал ч орно. 

Н.Энхболд: Ерөнхийдөө Раш гишүүн дэмжиж байгаа юм байна. Гэхдээ анхаарах зүйлүүдийг хэлж байна. Ойлголоо. Д.Ганхуяг гишүүн 

Д.Ганхуяг: Энийг бас жаахан дэмжих боломжгүй байна. Жилд МУ-ын хэмжээнд хэдэн хүн тэтгэвэртээ гарч байгаа юм? Тэр хүмүүст энэ сангаас мөнгө олгох юм байна л даа. Энэ чинь ажилтныг өндөр насны тэтгэвэрт гартал ажлын байрыг ингээд ажилтай байж байгаад гарсан хүнийг дэмжинэ гэсэн үг шүү дээ. Ер нь ийм юм болоод байна. Энийг бас бодож үзмээр байна. Аж ахуйн нэгжүүд татвар төлөгчид аль болохоор хүмүүсийг суурьшилтай ажиллуулах ийм бодлого гаргадаг. Нөгөө талаас олон ажил ажиллах тусам цалин нь өндөр байдаг. Түүнтэйгээ яг адилхан хэмжээгээр нөгөө төлж байгаа нийгмийн даатгалын шимтгэл чинь өндөр болдог, тэгээд авч байгаа тэтгэвэр нь нэмэгдээд явдаг нэг ийм харьцаа байдаг. 

Хөдөлмөрийн харьцаагаар Хөдөлмөрийн хуулийг өөрчилж оруулж ирнэ гээд Ганди сайд хэлнэ лээ. Тэр бол энэ асуудал үүгээрээ явах ёстой. Энэ бол цэвэр нөгөө эмч, багш нар, төрийн албанд ажиллаж байгаад гарсан улсад бид нар 5 жил, 10 жил гээд ингээд ийм дэмжлэг үзүүлдэг ийм байдалтай болно. Энд чинь тэгээд хамрахгүй хүн байхгүй байж болно шүү дээ. Нэг ийм асуудал байна. Тийм учраас яг хөдөлмөр эрхлэх гээд ажил нь олдохгүй байгаа, боловсруулах үйлдвэр хөгжөөгүй, зөвхөн үйлчилгээ дээр байгаагаас болоод тэр 40-өөс дээш насныхан ч юм уу, тэр зөв зүйтэй саналууд явж байна лээ. Энэ чинь тэгээд өгөх юм нь байхгүй. Тэгээд жаахан үндэслэл муутай энэ юм чинь болохгүй байна гэж. 

Тэгээд үүнээс гадна тэр дараагийн саналыг би дахин дахин үг авч байхаар дарагийн тэрийг яагаад гарч байгаа юм бол оо гэж 14-ийн 3 ба түүнээс дээш хүүхэдтэй өрх толгойлсон эх, эцэг гэснийг хасах гэдэг. Энийг бас хасах шаардлагагүй юм шиг байх юм. Хасмааргүй байна гэж хэлэх байна. 

Н.Энхболд: Санал хураалтаа явуулъя. Саяын асуудлаар уу? Урьдах, хойдхийг ярихгүй шүү. Баярсайхан гишүүн 

Ц.Баярсайхан: Хуулийн төсөл дээр явж байгаа 12.3 нь ажилгүйдлийн даатгалын сангаас тодорхой нөхцөл шаардлагыг хангасан ажил олгогчдод ажлын байр хадгалах зорилгоор санхүүгийн дэмжлэг үзүүлнэ гэдэг энэ болж байгаа байхгүй юу. Өөрөөр хэлбэл, санхүүгийн янз бүрийн хямрал тохиолдлоо гэж бодоход оёдлын үйлдвэр ажилчдаа цомхотгоно гэвэл энэ хямрал хүндрэл бүтээгдэхүүний борлуулалттай чинь хамаараад энэ ажил байраа хадгал аа, 200, 300 хүн халахгүй ээ гээд ингээд дэмжлэг үзүүлэхийг бол энэ хуулийн концепциор бол дэмжиж байна. Энэ бол зөв байхгүй юу. 

Түүнээс биш өндөр настын тэтгэвэрт гартал нь ажлын байрыг хадгалсан гэдэг буруу. Энийгээ манай П.Алтангэрэл гишүүн татсан нь дээр байх аа. Болохгүй шүү дээ, энэ чинь. Янз бүрийн байдлаар ойлгогдоно. Яагаад гэвэл хөдөлмөрийн гэрээгээр, Хөдөлмөрийн хуулиараа зохицуулагдах ёстой. 

Р.Гончигдорж: Саяын Ц.Баярсайхан гишүүний саналтай нэг байгаа юм. Гэхдээ бас энэ 12.3 чинь өөрөө ажилгүйдлийн даатгалын сангаас тодорхой нөхцөл шаардлагыг хангасан ажил олгогчид гэж байгаа. Ямар нөхцөл шаардлагыг хангасан ажил олгогчдод нь ажлын байр хадгалах зорилгоор санхүүгийн дэмжлэг үзүүлэх юм бэ? Хэрэв үнэхээр давагдашгүй хүчин зүйлийн нөхцөл байдал, тодорхой хямралын нөхцөл байдлаас үүдээд зайлшгүй ажилчдаа цомхотгох байдлаар хийж байгаа бол нэг өөр асуудал. Гэтэл ерөөсөө бид нар чинь үр ашиггүй байна. Одоо чинь ерөөсөө эдийн засгийн хөгжил чинь юуг шаардаж байна? Ажлын бүтээмжийг нэмэгдүүлэх, энэ чинь өөрөө хөдөлмөр эрхлэлтийн бодлогын нэг чухал хэсэг мөн шүү дээ.

 Ерөөсөө хэтэрхий орон тоотой, түүн дээр үйлдвэрлэл өөрөө бүхэлдээ дампуурч, бүхэлдээ дампуураад бүх хүн ажилгүй болгохгүйн оронд өөрөө үр ашигтай байж, дампуурахгүй байж ажлын үр ашигтай байлгаж байж, цомхон ажиллах хүчин дээр ажлаа явуулъя гэдэг чинь Монголын үйлдвэрлэлийн бодлогын нэг хэсэг мөн шүү дээ. Зайлшгүй мөн шүү дээ. Тэгэхгүй бол өнөөдөр манай үйлдвэрлэл хөгжиж чадахгүй байна. Шинэ технологи нэвтрүүлж чадахгүй байна. Шинэ технологи нэвтрүүлэхэд зайлшгүй ажлын цомхотгол гарч ирнэ шүү дээ. Ийм ч үүднээс эд нар ажилгүйдлийн шимтгэл, тэтгэлэг, шимтгэл түүнийхээ төлөө төлж байгаа шүү дээ. 

Тэгэхээр зэрэг бид нар нэг хууль гаргадаг, нөхцөл шаардлагыг хангасан гэж нэг үг байж байдаг. Нөхцөл шаардлагыг хангасан гэдэг энэ бид нарын хяналтын гадуур, өнөөдөр би бодохдоо нөхцөл шаардлага гэдэг тодорхой давагдашгүй хүчин зүйлээс түр зуурын хугацаанд бэрхшээл учирсан тохиолдолд тухайн ажлын байрыг 5, 6 сар хадгалсны дараа энэ ажлын байрыг сэргээх эдийн засгийн чадавхи нэмэгдэх нь ээ гэсэн тийм харагдсан иймэрхүү зүйл дээр бид нар энийг зөвшөөрнө үү гэхээс зүгээр нэг үйлдвэр, үр ашиггүй шахуу, тэгээд тэр дээр ажлаа цомхотгохын оронд төрөөс дэмжлэг аваад, тэгээд тэр үр ашиггүй байгаа коэффицентоо ажилгүйдлийн сангаас нь хумслаад байх юм бол яаж жинхэнэ ажилгүй болсон улсдаа дэмжлэг болгох тэр сангийн зорилго биелэх юм? Энэ утгаар нь энэ заалтыг ч гэсэн бас ойлгохгүй байна. 

Н.Энхболд: Хэрэв энэ заалт унавал тэр хуучин заалт нь хэвээрээ үлдэх юм байна. Гуравдугаар хэлэлцүүлэг дээрээ ярина биз дээ. Саналаа хураая. Саяын томъёоллоор П.Алтангэрэл гишүүний гаргасан санал байна. Байнгын хороо дэмжсэн байна. Дэмжье гэсэн санал хураалт явуулъя. 

39 гишүүнээс 12 нь буюу 30.0 хувь нь дэмжсэн байна. Өөрөөр хэлбэл, энэ санал дэмжигдсэнгүй. Үлдэж байгаа санал дээрээ бас анхаарах зүйл байвал Арвин дарга аа, бас гуравдугаар хэлэлцүүлгийнхээ үеэр бас бодолцоорой. Санал хурааж дууслаа. 5 минут дутуу байна. 

15.Төслийн 14.1.3 дахь заалтын “гурав ба түүнээс дээш хүүхэдтэй өрх толгойлсон эх /эцэг/” гэснийг хасах санал гарсан байна. 

Х.Жекей гишүүн 

Х.Жекей: Энэ юу л даа. Хуулийнх нь өөрийн концепциос жаахан зөрүүтэй санал хураагдах гэж байна л даа. Өөрөөр хэлбэл, 16 дугаар зүйл дээр нь зорилтот бүлгийн иргэний хөдөлмөр эрхлэлтийг дэмжих гээд жинхэнэ нөгөө зорилтот бүлгийн асуудлыг ярьж байгаа юм. Тэрний тэр 14.1.3 гээд хасах гэж байгаа заалт байна шүү дээ. Энэ хуулийн 3.1.4-т заасан иргэн 3 ба түүнээс дээш хүүхэдтэй өрх толгойлсон эх, эцэг хувиараа болон өрхийн аж ахуйн хэлбэрээр хөдөлмөр эрхлэх бол хөдөлмөр эрхлэлтийг дэмжих сангаас 1.0 сая төгрөг санхүүжилтийн дэмжлэг олгоно гэдгийг хасч байгаа юм. Тэгэхээр энэ юу болж байна гэхээр нэгд, яг энэ хуулийн концепцитэй зөрж байна. 

Хоёрт, яг энэ хуулийн амин сүнс нь өөрөө яг ажилгүй байгаа энэ улсууд руугаа чиглэж байгаа асуудал байхгүй юу. Тэгэхээр энийг аваад хаячихаар чинь ийм юм болж байгаа. 3.1.4 гэж байгаад, 3.1.4 рүүгээ ингээд харах юм бол ийм асуудал гарч ирж байгаа байхгүй юу. 3.1.4 гэдэг чинь зорилтот бүлэг гэж. 

Дараа нь 3.1.2, 3.1-д заасан мэргэжлийн ур чадвар, тэгээд тэр ажлын дадлага, туршлагагүй, хөдөлмөрийн насанд хүрээд асрамжийн газраас гарсан, хорих ангиас суллагдсан, 6-аас дээш хугацаагаар ажилгүй байгаа хөдөлмөр эрхлэлтийг нэмэлт үйлчилгээ зайлшгүй шаардагдах иргэнийг гэдгийг хасч байгаа заалт байхгүй юу. Тэгэхээр энэ нь 3.1.1 дээр ажил хайгч орж байгаа. 3.1.2 болохоор ажилгүй иргэн орж байгаа. 3.1.2а болохоор мөн ажилгүй хүн орж байгаа. 3.1.2б ажил хийхэд бэлэн тэр хүмүүс орж байгаа. Ажил идэвхтэй хайж байгаа хүн орж байгаа. Ажилгүйдэлд өртөж болзошгүй иргэн орж байгаа. 

Ингээд энэ заалтыг аваад хаяхаар энэ хуулийн гол сүнс нь өөрөө алга болж байгаа байхгүй юу. Тийм учраас энэ заалт нь түрүүний нөгөө малчин гэдэг шиг малчин бол мал маллаж байгаа хүнийг хэлэхгүй ээ гэдэг заалттай адилхан болж байгаа юм л даа. Өөрөөр хэлбэл, оёдолчин хүн өөрийнхөө дээлийг оёх юм бол оёдолчин, хүний дээл оёх юм бол оёдолчин биш, жолооч бол өөрийнхөө машиныг барьж явбал жолооч, хүний машиныг барьж явбал жолооч биш, түүн шиг яг энэ заалт нь өөрөөр хэлбэл, хөдөлмөр эрхлэлтийг дэмжих тэр хууль биш, энэ тэр улсуудыг дэмжихгүй талын хууль болох гээд байна. Яг энэ заалтыг авахаар чинь. Тийм учраас түрүүн Гантөмөр гишүүн бас цухалзуулаад хаячих шиг боллоо. Одоо энэ хөдөлмөрийг яг саяын заалтад хамрагдаж байгаа улс бол банкнаас зээл авахад асар их хүндрэлтэй улс байгаа. 

Нөгөө талаар энэ улс бол одоогийн бидний нийгэмд хуримтлагдсан маш том асуудлын шийдлийг хүлээж байгаа улс. Тэгэхээр энэ хуулийг энэ заалтыг авч хаяад тэгээд санал хураах юм бол үнэхээр хурсан хэрэг болж байгаа юм. Нөгөө ажилгүйчүүдийг улам ажилгүй болгох асуудал руугаа орж байгаа байхгүй юу. Тийм учраас гишүүд энэ дээрээ нэлээн анхааралтай хандах байлгүй дээ. Яг энэ хууль чинь гол хэлэлцэх гэж байгаа юманд бол ажилгүйчүүдийг дэмжих, тэгээд хөдөлмөр эрхлэлтийг дэмжих хууль юм байгаа биз дээ? Тийм учраас энэ дээр нэлээн анхааралтай хандаач ээ. Ажлын хэсэг бол янз бүрийн тайлбар, янз бүрийн юм ярих байх. Гэхдээ яг гол сүнс нь энэ юм байна шүү гэдгийг хэлэх байна. 

С.Бямбацогт: Жекей гишүүн бас нэг талаасаа зөв байх аа. Яс юман дээр ярих юм бол. Энэ 3.1.4-т заасан иргэн болон 3 ба түүнээс дээш өрх толгойлсон эцэг, эх гэж орж ирсэн. Өнөөдөр 3.1-д заасан иргэн гэдэг маань үндсэндээ 3 болон түүнээс дээш хүүхэдтэй өрхийн өрх толгойлсон эцэг, эх гэдэг маань давхардаад байгаа юм. Өнөөдөр 108 мянган өрх байгаа. Өрх толгойлсон эцэг, эх гурваас дээш хүүхэдтэй. Энийг 3.1.4-т заагаад өгсөн. Юу гэж заасан бэ гэхээр хөдөлмөр эрхлэлтийн нэмэлт үйлчилгээ зайлшгүй шаардагдах нийгмийн халамжийн дэмжлэг, туслалцаа зайлшгүй шаардлагатай өрхийн хөдөлмөрийн насны хөдөлмөрийн чадвартай иргэн гээд. 

Тэгэхээр 3 ба түүнээс дээш хүүхэдтэй өрх толгойлсон эцэг, эх гэдэг маань нийгмийн халамжийн дэмжлэг, туслалцаа зайлшгүй шаардлагатай өрхийн гэдгээрээ орж байгаа. Иргэн гээд. Ингээд орсон юмыг бид нар давхардсан учраас энийг нь авсан. Бусдаар бол энэ хамрагдаж байгаа. Өрх толгойлсон эцэг, эх маань 3-аас дээш хүүхэдтэй, энэ хуулийн дэмжлэг, туслалцааг авна. Давхардаж байгаа учраас бид нар хассан. 

Н.Энхболд: За, саналаа хураая. Давхардсан заалтыг авч байгаа юм байна гэж ажлын хэсгээс ойлголоо. Жекей гишүүний яриад байгаа, санаа зовоод байгаа зүйл байхгүй юм байна гэж ойлгож байна. Саналыг дэмжье гэсэн санал хураалт явуулъя. 

39 гишүүнээс 19 дэмжиж, өөрөөр хэлбэл энэ санал дэмжигдлээ. Энэ заалт хасагдаж байна. 

За, завсарлага. Үдээс хойш 15.00 цагаас чуулганы нэгдсэн хуралдаан үргэлжилнэ. Гишүүдийг цагтаа цуглахыг урьж байна. 
(12:15-13:05 Б.Нарантуяа)

Үдээс өмнөх хуралдаан 13 цаг 03 минутад завсарлаж, үдээс хойшхи хуралдаан 15 цаг 35 минутад эхлэв. 


Н.Энхболд:-Хөдөлмөр эрхлэлтийг дэмжих тухай хуулийн шинэчилсэн найруулгын төсөл, Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай, Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүдийн анхны хэлэлцүүлэг явж байгаа. Санал хураалт явж байна. Байнгын хорооноос дэмжигдсэн саналуудаар санал хураалт явж байгаа.

16-р санал.Төслийн 14.1.4 дэх заалтын “5 дахин” гэснийг “12 дахин” гэж өөрчлөх. Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гишүүдийн гаргасан санал. Байнгын хороо дэмжсэн санал байна. 

Ц.Баярсайхан гишүүн дэмжих, дэмжихгүй асуудлаар үг хэлье.

Ц.Баярсайхан:-Энэ бол бас тодорхой тооцоотой л хийгдсэн байх л даа, гэхдээ энийгээ нэг үзмээр байна. Өөрөөр хэлбэл, хөгжлийн бэрхшээлтэй иргэн 6 сараас дээш хугацаагаар ажилгүй байгаа иргэдийг ажилд авч, 12 сараас доошгүй хугацаагаар ажлын байраар хангасан ажил олгогчид хөдөлмөрийн  хөлсний доод хэмжээг 5 байсныг 12 дахин нэмэгдүүлсэнтэй тэнцэх хэмжээний урамшууллыг олгоно гэж байгаа шүү дээ. Ингэж олон өгүүлбэр бичихийн оронд ерөөсөө хөгжлийн бэрхшээлтэй иргэн 6 сараас дээш ажилгүй байгаа хүнд 140 мянган төгрөг буюу хөдөлмөрийн хөлсний доод хэмжээний мөнгийг сар болгон олгоно. 

Ингээд л заачих. Ялгаа байхгүй шүү дээ. Ажилгүй байсан хүнийг авлаа, хөдөлмөрийн хөлсний доод хэмжээгээр цалинжууллаа, тэр байгууллага. Хөдөлмөр эрхлэлтийг дэмжих сангаас яг энэ мөнгийг авч байгаа байхгүй юу. Өөрөөр хэлбэл, 12 сар ажиллуулаад, 12 дахин нэмэгдүүлсэнтэй гэдэг чинь яг л энэ чинь тооны  хувьд яг л ийм байхгүй юу. 

Хэрвээ тийм бодлого гаргах гэж байгаа бол шууд л тэгж хэлэх хэрэгтэй. Харин 5 сар гэдэг чинь дэмжлэг хэлбэрээр юмуу ойлгогдоно. Тэгэхгүй зүгээр нэг компани 10 хүн ажилд авлаа, тэрний чинь цалинг шууд хөдөлмөр эрхлэлтийг дэмжих сангаас л өгч байгаа байхгүй юу. 12 дахин нэмэгдүүлсэн гэдэг чинь тэгж л тооцно шүү дээ. Чи 12-ыг 12-т үз л дээ. 12 сар л ажиллуулна шүү дээ, эцсийн эцэст бол. 

Н.Энхболд:-Баярсайхан гишүүн энэ саналыг энэ томъёоллоор нь дэмжихгүй гэж байгаа юм байна. За байхгүй бол саналаа хураая. 

Төслийн 14.1.4 дэх заалтын “5 дахин” гэснийг “12 дахин” гэж өөрчлөх гэсэн Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 21 гишүүн дэмжиж, 53.8 хувиар энэ санал дэмжигдлээ.

17-р санал. Төслийн “Хөдөлмөр эрхлэлтийн бүртгэл, мэдээлэл” гэсэн “Дөрөвдүгээр бүлэг”-ийн 15 дугаар зүйлийн заалтуудыг бүхэлд нь бие даасан зүйл болгон дор дурдсанаар өөрчлөн найруулах: 

15 дугаар зүйл.Хөдөлмөр эрхлэлтийн бүртгэл, мэдээллийн тогтолцоо

15.1.Хөдөлмөр эрхлэлтийн бүртгэл, мэдээллийн тогтолцоо нь хөдөлмөр эрхлэлтийн бүртгэл, мэдээллийн нэгдсэн сан, сүлжээ, түүний программын болон техникийн хангамж, мэдээлэл цуглуулах, түгээх үйлчилгээ, мэдээллийн эх үүсвэрээс бүрдэнэ. 

16 дугаар зүйл.Хөдөлмөр эрхлэлтийн бүртгэл, мэдээллийн нэгдсэн сан

16.1.Хөдөлмөр эрхлэлтийн бүртгэл, мэдээллийн нэгдсэн сан нь ажиллах хүчний мэдээ мэдээлэл, ажлын байрны болон ажил хайгч, ажилгүй иргэн, ажилгүйдэлд өртөж болзошгүй иргэн, ажил олоход бэрхшээлтэй бүлэг, хөдөлмөр эрхлэлтийг дэмжих үйл ажиллагааг хэрэгжүүлэгч болон тэдгээрт хамрагдсан иргэн, аж ахуйн нэгж байгууллагын холбогдолтой бүртгэл, мэдээллийг агуулна.

17 дугаар зүйл.Хөдөлмөр эрхлэлтийн бүртгэл, мэдээллийн сүлжээ

17.1.Хөдөлмөр эрхлэлтийн бүртгэл, мэдээллийн сүлжээ нь хөдөлмөр эрхлэлтийн бүртгэл, мэдээллийн нэгдсэн санд мэдээлэл цуглуулах, боловсруулах, хадгалах, хамгаалах, түүнээс мэдээлэл түгээх, веб портал, түүнд суурилсан программ болон техник хангамж, мэдээллийн бусад арга хэрэгслээс бүрдэнэ.

18 дугаар зүйл.Бүртгэл, мэдээллийн нэгдсэн сан, сүлжээний үйл ажиллагааг хариуцах байгууллага

18.1.Хөдөлмөр эрхлэлтийн бүртгэл, мэдээллийг нэгтгэх, боловсруулах, хадгалах, хамгаалах болон бүртгэл, мэдээллийн нэгдсэн сан бүрдүүлэх, бүртгэл, мэдээллийн сүлжээний үйл ажиллагааг мэргэжил арга зүй, технологийн хувьд хариуцаж, хэвийн ажиллуулах чиг үүргийг Хөдөлмөрийн төв бирж хэрэгжүүлнэ.

18.2.Хөдөлмөр эрхлэлтийн бүртгэл, мэдээллийн нэгдсэн сан, бүртгэл, мэдээллийн сүлжээний үйл ажиллагааны болон аюулгүй байдал, хамгаалалтын журам, стандартыг тогтоох, хяналт тавих, программ болон техник хангамжийг хөгжүүлэх чиг үүргийг хөдөлмөр эрхлэлтийн төв байгууллага хэрэгжүүлнэ.

19 дүгээр зүйл.Хөдөлмөр эрхлэлтийн бүртгэл, мэдээллийн эх үүсвэр ба бүртгэл

19.1.Хөдөлмөр эрхлэлтийн бүртгэл, мэдээллийн эх үүсвэр нь иргэн, ажил олгогчид, түүнчлэн хөдөлмөр эрхлэлтийг дэмжих үйл ажиллагааг хэрэгжүүлэгч болон тэдгээрт хамрагдсан иргэн, аж ахуй нэгж, байгууллага байна.

19.2.Ажил олгогч нь ажиллах хүч болон ажлын байрны холбогдолтой мэдээллийг хөдөлмөрийн биржид гарган өгөх, эсхүл түүний бүртгэл, мэдээллийн сүлжээнд бүртгүүлж, мэдээллээ байршуулах, мэдээлэлд оруулж буй өөрчлөлт хөдөлгөөнийг тухай бүрт нь хийж байх үүрэгтэй бөгөөд ажил олгогч нь нийт ажлын байрны талаархи мэдээллийг оны эхэнд 1 удаа, шинээр бий болсон болон байхгүй болсон ажлын байрны мэдээллийг улирал тутам, сул чөлөөтэй ажлын байрны талаархи мэдээллийг тухай бүр энэ хуулийн 19.6-д заасан маягтын дагуу харъяалах аймаг, нийслэл, дүүргийн хөдөлмөр эрхлэлтийн байгууллага эсхүл хөдөлмөрийн биржид хүргүүлнэ. Ажил олгогч ажлын байрны талаарх мэдээллээ үнэ төлбөргүй өгнө.

19.3.Иргэн өөрөө интернетийн орчинд болон хөдөлмөрийн биржид очиж  мэдээллийн сүлжээнд бүртгүүлж, мэдээллээ байршуулах ба хэрэгцээт мэдээллээ олж авч болно.

19.4.Аймаг, нийслэл, дүүргийн хөдөлмөр эрхлэлтийн байгууллага нь хөдөлмөр эрхлэлтийг дэмжих арга хэмжээг хэрэгжүүлэгч болон тэдгээрт хамрагдсан иргэн, аж ахуйн нэгж, байгууллагын болон ажил олоход бэрхшээлтэй бүлгийн талаарх бүртгэл, мэдээллийг гаргаж хөдөлмөр эрхлэлтийн нэгдсэн бүртгэл, мэдээллийн санд оруулна.

19.5.Хөдөлмөр эрхлэлтийн байгууллага нь улсын бүртгэл, статистик, татвар, нийгмийн даатгал, халамжийн зэрэг холбогдох байгууллагатай тайлан мэдээ, мэдээлэл, холбогдох баримт бичгийг харилцан төлбөргүй солилцоно.
19.6.Хөдөлмөр эрхлэлтийн бүртгэл, мэдээллийн маягтыг статистикийн төв байгууллагын даргын зөвшөөрснөөр хөдөлмөрийн асуудал эрхэлсэн Засгийн газрын гишүүн батална.” Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 23 гишүүн дэмжиж, 59.0 хувиар энэ санал дэмжигдлээ.

18.Төслийн 18.1.10 дахь заалтыг дор дурдсанаар өөрчлөн найруулах:

“18.1.10.хөдөлмөр эрхлэлтийг дэмжих үйл ажиллагааг хэрэгжүүлэх ажилтнуудын чадавхийг бэхжүүлэх, хөдөлмөр эрхлэлтийн үндэсний болон салбар зөвлөлийн үйл ажиллагааг дэмжих, хөдөлмөрийн хүрээний суурь зарчим, үндсэн эрхийн хэрэгжилтийг хянах, хөдөлмөрийн зах зээлийн судалгаа, сурталчилгаа явуулах, гарын авлага, хэвлэмэл материал бэлтгэж, хэвлүүлэх, хөдөлмөр эрхлэлтийг дэмжих үйл ажиллагааны үр дүнд хяналт, шинжилгээ, үнэлгээ хийлгэх;”

Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 28 гишүүн дэмжиж, 71.8 хувиар энэ санал дэмжигдлээ.

19.Төслийн 22 дугаар зүйлд дор дурдсан агуулгатай хэсэг нэмэх:  

“22.2.Хөдөлмөр эрхлэлтийн үндэсний болон аймаг, нийслэл, дүүргийн зөвлөл нь нийгмийн зөвшилцлийн байгууллага байна.” Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 27 гишүүн дэмжиж, 69.2 хувиар энэ санал дэмжигдлээ.

20.Төслийн 22 дугаар зүйлд дор дурдсан агуулгатай хэсэг нэмэх:  

“22.3.Хөдөлмөрийн бирж нь хөдөлмөр эрхлэлтийн нийтлэг үйлчилгээний байгууллага байх бөгөөд бүртгэл, мэдээллийн нэгдсэн сүлжээнд холбогдсон төрийн, төрийн бус болон хувийн хэвшлийн байгууллагаас бүрдэнэ.” Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 28 гишүүн дэмжиж, 70.0 хувиар энэ санал дэмжигдлээ.

21.Төслийн 23.6.2 дэх заалтын “хэлэлцэх” гэсний дараа “,энэ хуулийн 5.3.1-5.3.4, 5.3.6-д тус тус заасан хөтөлбөрийг хэлэлцэн батлах;” гэсэн өгүүлбэр нэмэх. Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 24 гишүүн дэмжиж, 61.5 хувиар энэ санал дэмжигдлээ.

22.Төслийн 24.8 дахь хэсэгт “ажил мэргэжлийн чиг баримжаа олгох, зөвлөгөө өгөх үйлчилгээг үзүүлэх;” гэсэн 24.8.9 дэх заалт нэмэх. Улсын Их Хурлын гишүүн Д.Очирбатын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 22 гишүүн дэмжиж, 55.0 хувиар энэ санал дэмжигдлээ.

Өнөөдрийн хуралдааны ажиллагаатай, мөн Төрийн ордны ажилтай Шинжлэх ухаан техникийн их сургуулийн багш, ажилчид танилцаж байгаа юм байна. Та бүхэнд УИХ-ын гишүүдийн нэрийн өмнөөс ажлын амжилт, сайн сайхан бүхнийг хүсэн ерөөе. /УИХ-ын гишүүд алга ташив/

23.Төслийн 24 дүгээр зүйлд дор дурдсан агуулгатай хэсэг нэмэх:  

“24.11.Хөдөлмөр эрхлэлтийг дэмжих бодлого, үйл ажиллагааг орон нутагт хөдөлмөр эрхлэлтийн байгууллага, сум, хорооны хөдөлмөр эрхлэлтийн ажилтан хэрэгжүүлнэ.” Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 18 гишүүн дэмжиж, 46.2 хувиар энэ санал дэмжигдсэнгүй.

24.Төслийн 24 дүгээр зүйлд дор дурдсан агуулгатай хэсэг нэмэх:

“24.12.Хөдөлмөрийн бирж энэ хуульд зааснаас гадна дараахь чиг үүргийг хэрэгжүүлнэ:

24.12.1.хөдөлмөрийн зах зээлд оролцогчдыг бүртгэх, мэдээллээр хангах, зөвлөгөө өгөх;
24.12.2.ажил, мэргэжлийн чиг баримжаа олгох;

24.12.3.ажилд зуучлах;
24.12.4.нийт болон сул чөлөөтэй ажлын байр, шинээр бий болсон,  байхгүй болсон ажлын байрны, түүнчлэн ажил хайгч, ажилгүйдэлд өртөж болзошгүй иргэний зэрэг хөдөлмөр эрхлэлтийн бүртгэл, мэдээллийг холбогдох этгээдээс гаргуулан авч хөдөлмөр эрхлэлтийн бүртгэл мэдээллийн нэгдсэн санд оруулах;
24.12.6.хууль тогтоомжид заасан бусад чиг үүрэг.

24.13.Хөдөлмөрийн бирж нь нэг цэгийн үйлчилгээний танхим, техник хэрэгслэлээр хангагдаж, хэрэглэгчдэд мэдээллийн интернетийн орчинд ажиллах боломжийг хангасан, зохих мэдлэг, ур чадвар эзэмшсэн үйлчилгээний ажилтантай байх нийтлэг шаардлагыг хангасан байна.“ гэсэн санал байх юм. Энэ чинь өөрөө Биржийнхээ хуульд заасан үүрэгт хамт бичихэд юу нь болохгүй байсан юм бол. Ийм үүргүүд бичээд, дараа нь тэрнээсээ гадна дахиад ийм гээд үндсэндээ хийх ажилтай нь адилхан шахуу юмнууд байх юм байна шүү дээ. Заавал ингэж тусад нь ялгаж, дугаарлах хэрэг байна уу? Энийг Бямбацогт гишүүн ээ, 3-р хэлэлцүүлэг дээр бас нэг харчихаарай. Хэрэв нийлүүлчихье гэвэл найруулгын маягийн тийм засвар болчихож болох юм.

Энэ байнгын хороогоор дэмжигдсэн санал байна. Энэ саналыг зарчмын хувьд дэмжье гэсэн санал хураалт явуулъя. Хаана яаж оруулахаа ярьчихаарай.

Санал хураалтад 39 гишүүн оролцож, 26 гишүүн дэмжиж, 66.7 хувиар энэ санал дэмжигдлээ.

Ганбямба гишүүн үг хэлье.

Н.Ганбямба:-Бүрэн эрхийг  хэрэгжүүлнэ гэж байна. Энэ орон тоо бол дээрээсээ л танаж байвал, дороо бараг, суманд бараг нэмээд байж болохоор юм байгаа юм шүү дээ. Тэгсэн хөдөлмөр эрхлэлтийг хариуцсан сум, суманд ганц ганц хүн байсан чинь байхгүй болчихвоо. Эсвэл энэ хөндлөнгийн санал учраас зүгээр юм болов уу? сая нөгөө сум суманд байдаг ганц хүнийхээ саналыг унагаачихлаа. Сум суманд ганц ганц хүн өнөөдөр ажиллаж байгаа, тэрнийгээ сая байхгүй болгочихлоо. Яамныхан тайлбарла даа. 

Н.Энхболд:-Баярсайхан гишүүн тайлбар хэлэх үү? Нэгэнт хураагаад явчихсан саналууд дээр 3-р хэлэлцүүлэг дээрээ ярина. Гэхдээ эрхбиш одоо байгаа хөдөлмөр эрхлэлтийг дэмжих тухай хууль ярьж байгаа байж одоо байгаа ганц ажилтнуудаа байхгүй болгох тухай заалт байхгүй байлгүй дээ.

Бямбацогт гишүүн тайлбар хэлэх үү?

С.Бямбацогт:-Хөдөлмөр эрхлэлтийн байгууллага гээд тусдаа заалтууд байж байгаа. Энэ дээр ерөөсөө төв байгууллага нь ийм байна, нийслэлдээ ийм байгууллагатай, аймагтаа ийм байгууллагатай, суманд хөдөлмөр эрхлэлтийн асуудал эрхэлсэн ажилтантай байна, дүүрэгт хөдөлмөр эрхлэлтийн байгууллага, хэлтэстэй байна гээд урд талд нь 24-р зүйл дээр ерөнхийдөө ороод өгчихсөн юм. Энийг давхардаад. Хамгийн гол нь яаж орж ирж байгаа вэ гэхээр Монгол Улсын Үндсэн хуульд аймаг, нийслэл, сум, дүүргээс бүрдэнэ гээд явж байсан.  Төсөл дээр бол нийслэлүүд нь орхигдоод явчихсан байсан юм. 

Тэгэхээр бид нар 2 хувилбар оруулж ирсэн. Нэг нь аймаг, нийслэл, сум, дүүрэгтээ ийм бүтэц байна гэдгээ оруулчихаад ард талд нь хэрвээ энэ нийслэлтэй байна гэдэг санал дэмжигдэхгүй байх юм бол бас давхар 24.11-ийг давхар оруулж ирсэн байгаа юм. 24.4 дээр байж байгаа.

Н.Энхболд:-Энэ санал унаснаар тэр ажилтан нь байхгүй болох юм байна гэж ойлгож болох уу? 

С.Бямбацогт:-Үгүй. Урд талд нь орчихсон байж байгаа. 24.4 дээр сум, хорооны хөдөлмөр эрхлэлтийн ажилтныг аймаг, дүүргийн хөдөлмөр эрхлэлтийн даргатай зөвшилцөн томилж, чөлөөлнө гээд орчихсон байж байгаа. Аймаг,  нийслэлийн хөдөлмөр эрхлэлтийн байгууллагын даргыг хөдөлмөр эрхлэлтийн төв байгууллагын даргатай, дүүргийн хөдөлмөр эрхлэлтийн байгууллагын даргын нийслэлийн хөдөлмөр эрхлэлтийн байгууллагын даргатай зөвшилцөнө гээд орчихсон байгаа болохоор би бол үндсэндээ энэ агуулгаараа. Доод талд нь хөдөлмөр эрхлэлтийн төв байгууллага болон хөдөлмөрийн төв бирж, аймаг, нийслэл, дүүргийн хөдөлмөр эрхлэлтийн байгууллага нь улсын төсвөөс санхүүжнэ гээд явж байгаа болохоор энэ заалтууд бол үндсэндээ байж байгаа гэж ойлгож байна.

Н.Энхболд:-Тэр ажилтан нь байхгүй болохгүй гэсэн үг биш юм байна. Байгаа юм байна. Энэ удаа дэг зөрчигдөөд явчихлаа даа. Раш гишүүн товчхон хэлчих.

Р.Раш:-Дэг зөрчигдчихлөө. Уучлаарай. Одоо суманд том ч сум, жижиг ч сум, бараг баг шиг болчихсон юмнууд хүртэл яг ижилхэн нэг нэг хүн байгаа байхгүй юу. Тэр нь халамжийн асуудал эрхэлнэ. Тэгээд тэр ялангуяа жижгүүдэд нь ухаандаа тэр үүргийг тэр хүнд нь давхцаад, цалин  хөлс юмыг нь нэг жаахан нэмдэг юм бол тэртээ тэргүй компаниудын захирлыг мундаг урамшуулна гээд байгаа юм чинь тэр хэдэд хэдэн төгрөг өгчихөж болох байлгүй дээ.

Томуудыг нь томхон сум, Зүүнхараа, Мандал ч гэдэг юмуу, Эрдэнэдалай сум ч гэдэг юмуу, ийм томхон сумуудад нь хөдөлмөрийг нь хариуцдаг, халамжаа хариуцдаг ийм ачааллыг нь жигдэлж өгөхгүй бол болохгүй юм байна лээ. Хөдөөгүүр явж байхад их гардаг санал байгаа юм.

Н.Энхболд:-Яг өнөөдрийн манай санал хурааж байгаа томъёоллуудаас арай тусдаа юм байна. Тэгэхдээ энийг бас холбогдох байгууллагууд нь анхаарах нь зүйтэй байхаа. Ямар ч байсан 23-р саналыг хурааснаар суманд хөдөлмөр эрхлэлтийн ажилтан байхгүй болохгүй гэсэн дээрээ ойлголцлоо. Одоо буцаж ярихаа больё.

25.Төслийн 25.1, 25.2 дахь хэсгийг тус тус нэгтгэн дор дурдсанаар өөрчлөн найруулах:

“25.1.Хөдөлмөрийн асуудал эрхэлсэн төрийн захиргааны төв байгууллага хүн амын хөдөлмөр эрхлэлтийг дэмжих, ажилгүйдлийг бууруулах, хөдөлмөр эрхлэлтийн үйлчилгээг боловсронгуй болгох, үр дүнг дээшлүүлэх талаар дараах бүрэн эрхийг хэрэгжүүлнэ: 

25.1.1.төрийн бодлогын үндэслэл, чиглэлийг боловсруулж, хууль тогтоомж, дүрэм, журам, төсөл хөтөлбөрийн болон бусад шийдвэрийн төсөлд тусгуулах, шийдвэрлүүлэх, бүрэн эрхийнхээ хүрээнд шийдвэр гаргах;
25.1.2.хууль тогтоомж, дүрэм, журам, төсөл хөтөлбөрийн болон бусад шийдвэрийн хэрэгжилтийг хангах, хяналт шинжилгээ, үнэлгээ, салбарын хүрээний болон салбар дундын зохицуулалт хийх;
25.1.3.хөдөлмөр эрхлэлтийн үйлчилгээний стандарт, нормативыг боловсруулах, батлах, хэрэгжилтэд хяналт тавих.

25.1.4.хөдөлмөрийн зах зээлийн төлөв байдалд дүн шинжилгээ хийх, чиг хандлага тодорхойлох, богино, дунд, хугацааны болон хэтийн зорилт боловсруулах;
25.1.5.хөдөлмөр эрхлэлтийн байгууллагыг бодлогын удирдамж, мэргэжил арга зүйн удирдлагаар хангаж, хяналт тавих;
25.1.6.хөдөлмөр эрхлэлтийг дэмжих үйл ажиллагааны эх үүсвэр, төсөв, тусгай зориулалтын сан, төсөл хөтөлбөрийн хөрөнгийн төлөвлөлт, хуваарилалтыг хийх, зарцуулалтад хяналт тавих, үнэлж дүгнэх;
25.1.7.хөдөлмөрийн салбарын хүний нөөцийг хөгжүүлэх, чадавхижуулах сургалт зохион байгуулах;
25.1.8.хөдөлмөрийн зах зээлийн эрэлтэд нийцсэн ур чадварын сургалтын бодлого боловсруулж, хэрэгжилтийг хангах; 

25.1.9.Хөдөлмөр эрхлэлтийн үндэсний зөвлөлийн зөвлөмж, санал, дүгнэлтийг хэлэлцэх, хэрэгжүүлэх талаар холбогдох арга хэмжээ авах, үйл ажиллагаанд нь дэмжлэг үзүүлэх;

25.1.10.хөдөлмөр эрхлэлтийг дэмжих сангаас олгосон хөрөнгийг зориулалтын дагуу зарцуулаагүй аж ахуйн нэгж, байгууллага, иргэнээр уг хөрөнгийг нөхөн төлүүлэх, санхүүжилтийг зогсоох, уг асуудлыг эрх бүхий байгууллагад тавьж шийдвэрлүүлэх; 

25.1.11.ажилгүйдлийн даатгалын тэтгэмжтэй холбогдсон иргэний санал, гомдлыг судалж шийдвэрлэх; 


25.1.12.хөдөлмөр эрхлэлтийн асуудлаар байгууллага, хувь хүний нууцад хамаарахаас бусад шаардлагатай мэдээлэл, тооцоо, судалгааг төрийн болон төрийн бус байгууллага, өмчийн хэлбэр харгалзахгүйгээр аж ахуйн нэгж, байгууллага, албан тушаалтнаас төлбөргүй гаргуулан авах; 

25.1.13.хууль тогтоомжид заасан бусад эрх.” Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 29 гишүүн дэмжиж, 74.4 хувиар энэ санал дэмжигдлээ.

26.Төслийн 25.3.3 дахь заалтын “мэдээллийг сонсох” гэсний дараа “энэ хуулийн 25.4 дэх хэсэгт заасан бүрэн эрхээ хэрэгжүүлээгүй бол Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 32.2 дахь хэсэгт заасан арга хэмжээг авах” гэсэн өгүүлбэр нэмэх. Улсын Их Хурлын гишүүн А.Тлейхан нарын  гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 25 гишүүн дэмжиж, 62.5 хувиар энэ санал дэмжигдлээ.

27.Төслийн 28.1.3 дахь заалтын “250000-500000” гэснийг “500000-1000000” гэж өөрчлөх, Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 28 гишүүн дэмжиж, 71.8 хувиар энэ санал дэмжигдлээ.

28.Төслийн 28 дугаар зүйлд дор дурдсан агуулгатай заалт нэмэх:

“28.1.5.энэ хуулийн 19.2 дахь хэсэгт заасан үүргийг биелүүлээгүй албан тушаалтныг 250000-500000 төгрөгөөр, аж ахуйн нэгж, байгууллагыг 1000000-1500000 төгрөгөөр торгох.” Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож, 27 гишүүн дэмжиж, 67.5 хувиар энэ санал дэмжигдлээ.

29.Хөдөлмөр эрхлэлтийг дэмжих тухай хуулийн шинэчилсэн найруулгатай хамт өргөн мэдүүлсэн Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх шаардлагагүй гэж үзэж хууль санаачлагчид нь буцаах горимын санал. Улсын Их Хурлын гишүүн Ц.Даваасүрэнгийн гаргасан, Байнгын хороо дэмжсэн санал байна. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 22 гишүүн дэмжиж, 56.4 хувиар энэ хуулийг хууль санаачлагчид нь буцаахаар шийдвэрлэлээ.

Дараагийн хоёр санал байгаа, 30, 31-р саналууд. Энэ Төсвийн байнгын хороогоор хэлэлцэх асуудлууд тусгайлан ялгасан. Энүүгээр бид нар өнөөдөр санал хураахгүй. Хаянхярваа даргаа. 30, 31-р саналуудаар танай Байнгын хороо хэлэлцэж, саналаа ирүүлэх нь байна шүү. 3-р хэлэлцүүлэг дээр нэгтгэж оруулж ирээд, саналаа албан ёсоор хураачихъя. Байнгын хорооны саналын дагуу. 

Тийм учраас энэ хоёрыг үлдээгээд одоо Байнгын хороогоор дэмжигдээгүй саналууд руу орж байна.

Төсвийн байнгын хороо саналаа ирүүлж байж хураахгүй бол бид энүүгээр нь хурааж болохгүй шүү дээ. За, үгүй гэсэн саналтай байна. Тэрнийх нь дагуу томъёолж байж бид нар санал хураах ёстой. Тэгвэл 3-р  хэлэлцүүлэг  хийхээс өмнө Төсвийн байнгын хороогоор тусгайлан оруулж ирж энэ хоёр саналаа хураалгах хэрэгтэй болох нь.

Д.Хаянхярваа:-Өчигдөр Төсвийн байнгын хороогоор хэлэлцээд энэ хоёр асуудлаар санал хураагаад хоёулангий нь дэмжигдээгүй. Тэгээд санал, дүгнэлтээ Нийгмийн бодлого, боловсрол, соёл, шинжлэх ухааны байнгын хороонд хүргүүлчихсэн.

Н.Энхболд:-Энэ тохиолдолд яах ёстой вэ, дэгээр.

Д.Насанжаргал:-Энэ материал нь тараагдаагүй байгаа. Зөвхөн эднийх Нийгмийн бодлогын байнгын хороонд өгчихөөд л байж байгаа. Хоёрдугаар хэлэлцүүлэг дээр энийг эргэж ярихгүй бол болохгүй. 

Н.Энхболд:-Тэгвэл анхны хэлэлцүүлэг үргэлжилсэн маягтай энэ хоёр дээр эхэлж хийчихээд, дараа нь нийлүүлж байгаад эцсийн хэлэлцүүлгээ хийгээд тэгээд чуулганы хуралдаанд оруулж ирэх нь ээ.

 Байнгын хороогоор дэмжигдээгүй санал:
1.Төслийн 24.4 дэх хэсгийн “даргатай зөвшилцөн сум, хорооны Засаг” гэдгийг хасах. Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хорооны дэмжээгүй санал байна. Байнгын хороо дэмжээгүйг нь дэмжье гэсэн санал хураалт явж байна. Байнгын хорооны саналыг дэмжье гэсэн үг шүү дээ.

Санал хураалтад 39 гишүүн оролцож, 24 гишүүн дэмжиж, 61.5 хувиар Байнгын хорооны санал дэмжигдэж, энэ санал төслөөс хасагдлаа.

2.Хөдөлмөр эрхлэлтийг дэмжих тухай хуулийн шинэчилсэн найруулгатай нэгтгэн хэлэлцэж байгаа Улсын Их Хурлын нэр бүхий гишүүдээс өргөн мэдүүлсэн Хөдөлмөр эрхлэлтийг дэмжих тухай хуульд нэмэлт өөрчлөлт оруулах тухай хуулийн төслийн “11.5.Гэрээний дагуу бусдад мал маллуулж байгаа иргэнийг энэ хуулийн 11.1-д заасан ажил олгогчид хамааруулна.” гэсэн 1 дүгээр зүйлийг хасах. Улсын Их Хурлын гишүүн С.Бямбацогт, П.Алтангэрэл, Д.Оюунхорол, А.Тлейхан нарын гаргасан, Байнгын хорооны дэмжээгүй санал байна. Энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож, 31 гишүүн дэмжиж, 75.6 хувиар Байнгын хорооны санал дэмжигдлээ. Дээрх зүйл төслөөс хасагдлаа.

Би юу ч гэсэн бүх найруулгын чанартай гэсэн саналуудыг нэг мөсөн уншчихъя. Тэгээд зарчмын хувьд харчихаад, дараа нь эцсийн хэлэлцүүлэгт оруулж ирэхдээ үнэхээр найруулгыг харна, тайлбар хэрэгтэйг нь тайлбартайгий нь оруулж ирээд тэгээд хураагаад явъя.

Найруулгын чанартай саналууд 

1.Төслийн 8 дугаар зүйлд оруулсан өөрчлөлттэй холбогдуулж 3.1.1, 3.1.2.в, 3.1.3, 8.1, 26.1.1, 26.2.3, 26.3 дахь хэсгийн “хөдөлмөр зуучлалын хувийн алба” гэснийг “хөдөлмөрийн бирж” гэж тухай бүрт нь өөрчлөх.

2.Төслийн 3.1.4 дэх заалтыг өөрчлөн найруулсантай холбогдуулж 4.1.4, 5.3.6, 6.1, 14 дүгээр зүйл, 14.1, 14.2, 15.2, 15.5, 18.1.8, 24.8.7, 24.10.1, 25.1.4, 25.4.3          дахь заалтын “зорилтот бүлэг” гэснийг “ажил олоход хүндрэлтэй иргэд” гэж тус тус өөрчлөх.

3.Төслийн 5.1.1 дэх заалт болон хоёрдугаар бүлгийн нэрний “хөдөлмөр эрхлэлтийг дэмжих үйлчилгээ” гэснийг ”Хөдөлмөр эрхлэлтийн нийтлэг үйлчилгээ” гэж өөрчлөх, 

4.Төслийн 5.1.2, 5.3 дахь хэсгийн болон Гуравдугаар бүлгийн нэрний “хөтөлбөр” гэснийг “арга хэмжээ” гэж өөрчлөх 

5.Төслийн “Энэ хуулийн 7.1-д заасан үйлчилгээ үнэ төлбөргүй байна” гэсэн 7.2 дахь хэсгийн заалтыг 5 дугаар зүйлд шилжүүлж ”Хөдөлмөр эрхлэлтийн нийтлэг үйлчилгээ үнэ төлбөргүй байна.” гэж өөрчлөн 5.5 дахь хэсэг болгох.

6.Төслийн 7.1 дэх хэсгийн агуулгыг өөрчлөлгүй дор дурдсанаар найруулах: 

“7.1.Ажил мэргэжлийн чиг баримжаа олгох, мэдээллээр хангах үйлчилгээнд тодорхой ажил мэргэжил, ажлын байрны талаарх мэдээ мэдээллийг хүмүүст хүргэх, ажил мэргэжлээ сонгох болон хөдөлмөр эрхлэлтийн үйлчилгээ арга хэмжээнд хамрагдах нөхцөлийн талаар зөвлөгөө өгөх, хөдөлмөрийн зах зээлийн мэдээллээр хангах үйлчилгээ хамаарна.”

7.Төслийн 7.4 дэх хэсгийн агуулгыг өөрчлөлгүй дор дурдсанаар найруулах: 

“7.4.Хөдөлмөрийн бирж ажил, мэргэжлийн чиг баримжаа олгоход  ашиглагдах гарын авлага, түгээмэл мэргэжил бүрээр танилцуулга бэлтгэж, мэдээллийн сан бүрдүүлнэ.”

8.Төслийн 8.2 дахь хэсгийн агуулгыг өөрчлөлгүй дор дурдсанаар найруулах:

“8.2.Хөдөлмөрийн хувийн биржийг хөдөлмөрийн төв бирж болон аймаг, дүүргийн хөдөлмөр эрхлэлтийн байгууллагын саналыг үндэслэн хөдөлмөр эрхлэлтийн төв байгууллага бүртгэж, нэгдсэн сүлжээнд холбоно.”

9.Төслийн 11.8.1 дэх заалтын “шинэ” гэснийг хасах, 11.8.2 дахь заалтын “шинэ бизнесийн санаагаар төсөл боловсруулсан” гэснийг “бизнесийн төсөл боловсруулж, шалгарсан” гэж өөрчлөх.

10.Төслийн 11.9 дэх хэсгийн “болгож, шинэ технологи нэвтрүүлбэл” гэснийг “болгосон бол” гэж өөрчлөх.

11.Төслийн 19.5 дахь хэсгийн “үйл ажиллагааны санхүүжилтийг” гэснийг “сангийн батлагдсан төсвийг” гэж өөрчлөх. 

12.Төслийн 20.1.1 дэх заалтын “аймаг, нийслэлийн хөдөлмөр эрхлэлтийн байгууллага” гэсний дараа “, Хөдөлмөрийн төв бирж” гэж нэмэх. 

13.Төслийн 24.1 дэх хэсгийн агуулгыг өөрчлөлгүй дор дурдсанаар найруулах:

“24.1.Хөдөлмөр эрхлэлтийн төв байгууллага нь хөдөлмөрийн асуудал эрхэлсэн Засгийн газрын гишүүний эрхлэх асуудлын хүрээнд үйл ажиллагаа явуулах Засгийн газрын хэрэгжүүлэгч агентлаг байх бөгөөд хөдөлмөр эрхлэлтийн төв байгууллагыг байгуулах, татан буулгах, өөрчлөн зохион байгуулах болон бусад харилцааг Засгийн газрын агентлагийн эрх зүйн байдлын тухай хууль болон холбогдох бусад хууль тогтоомжоор зохицуулна.”

Бямбацогт гишүүнээ түрүүний хэлсэн маягаар найруулга, найруулга бишээр нь дараагийн хэлэлцүүлэг дээр заавал ялгаж оруулж ирээрэй. Энэ хэрэв дэмжигдчихвэл зарчмын  хувьд дэмжигдсэн заавал 3-ны 2-ын босго хэрэглэгдэхгүй болно л доо, дараагийн хурал дээр.

14.Төслийн 24.5 дахь хэсгийн агуулгыг өөрчлөлгүй дор дурдсанаар найруулах:

“24.5.Хөдөлмөр эрхлэлтийн төв байгууллагын дэргэд Хөдөлмөрийн төв бирж  ажиллах бөгөөд хөдөлмөрийн төв биржийн даргыг хөдөлмөр эрхлэлтийн төв байгууллагын дарга томилж, чөлөөлнө.”
15.Төслийн 24.7.2 дахь заалтын агуулгыг өөрчлөлгүй дор дурьдсанаар найруулах: 

“24.7.2.хөдөлмөр эрхлэлтийн мэдээ, мэдээлэлд дүн шинжилгээ, хөдөлмөрийн зах зээлийн эрэлт, нийлүүлэлт, төлөв байдлын болон ажиллах хүчний ур чадварын хэрэгцээний судалгааг тодорхой давтамжтайгаар хийх, мэргэшсэн байгууллагаар гэрээлэн гүйцэтгүүлэх, хэтийн тооцооллын загвар боловсруулах, бодлого зохицуулалтын шийдвэрийн талаар үндэслэл санал гаргах, шийдвэрийн төсөл боловсруулах, бүрэн эрхийнхээ хүрээнд шийдвэр гаргах;”

16.Төслийн 24.8.2 дахь заалтын “үйлчилгээ, энэ хуулийн 5.3-т заасан хөтөлбөрийн” гэснийг “үйл ажиллагааны” гэж өөрчлөх.

17.Төслийн 24.9.6 дахь заалтын агуулгыг өөрчлөлгүй дор дурдсанаар найруулах:

“24.9.6.бүртгэл мэдээллийн нэгдсэн сүлжээнд холбогдсон байгууллагыг программ хангамж болон мэргэжил, арга зүй, техникийн удирдлагаар хангаж, мэдээллийн нэгдмэл орчинд үйл ажиллагаа явуулах нөхцөлийг бүрдүүлэх.” гэсэн саналууд байна. Энийг дараагийн хэлэлцүүлгээр оруулж ирэхдээ Байнгын хороон дээр ажлын хэсэг дахин нягтлаад агуулгын байна уу,  найруулгын байна уу, энийг нь үзээд. Тэгээд Тамгын газар энэ дээр та нар сайн туслалцаа үзүүлээрэй. Энийг найруулгын гэж үзнэ, энийг нь болохгүй гэдгийг нь бас мэргэжлийн талаас туслалцаа үзүүлэхгүй бол энэ чинь ийм юм дахин дахин давтаж гараад байж болохгүй шүү.

Эдгээр саналуудыг зарчмын хувьд дэмжиж байна гэсэн томъёоллоор санал хураалт явуулъя. Ингээд дэмжигдчихвэл найруулгын биш нь ч гэсэн дараагийн удаа 3-ын 2 давах шаардлага гарахгүй болох юм байгаа юм.

Дарга томилох  тухай асуудалгүй юман дээр дарга томилох тухай заалт нэмчихсэн байгаа бол тэр мэдээж найруулгын юу биш. Тэгэхээр дараа нь заавал ялгаж оруулж ирэхээр анхааръя. Бүр үнэхээр найруулгын биш байсан бол бид нар харж үзэхээс өөр аргагүй шүү дээ. Найруулгын гэж биччихээд зарчмын юмаар санал хураалгасан байж болохгүй шүү дээ. Энийг нь ялгаж салгах үүргийг өглөө, дараагийн хэлэлцүүлэг дээр.

УИХ-ын гишүүн Алтанхуягийн урилгаар орон нутгийн иргэд өнөөдөр Төрийн ордон, УИХ-ын чуулганы үйл ажиллагаатай танилцаж яваа юм байна. Та бүхэнд УИХ-ын гишүүдийн нэрийн өмнөөс ажил, амьдралын сайн сайхан бүхнийг хүсэн ерөөе. /УИХ-ын гишүүд алга ташив/

Байнгын хорооноос ирүүлсэн саналуудаар санал хурааж дууслаа. Түрүүнд буцаах тухай шийдвэр гаргачихсан. Их Хурлын тогтоолоороо санал хураах ёстой байхаа. 

Хуулийн төсөл буцаах тухай УИХ-ын тогтоолын төсөл байна. Монгол Улсын Их Хурлын чуулганы хуралдааны дэгийн тухай хуулийн 22-р зүйлийн 22.5 дахь хэсэгт заасныг үндэслэн Монгол Улсын Их Хурлаас тогтоох нь:

Монгол Улсын Засгийн газраас 2010 оны 7-р сарын 9-ний өдөр УИХ-д Хөдөлмөр эрхлэлтийг дэмжих тухай хуулийн төсөлтэй хамт өргөн мэдүүлсэн Мэргэжлийн боловсрол, сургалтын тухай хуулийн зарим заалтыг хүчингүй болсонд тооцох тухай хуулийн төслийг нэгдсэн  хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаах тухай гэсэн тогтоолын төслөөр санал хураалт явуулъя. 

Санал хураалтад 41 гишүүн оролцож, 25 гишүүн дэмжиж, 61.0 хувиар энэ хуулийг буцаах нь зүйтэй гэж үзлээ.

Хөдөлмөр эрхлэлтийг дэмжих тухай хуулийн шинэчилсэн найруулгын төслийг эцсийн  хэлэлцүүлэгт  бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлж байна. 

Сая хамгийн сүүлд Гончигдорж гишүүний хэлсэн асуудлаар ялангуяа тэр 3 заалтан дээрээ заавал ялгаж оруулж ирэх хэрэгтэй шүү.

Дараагийн хэлэлцэх асуудалдаа оръё. 

Хот суурины ус хангамжийн ариутгах татуургын ашиглалтын тухай хуулийн шинэчилсэн найруулгын төсөл, Хот суурины ус  хангамж, ариутгах татуургын ажиллагааны тухай хуулийг хүчингүй болсонд тооцох тухай хуулийг хэлэлцэж эхэлье. 

Хууль санаачлагчийн илтгэлийг Зам, тээвэр, барилга, хот байгуулалтын сайд Баттулгыг индэрт урьж байна.

Х.Баттулга:-УИХ-ын дарга, эрхэм гишүүд ээ, 

Хот суурины ус хангамжийн ариутгах татуургын ашиглалтын тухай Монгол Улсын  хууль 2002 онд батлагдсанаар хэрэглэгчдийг стандартын шаардлагад нийцсэн усаар хангах, хэрэглээнээс гарсан бохир усыг татан зайлуулах, цэвэрлэх зориулалттай инженерийн барилга, байгууламжийг ашиглах, түүнтэй холбогдсон  хангагч, хэрэглэгчийн хоорондын харилцааг зохицуулах эрх зүйн үндэс нь бүрэлдэн тогтсон боловч, үүнээс хойшхи хугацаанд нийгэм, эдийн засгийн харилцаанд ихээхэн өөрчлөлт гарч, уг хуулийг шинэчлэн найруулах хууль зүйн болон практик шаардлага тулгараад байна.

Монгол Улсын хууль тогтоомжийг 2008-2012 он хүртэл боловсронгуй болгох үндсэн чиглэлд багтсан Хот суурины ус хангамжийн ариутгах татуургын ашиглалтын тухай хуулийн шинэчилсэн найруулгын төслийг Хууль зүй, дотоод хэргийн сайдын баталсан үзэл баримтлалын дагуу боловсруулан 2010 оны 12-р сарын 29-нд Засгийн газрын хуралдаанаар, 2011 оны 4-р сарын 11, 12-нд Ардчилсан намын бүлгийн хурал, УИХ-ын Эдийн засгийн байнгын хорооны хуралдаанаар  тус тус хэлэлцүүлэн дэмжигдэж, УИХ-ын нэгдсэн чуулганд танилцуулж байна. Үүнд:

1.Хуулийн төсөлд ус хангамж, ариутгах татуургын талаар Засгийн  газар төрийн захиргааны төв байгууллага, төрийн захиргааны байгууллага, аймаг,  нийслэл, сум, дүүргийн иргэдийн төлөөлөгчдийн хурал, Засаг даргын бүрэн эрхийг нэмж тусгасан.

2.Хуулийн нэр томъёог бусад  хуультай уялдуулан оновчтой болгох, зах зээлийн харилцаанд нийцүүлэх зорилгоор нэр томъёоны хэсэгт нэмэлт, өөрчлөлт оруулсан.

3.Хэрэглэгчийг стандартын шаардлагад нийцсэн усаар хангах, бохир усыг татан зайлуулах үйлчилгээний үнэ тарифыг тогтоох механизмыг боловсронгуй болгох зорилгоор ус хангамж, ариутгах татуургын ашиглалт үйлчилгээг зохицуулах зөвлөлийг шинээр байгуулахаар хуулийн төсөлд тусгалаа.

4.Сүүлийн үед ундны ус, эх үүсвэр, шугам сүлжээний хамгаалалтын бүсэд зөвшөөрөлгүй барилга, байгууламж барих, хуульд зааснаас бусад үйл ажиллагаа явуулах зэрэг зөрчил газар авсан тул эдгээрээс урьдчилан сэргийлэх, таслан зогсоох, хүлээлгэх хариуцлагыг чангатгах, байгаль орчинд учруулсан хохирлыг нөхөн төлүүлэх чиглэлээр нэмэлт, өөрчлөлт оруулсан.

5.Тус салбарт хувийн хэвшлийн оролцоог нэмэгдүүлэх зорилгоор барилга, байгууламж, шугам сүлжээг өмчлөх эрхтэй холбогдсон харилцааг зохицуулахаар нэмэлт оруулсан болно. Иймд энэхүү хуулийн төслийг УИХ-ын нэгдсэн чуулганаар хэлэлцүүлэх асуудлыг шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхболд:-Баттулга сайдад баярлалаа. Одоо Байнгын хорооны санал, дүгнэлт танилцуулах ёстой. Эдийн засгийн байнгын хорооны санал, дүгнэлтийг Ж.Батсуурь гишүүн танилцуулна. 

Ж.Батсуурь:-УИХ-ын дэд дарга, эрхэм гишүүд ээ,

            Хот, суурины ус хангамж, ариутгах татуургын ашиглалтын тухай хуулийн шинэчилсэн найруулгын төсөл болон Хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслийг Монгол Улсын Засгийн газраас 2011 оны 02 дугаар сарын 16-ны өдөр Улсын Их Хуралд өргөн мэдүүлсэн билээ.

Уг хуулийн төслүүдийг хэлэлцэх эсэх тухай асуудлыг Эдийн засгийн байнгын хороо 2011 оны  04 дүгээр сарын 12-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ.

            Дээр дурьдсан шинэчилсэн найруулгын төсөл нь 2010 онд Улсын Их Хуралд өргөн баригдаж улмаар анхны хэлэлцүүлгийн шатандаа дахин боловсруулагдахаар Засгийн газарт буцаагдаж байсан болно.
 Дахин боловсрогдож өргөн мэдүүлэгдсэн энэ хуулийн төсөлд ус хангамж, ариутгах татуургын талаархи төрийн байгууллагуудын үйл ажиллагааг уялдуулах, орон нутгийн байгууллагын бүрэн эрхийг нэмэгдүүлэх, хүн амыг ундны усаар хангах үйлчилгээний үнэ, төлбөрийг тогтоох механизмыг боловсронгуй болгох зорилгоор ус хангамж, ариутгах татуургын ашиглалт, үйлчилгээг зохицуулах зөвлөлийг шинээр байгуулах, ундны усны эх үүсвэр, шугам сүлжээний хамгаалалтын бүсэд зөвшөөрөлгүй барилга байгууламж барих, төвлөрсөн системд холболгүйгээр өөрийн эх үүсвэрийг шинээр бий болгох, байгалийн нөөц ашигласны төлбөрийг төлөхөөс зайлсхийх зэрэг зөрчлөөс урьдчилан сэргийлэх, хүлээлгэх хариуцлагыг чангатгах, байгаль орчинд учруулсан хохирлыг нөхөн төлүүлж байх, ус сувгийн салбарт хувийн хэвшлийн оролцоог нэмэгдүүлэх зорилгоор барилга байгууламж, шугам сүлжээг өмчлөх эрхтэй холбогдсон харилцааг зохицуулах зэрэг өөрчлөлт, нэмэлтүүдийг тусгажээ.

Энэ хууль батлагдсанаар хот, суурины ус хангамж, ариутгах татуургын ашиглалтын талаарх Төрийн байгууллагуудын хүлээх үүргийн зааг ялгаа тодорхой болж, тэдгээрийн хоорондын ажлын уялдаа холбоо сайжирч, усны эх үүсвэр, усны  чанарт төр, олон нийтийн зүгээс хяналт тавих нөхцөл бүрдэж, хүн амыг эрүүл ахуйн шаардлага хангасан ундны усаар хангахаас гадна байгаль орчныг бохирдуулах, усны нөөц хомсдох зэрэг сөрөг үр дагавраас урьдчилан сэргийлэх, мөн барилга байгууламж, шугам сүлжээний өмчлөх эрхийн асуудал тодорхой болж ус хангамж, ариутгах татуургын үйлчилгээ үзүүлдэг ашиглагч байгууллагын үүрэг, хариуцлага дээшилж, үйлчилгээний чанар хүртээмж сайжрах  боломж бүрдэнэ гэж хууль санаачлагч үзжээ. Хуулийн төсөл нь Монгол Улсын Үндсэн хууль болон холбогдох бусад хууль тогтоомжид бүрэн нийцэж байгаа бөгөөд уг төсөлтэй холбогдуулан өөр бусад хуульд нэмэлт, өөрчлөлт оруулах шаардлагагүй гэж Засгийн газар үзсэн байна.

Уг хуулийн төслүүдийг Байнгын хороогоор хэлэлцэх явцад Улсын Их Хурлын гишүүн Ц.Баярсайхан Хот, суурины цэвэрлэх байгууламжуудын байршлын асуудал, цэвэр усны эх үүсвэрүүдийн хамгаалалтын бүсүүдийг оновчтой тогтооход онцгой анхаарах, хангагч, хэрэглэгчийн хоорондын гэрээгээр зохицуулах зарим асуудалд хангагч нь татгалзах эрхгүй, харин хэрэглэгч нь татгалзах эрхтэй байгаа зохицуулалтуудыг дахин нягтлах, ус хангамж, ариутгах шугам сүлжээг барих, холбох техникийн нөхцөлд тавигдах шаардлагуудыг төсөлд нэмж тусгах, Н.Батбаяр шинээр барьж буй барилга байгууламжид тавигдах стандартын шаардлагад саарал усны схемийн асуудлыг заавал оруулж байх, өмнө нь уг төслийг хууль санаачлагчид нь буцаах гол үндэслэл болж байсан зүйлүүдийг шинэ төсөлд хангалтгүй тусгасныг анхааралдаа авах, ус сувгийн салбарт тулгамдаад байгаа асуудлууд тухайлбал өр, зээлийн асуудлыг шуурхай шийдвэрлэх талаар салбарын яам санаачлагатай ажиллах, Я.Батсуурь хуулийн төсөлд туссан зарим нэр томъёо тухайлбал, суурин гэснийг тодорхой болгох, Р.Раш Мандалговийн цэвэр усны хангамжийн асуудлыг шуурхай шийдвэрлэх зэрэг саналуудыг гаргаж байлаа. 

Хот, суурины ус хангамж, ариутгах татуургын ашиглалтын тухай хуулийн шинэчилсэн найруулгын төсөл болон Хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслийг тус Байнгын хорооны хуралдаанд оролцсон гишүүдийн олонхи Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Хот, суурины ус хангамж, ариутгах татуургын ашиглалтын тухай хуулийн шинэчилсэн найруулгын төсөл болон Хот, суурины ус хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 

Н.Энхболд:-Батсуурь гишүүнд баярлалаа. Одоо хууль санаачлагчийн илтгэл, Байнгын хорооны санал,  дүгнэлттэй холбогдуулаад асуулт тавих гишүүд нэрээ өгье.

Ажлын хэсгийн гишүүд Зам, тээвэр, барилга, хот байгуулалтын сайдын хуулийн зөвлөх Нарантуяа, Барилга, орон сууц, нийтийн аж ахуйн бодлогын газрын дарга Баасан, Хот байгуулалтын төслийн дарга Мягмар, Барилга, хот, нийтийн аж ахуйн бодлогын газрын орлогч дарга Эрдэнэцэцэг, Нийслэлийн Засаг даргын Тамгын газрын инженерийн байгууламжийн хэлтсийн дарга Алтангэрэл нарын бүрэлдэхүүнтэй хүмүүс ажиллаж байна.

Ганбямба гишүүн асуултаа асууя.

Н.Ганбямба:-Түрүүнд нэг удаа буцаасан хууль л даа, тэр үндэслэлүүд нь арилжаагүй юм шиг харагдаад байх юм. Тэгэхдээ өөрчлөлт нь төрийн захиргааны байгууллагууд, агентлагууд дээр тодорхой үүрэг функц нэмэгдэж байгаа юм шиг байгаа юм. Зохицуулах зөвлөл гээд салбар болгон дээр байгуулаад байх юм бол автоматаар байгуулчихгүй юу. Уг нь зах зээлийн эрэлт,  нийлүүлэлт дээр зах зээлийн эрэлт нийлүүлэлтийн хуулийг ямар ч төрийн  хуулиар өөрчилж болохгүй шүү дээ. Яг нарийндаа бол Эрчим хүчний зохицуулах зөвлөл гэж анх байгуулагдсан. Үнэ тогтоодог. Өөрөөр хэлбэл, манайд зүй ёсны монополь үнэд тооцогддог асуудал. Өрсөлдөгч байхгүй учраас зүй ёсны монополь үнэ. Эрчим хүчийг зохицуулах зөвлөлийнхөн уг нь үнийг нь зохицуулах зорилготой ажиллаж ирсэн.

Тэгсэн дараа нь бас Холбооны зохицуулах зөвлөл гээд байгуулагдчихсан. Холбооны зохицуулах зөвлөл ч дээ, тавиад туучихсан юм шиг байна лээ дээ. Үндсэн сүлжээ гээд тэр агаарын долгионоо төр өмчлөхгүй гээд том том авсан чинь харин, өө тэнд чинь баахан  хувийн компаниуд үндсэн сүлжээнүүд үүсгэчихсэн юм байна лээ шүү дээ. 

Тэгэхээр яг нарийндаа зохицуулах зөвлөл байгаад байгаад нэмэргүй. Төр л ганцаараа зохицуулна  гэсэн чинь хажуугаар нь баахан операторууд орчихсон юм байна лээ шүү дээ. Агаар мандлыг чинь эзлээд авчихсан юм байна лээ шүү дээ. Одоо дахиад бид нар усан хангамж, ариутгах татуургын хууль хэлэлцэж байна. Бас энэ дээр зохицуулах зөвлөл байгуулах гэж байгаа юм. Гэтэл яг нарийндаа хатуу үнэ тогтоодог, зах зээлийн зарчмаасаа ухраад явчихвал яахав? Их эмзэг салбар. Энд чинь бас өрсөлдөөний юм байхгүй.

Гэтэл яг нарийндаа хуучин социализмын үед чинь улсаас хатуу үнэ тогтоож ирсэн энэ зарчмынхаа эсрэг бид нар ардчилал зах зээлийн нийгэмд ороод явж байгаа шүү дээ. Эрэлт нийлүүлэлтийн зарчмаас л гажих юм бол тэгээд энэ чинь урт наслахгүй л хууль болно л доо. 

Тийм учраас би үнийн хувьд нь жаахан эргэлзэж л байна. Эрэлт нийлүүлэлтийнхээ зарчмаас гажаад явчих юм биш байгаа. Одоо энэ барилгын үнэ бол тийм хачин модон үнэтэй болчихсон шүү дээ. Сая манай Хэнтий аймагт зориудаар нэг метр кв-ыг 300 орчим мянган төгрөгөөр зарлаа. Өө тэр ерөөсөө маш сайхан нөхцөлөөр хангагдсан машины зогсоол, гарааш бүх талын юмтай. Гэтэл дээрээс нь дарамт ирж байна шүү дээ. Үнээ нэм гэж. Юу гэсэн үг вэ? Төр засаг үнээ нэм гэж жирийн хувийн компанийг тэгж командалж болохгүй шүү дээ. Үнээ нэм дэндүү хямдхан зараад байна гэж. Одоо яг энэ зохицуулах зөвлөл ийм хатуу үнэ тогтоох юм бол зах зээлийн зарчмаасаа ухарна шүү. Эрэлт нийлүүлэлтийн энэ зарчмыг хэн ч эвдэж чадахгүй шүү. Хатуу үнэ тогтоодог нэг ийм зарчим руу л буцаж орох гээд байгаа юм. 

Одоо тэр өмнө байгуулагдсан хоёр зохицуулах зөвлөлийг хар л даа. Энэ агаар, долгион юугаа алдчихаад явж байна шүү дээ. 5, 6 хувийн операторууд орчихсон байна шүү дээ. Манайх чинь үндсэн сүлжээгээ хувьчлахгүй гээд том том аваад байсан чинь юу вэ, энэ чинь хувийнханд алдчихсан ёстой номхон бурханг нохой долооно гэдэг шиг толгой дээр чинь гарчихсан явж байна шүү дээ. Тэрэн шиг энэ нэг зохицуулах зөвлөл чинь ээ дээ, сайн үр дүн өгөх юмуу, үгүй юу? 

Н.Энхболд:-Баттулга сайд хариулъя.

Х.Баттулга:-10-р зүйл дээр зохицуулах зөвлөлийн бүрэн эрх гээд заачихсан байгаа. Саяны Ганбямба гишүүний асуултанд Баасан хариулах уу?

Б.Баасан:-Одооны гол нь зохицуулах зөвлөлийн эрх үүрэг дотор гол нь үнэ тарифын асуудлыг шийдэхээр ингэж орсон байгаа юм. Одооны үнэ тогтоож байгаа зарчим бол аймаг,  нийслэлийн иргэдийн төлөөлөгчдийн хурлаар үнэ тогтоодог. Аймаг, нийслэл болгондоо 1 литр усны үнэ өөр. Ингээд өнөөдрийн байдлаар нийтийн аж ахуйн байгууллага бол ихэнх нь өр ширэнд орчихсон, үнэ яг бодит зардлаасаа их доогуур, ийм байдалд байгаа учраас л энийг зохицуулах зөвлөлөөр шийдье гэж ингэж  зохицуулах зөвлөлийн үндэс нь байгуулагдсан зарчим нь. Энэ дотроо 10-р зүйлээр олон зүйлүүдийг журамлаж өгсөн байгаа л даа.

Н.Энхболд:-З.Энхболд гишүүн асууя.

З.Энхболд:-21-р зуун гараад нэлээн хэдэн жил болж байна л даа. Тэгээд төвлөрсөн суурин газраас энгийн жорлонтой байхыг зөвшөөрдөггүй улс Монгол Улсаас өөр байхгүй юм шиг байгаа юм. Энэ технологи бас их өөрчлөгджээ. Барилгын яамныхны мэддэг бүх айлыг трубагаар холбоод, тэрүүгээр нь ус яваад гарсан усыг нь төвлөрсөн цэвэрлэх байгууламжаар цэвэрлээд, манай энэ төвлөрсөн цэвэрлэх байгууламж бол хамгийн үр ашиггүй, тийм технологи болж хувирсан шүү дээ. Өдөрт хэдэн сая тн ус орж байдаг, тэрнийгээ цэвэрлээд буцаагаад гаргаад хаячихдаг. Гэтэл энэ хөгжилтэй орнууд чинь буцааж хэрэглэдэг саарал ус гэдэг юм гаргаж ирээд үндсэндээ тэр манай 90 хувь хаяж байгаа юмыг ердөө 5, 10–хан хувийн  хаягдалтай, уухаас өөр зориулалтаар хэрэглэдэг янз бүрийн ийм юм гарчихсан байна л даа.

Энэ шинэ технологийн талаар энэ юун дотор тусаагүй, яг л хуучин ойлголтоороо хуулиа оруулж ирсэн байгаа юм. Улаанбаатарын гэр хорооллыг шинээр зохион байгуулъя гэхэд хамгийн үнэтэй шугам бол цэвэр, бохирын шугам болох гээд байгаа юм. Гэтэл локальный автономный бие биентэйгээ хамааралгүйгээр тэндээ цэвэрлэх байгууламж үүсгээд саарал усаа ашиглаад ингээд явах юм бол нөгөө хуучин цэвэр, бохир усанд холбодог байсан зардлын  хэмжээ зүйрлэхийн аргагүй буурах юм байна лээ. 

Хуучин 1000 төгрөгөөр цэвэрлэх байгууламж барьдаг байсан, тэрний ашиглалтын зардал нь 2000 төгрөг байсан гэж үзэх юм бол одоо бол 1000 төгрөгөөрөө барьчихаад ашиглалтын зардал чинь 200-хан төгрөг болохоор ийм шинэ технологиуд гарчихсан байна л даа. Тэгээд яамных нь сайд энэ шинэ технологийг ашиглаж, төвлөрсөн бохир усанд холбоход үнэтэй байгаа, шинээр барилгажиж эхэлж байгаа, Улаанбаатар хотын, аймгийн төвүүдийн, сумын төвүүдийн цэвэрлэх байгууламжуудыг шинээр харж илүү өртөг зардал хямдарсан юм чинь бүгдээрээ хэрэглэе гэдэг ийм зүйл яагаад байгаа юм л даа. 

                                                              (15.35-16.35 цаг. Ц.Нарантуяа)

 Тэгээд ерөөсөө шинэ барилгын зөвшөөрөл байнга жорлонтой байх ёстой. Ямар нэгэн цэвэрлэх байгууламжтай байх ёстой. Тэгэхээр хүмүүс бол хамгийн хямдханаар нь саарал усаа дахин ашигладаг, тэр орчин үеийн цэвэрлэх байгууламжийг л сонгоно шүү дээ. Тэгээд тийм цэвэрлэх байгууламжийг олон хүн хэрэглээд ирэх юм бол үнэ нь хямдраад явна шүү дээ. Тэгээд ийм нэг бодлогыг энэ хууль гарсантай холбогдуулан байшин барьж байгаа хүн болгон ийм байна. Хот суурин газар бол тэдэн оны тэдэн гэхэд бүх жорлон, бүх энгийн жорлонгоо буулгаад бүгд төвлөрсөн, төвлөрөөгүй ийм цэвэрлэх байгууламж холбогдоно гэдэг бодлогыг бид нар энэ хуулиар гаргаж болох уу. Одоо энэ байгалийн баялгийн мөнгө гээд баахан мөнгө орж ирж байна. Тэр мөнгөөрөө энгийн жорлонтой улсууд ийм жорлонг жишээ нь хамтраад барьж болно шүү дээ.


Цаашдаа ч гэсэн энэ байгалийн баялгийн мөнгө хүмүүсийн гар дээр их л очих байх. Урд нь боломжгүй гэж тооцож байсан олон зүйл бол өнөөдөр боломжтой болж байна шүү дээ. Бүр хэрэг болгож, танай яамныхан тэр нэг халзан нөхөр бас цуг очиж үзсэн. Би нэрийг чинь мэдэхгүй байна. Тэр наногоор цэвэрлэдэг цэвэрлэх байгууламжийн тухай. Нано пильтерээр цэнэглэдэг. Одоо уул уурхайн  хөдөө ажилладаг том компаниуд худалдаж аваад эхэлчихсэн байна л даа. Хуучин цэвэрлэх байгууламжтай харьцуулахад ашиглалтын зардал нь 10, 20 дахин ...(минут дуусав) 


Н.Энхболд: -Баттулга сайд хариулахад бэлтгэж байя. 

УИХ-ын гишүүн Х.Наранхүүгийн урилгаар Дундговь аймгийн Эрдэнэдалай сумын иргэдийн төлөөлөгчдийн хурлын төлөөлөгчид, мөн УИХ-ын гишүүн Л.Болдын урилгаар Багахангай дүүргийн нэр бүхий иргэд өнөөдөр УИХ-ын чуулганы үйл ажиллагаа, төрийн ордонтой танилцаж явна. Та бүхэнд нийт гишүүдийнхээ өмнөөс сайн сайхан бүхнийг хүсэн ерөөе.

Баттулга сайд хариулъя.

Х.Баттулга: -Энэ саарал устай холбоотой, дахин ашиглахтай холбоотой энэ зүйл энэ усны тухай хуулинд байдаг юм. Юу гээд заачихсан бэ гэхээр усны тухай хуулийн 24 дүгээр зүйл дээр хаягдал усыг дахин ашиглах, хэмнэлтээ зарцуулах технологитой байна гээд уг нь байж байгаа юм. Сая тэгэхдээ ажлын хэсэг ан бүлэг дээрээс ажлын хэсэг гараад 5 гишүүн орсон байгаа. Эд нар бол энэ шинэ хуулиндаа бас энийг тусгая гээд бид нар очиж тэр нэг шинээр гараад байгаа технологиудыг үзсэн байгаа. Энд хэлэхэд нөгөө усны үндэс хөтөлбөр УИХ-ын 2010 оны 5 сарын 20-ны 24 дүгээр тогтоолоор баталчихсан. Энэ дотор юу гэж байна вэ гэхээрээ ус хангамж, ариутгах татуургын төвлөрсөн системд холбогдоогүй айл өрх, албан газрууд болон аялал жуулчлалын баазуудад байгаль орчинд халгүй, био болон хуурай бие засах газар, хаягдал саарал усыг цэвэршүүлэн хэрэглэх энэ технологиудыг нэвтрүүлээрэй энээ тэрээ гэсэн юм заачихсан байгаа юм л даа.

Тэгэхээр одоо бид нар энэ яриад байгаа хууль, усны хууль хоёроо хольж яриад байгаа юм. Яахав энэ ажлын хэсэгт орсон гишүүд энийг бас оруулна гээд тэгвэл бид нар тэр аль болох индуталь маягаар шийдэж байсан технологиудыг суулгах тал дээр оруулъя гээд ерөнхийдөө тохирчихсон байж байгаа. Саарал усыг дахин ашиглах бол ер нь усны хуулиндаа бол бас байгаад байгаа юм.

Энэ дээр бол яахав гишүүдээс гарсан санал бол жишээ нь бензин түгээх газар бол бас заавал 00-той байя гэсэн ийм юунуудыг зөвшөөрөлтэй нь холбо гэсэн тийм зүйтэй зүйтэй саналууд нэлээд гарсан л даа. Дан ялангуяа хөдөө орон нутгуудад. 

Н.Энхболд: -Хаянхярваа гишүүн асуултаа тавья.

Д.Хаянхярваа: -Энд нэг хоёрхон юм байна. Энэ зохицуулах зөвлөлийн бүрэн эрх гээд энэ дотор бол техникийн нөхцөл олгох журам гэж байгаа юм л  даа. Тэгэхээр би энийг бол ингэж ойлгож байгаа энэ зөв үү, буруу юу. Техникийн нөхцөлийг бол нөгөө хуучин олгодог байсан системээрээ одоо ус суваг гэдэг юм уу, дулаан гэдэг юм уу, энэ чиглэлээрээ энэ байгууллагууд нь олгоод явах юм уу, эсвэл одоо энэ зохицуулах зөвлөлөөс байгуулагдсан бас тусгай эрх бүхий ийм байгууллага байх уу, үгүй юу гэдэг нэг ийм асуудал байгаа юм.

Хоёр дахь нь бол энд бас ахиад нэг ийм юм биччихсэн байгаа юм л даа. 12.1 дээр хот суурины усан хангамж, ариутгах татуургын ашиглалт, засвар үйлчилгээг зохицуулах зөвлөлөөс олгосон тусгай зөвшөөрөл бүхий хуулийн этгээд эрхлэн гүйцэтгэнэ гээд. Тэгээд энэ доод талын тусгай зөвшөөрөл гэдэг дээр нь баахан засвар үйлчилгээ, ашиглалттай холбоотой юмнууд байна л даа. Тэгэхээр энийг хийдэг энэ байгууллагууд тийм бас хуулийн этгээдийн энэ зохицуулах зөвлөлийнхөн бий болгож өгөх юм уу. Орон нутагт ийм байх юм уу? Зөвхөн энэ төвд ийм байгаад тэгээд цаашаагаа энэнээсээ бас зөвшөөрөл авдаг ийм шат дамжлага үүсэх юм уу гэсэн нэг ийм эргэлзээ байгаад байна л даа.

Ер нь бол тэгэхдээ энэ нэг түрүүн манай Ганбямба гишүүн хэлээд байсан. Тусгай зөвшөөрөл олгодог энэ зөвлөл гээд, зохицуулах зөвлөл гээд бүрэн эрхийн ийм зөвлөл гээд байгуулагдана гэж байна л даа. Тэгэхээр энэ зөвлөл чинь бол ерөөсөө одоо бүхэлдээ би ингэж ойлгож болох уу. Улаанбаатар, Дархан, Эрдэнэт гэдэг юм уу. Энэ бүхий л суурин газруудыг хамааруулж, тэр техникийн нөхцөл олгодог бүх юмыг хариуцсан ийм байгууллага байх юм байна гэсэн тийм ойлголт уу гэсэн ийм зүгээр нэг танин мэдэхүйн чиглэлийн 3 асуулт байна.

Н.Энхболд: - Баттулга сайд хариулъя.

Х.Баттулга: -Зохицуулах зөвлөл бол ингэх юмаа. Бодит усны өртөг зардлыг тохируулах, хангагч хэрэглэгч хоёрын эрх ашгийг хамгаалах зорилгоор ингэж байгуулагдаж байгаа юм. Ер нь бол тийм байгууллага байх шаардлагатай юм билээ. Техникийн нөхцөлийг бол одоо олгож байгаа байгууллагууд олгоод явчихна. Журмыг нь бол зохицуулах зөвлөл гаргах юм. Орон нутагт байгаа яг түрүүн хэлсэн байж байгаа аймаг, хот сум гээд энэ газрууд нь өөрөө өөрсдөө энийг нь зохицуулаад шийдвэрээ гаргаад явж байгаа. 

Н.Энхболд: -Тодруулъя Хаянхярваа гишүүн ээ.

Д.Хаянхярваа: -12.1-ийг би асуусан шүү дээ. Тэр нэг юу байна гээд. Хот суурины усан хангамж, ариутгах татуургын ашиглалт, засвар үйлчилгээг зохицуулах зөвлөлөөс авсан тусгай зөвшөөрөл бүхий хуулийн этгээд эрхлэн гүйцэтгэнэ гэдгийг юу гэж ойлгох вэ?

Х.Баттулга: -Энэ их тодорхой л бэлдсэн байна л даа. Техникийн нөхцөлийг одоо олгож байгаа байгууллагууд нь олгоно. Журмыг нь зохицуулах зөвлөл гарганаа гээд. Баасан тодруулах уу.

Б.Баасан: -Тэр 12.1 дээр байгаа тусгай зөвшөөрлийг засвар, ашиглалт засвар үйлчилгээ хийх этгээдэд яг мэргэжлийн талаас нь тусгай шалгуураар зохицуулах зөвлөлөөр тусгай эрх олгоноо л гэж байгаа юм. Одоо аймаг болгонд энэ тусгай эрх авчихсан байгууллагууд байж байгаа шүү дээ. Үйл ажиллагаагаа явуулаад байж байгаа шүү дээ. Энэ хэмжээгээрээ л байж байна гэсэн үг.

Н.Энхболд: -Хариулт болсон уу Хаянхярваа гишүүн. Тлейхан гишүүн асууя.

А.Тлейхан: -Би бас Эдийн засгийн байнгын хороон дээр тодорхой асуудлууд тавьж бас хариулт авч байсан юм. Зарим зүйлийг энд тодруулж асуух шаардлагатай байна. Нэгдүгээрт, усны үнэ тариф өнөөдөр ямар түвшинд байна вэ? Алдагдалтай гээд байгаа. Тэгэхээр ямар байх ёстой юм, байвал зохих хэмжээ хэд байх юм. Алдагдалгүй өөрийгөө авч явж чадахаар хэмжээнд санхүүжилт олохын тулд ямар хэмжээнд очих ёстой юм нэгдүгээрт.

Хоёрдугаарт, нийтийн аж ахуйн усны байгууллагууд 90 оноос хойш авсан өндөр хэмжээний зээл, зээлийн хүүтэй байгаа. Надад байгаа мэдээллээр 100 гаруй тэрбум гэж ярьдаг юм. Үнэн худлыг би сайн мэдэхгүй юм. Энэ асуудлыг нэг мөр шийдэх юм биш үү. Одоо ингээд зохицуулах зөвлөлтэй болоод, үнэ тариф тогтоогоод ирэхээрээ тэр өр зээл чинь ард түмний нуруун дээр очиж ачаалал болно шүү дээ. Би  ойлгохдоо энэ өр зээл тэр усны ашиглалтын байгууллагын буруугаас болсон гэж үзэхгүй байгаа. Энэ бол төр, засгийн оролцоотой бий болсон өр зээлээ гэж. Яагаад вэ гэвэл тухайн үедээ ард түмний амьдрал хүнд гэдэг нэрээр усны үнийг доогуур барьсаар байгаад тэр өр зээлийг төлөх боломж бүрдээгүй юм.

 Тийм учраас энийгээ бас төр, засгийн дэмжлэгтэйгээр шийдэх ийм боломж байгаа. Тиймээс энэ асуудлыг одоо тодруулж тавихгүй юм уу? Энэ тогтоол хууль хэлэлцэж байгаа явцдаа нэг мөр шийдэж, цаашдаа цэвэр балансаар ажлаа эхлэх ийм боломж бүрдүүлэх юм биш үү гэдэг хоёр дахь асуулт байна.

Гурав дахь асуудал маань усны нөөц бол их багасч байгаа. Бид бол хуучин сонин хэвлэлээс уншаад, египет гэдэг улс нутаг дэвсгэрийнхээ дөнгөж 6 хувьд нь амьдардаг, 94 хувь нь хоосон байдаг гэж уншдаг байсан. Одоо харин монгол орон маань тийм болох гээд байна л даа. Өнөөдөр Улаанбаатар нутаг дэвсгэрийн дөнгөж 3 хувь, тэгсэн мөртлөө нийт хүн амын 50 гаруй хүн төвлөрчихсөн, бас л одоо ихэнх газар нь эзгүй болсон ийм улс болох гээд. Тийм учраас цаашдаа бид нар энэ Улаанбаатар хотын ус хангамжийн асуудлыг ямар байдлаар шийдэх юм бэ? Ялангуяа туул голын усны эхийг хамгаалах, усыг нэмэгдүүлэх талаар ямар арга хэмжээ авах юм? Энэ байгаль орчны асуудал юм уу, эсвэл одоо энэ ус ашиглалтын байгууллагын хамтын ажиллагаа байх ёстой юм уу?

Дөрөв дэх асуудал маань усыг хэмнэх, ашиглах ийм олон боломж байна гэж ярьдаг. Тэрэн дотроо бохирын усыг ашиглаж, усны цэнэг цахилгаан станц барьж байгуулна гэж олон жил яригдлаа. 50 мг.вт-ын станц барьж болноо л гэж байнга төсөл хийгээд ямар морьтон компани ч билээ нэг компани яваад байдаг байсан юм. Засгийн газраар ороод яваад байсан. Саяхан нэг санамж бичиг хэвлэлээр гарч  л байна лээ. Энэ усан цэнэг цахилгаан станц гэдэг асуудал маань ямар түвшинд байна вэ? Энэ талаар мэдээлэл байна уу гэдэг ийм 4 төрлийн юм асууя.

Харин зарим гишүүд сая зохицуулах газрыг хэрэггүй, энэ илүү юм шиг л юм яриад байх юм. Энэ бол хэрэгтэй. Зохицуулах зөвлөл гэдэг маань төрийн байгууллага, хэрэглэгчийн байгууллага. Мэргэжлийн байгууллага, бусад байгууллагуудын төлөөллөөс бүрдэж, жинхэнэ усны үнэ ямар байх юм бэ гэдгийг нь тал талаас нь зөвшилцөж, тогтоодог ийм механизм бүрдүүлж байгаа гэсэн учраас энэ бол байх ёстой зүйлээ гэдгийг нөхдүүд зөв ойлгоосой гэж хэлэх байна. Баярлалаа.

Н.Энхболд: -Баттулга сайд.

Х.Баттулга: -Усны үнэ бол орон сууцанд литр ус 20 мөнгө байгаа. Гэр хороололд литр ус 1-2 төгрөгний хооронд хэлбэлзэж байгаа. Зардлынхаа хувьд бол тиймэрхүү тоонууд гараад байгаа. Тэр усны байгууллагуудын өр гэдэг бол үнэхээр санаа зовоож байгаа асуудал. Нийтдээ одоо нэг 91.6 тэрбум төгрөгний өртэй байж байгаа. Энэ хууль бол арай өөр хууль учраас би Тлейхан гишүүнийг санал тавьж байна гэж ойлгож байгаа тиймээ. Энийгээ нэг тийшээ болгооч ээ гэж. 91.6 тэрбум орчим. Таны сонссон бол худлаа бишээ. Ер нь 100-гаад орчим гэсэн тийм.

Тэр нэг усны нөөцтэй холбоотой асуудал үнэхээр бид нар санаа зовох биш дэлхий нийтээрээ санаа зовоод байгаа асуудал. Дэлхий даяар бол янз бүрийн технологиуд гарсан юм байна лээ. Жишээ нь Турк, Сингапур гэсэн техник, технологи өндөр хөгжсөн орнууд бол борооны ус, цасны усыг ашигладаг ийм систем рүү орчихсон байгаа. Бид нарын энэ одоо оруулж байгаа энэ хуулийн шинэчилсэн найруулга дотор ерөнхийдөө яаж байна вэ гэхээрээ ундныхаа усаар одоо татаж хэрэглээд байдгаа больё, энэ ус дахин хэрэглэдэг ийм юм руу оръё гэсэн ийм л юм оруулж ирж байгаа. Энэ бол тэр нөгөө усныхаа нөөцөнд санаа зовоод байгаагийн нэг хэлбэр л дээ. Тэгээд ер нь цаашдаа бол их олон төрлийн тийм технологи руу орох л шаардлагатай юм. Би бол санал гэж үзлээ.

Анх удаагаа бид нар энэ саарал устай юмыг эргүүлдэг болъё гэсэн ийм санаанууд.

Н.Энхболд: -Усан цахилгаан станцтай холбоотой нэг санал.

Х.Баттулга: -Усан цахилгаан станцтай болох бол арай юм яригдаагүй байнаа. Ямар ч байсан тэр бороо шорооныхоо усыг л нэг тийшээ болгодог юм руу оръё гэсэн саналтай байна.

Н.Энхболд: -Тлейхан гишүүн.

А.Тлейхан: -Морьт импекс ч билүү морьт хангай ч билүү компани усан цахилгаан станц байгуулна, 50 мг.вт-ын гэж төсөл хийгээд, засгийн газраар, холбогдох байгууллагаар явж байсныг би сайн санаж байна. ...саналуудаа. Би тэр тухай яриад байгаа юм л даа .магадгүй танай яаман дээр тийм мэдээлэл байхгүй байж магадгүй. Энийг цаашид нь тодруулж, ер нь бид нар энэ саарал усыг ашиглаж, бас тийм бүтээгдэхүүн гаргах энийг хаях биш эцсийн бүтээгдэхүүн болгох хэмжээгээр анхаарах ёстой гэж хэлэх гээд байгаа юм.

Тэгээд би энэ хуулийг хэлэлцэх нь зүйтэй, нэг удаа буцаасан. Одоо хэлэлцэж энийг нэг тийшээ болгохгүй бол энэ бас энэ ус ашиглалт, нийтийн аж ахуй, ус хангамжийн асуудлаар бас нэлээн бэрхшээлтэй тулгарч байгаа учраас энийг шийдэх нь бас нийгмийн захиалгаа гэж үзээд энэ хуулийн хэлэлцэхийг дэмжиж байгаагаа хэлэх ёстой гэж бодож байна.

Н.Энхболд: -Баярлалаа. Саналаа давхар хэлчихлээ. Алтангэрэл гишүүн асуултаа тавья.

П.Алтангэрэл: -Би ганцхан асуулт асуух гэсэн юм. Энэ өнөөдөр манай монгол улсын усны салбарт усны тухай хууль, рашааны тухай хууль, ус, рашааны ...төлбөрийн тухай хууль, өнөөдрийн хэлэлцэж байгаа энэ хууль гээд 4 гол хууль явж байгаа юм л даа. Тэгээд энэ хууль хэлэлцэж байгаатай холбоотой усны бас мэргэжлийн салбарын хүмүүстэй уулзаад ярихаар зэрэг энэ хууль бусад хуультайгаа бас зөрчилдөөд байгаа юм байнаа гэж яриад байгаа юм. Жишээлэх юм бол одоо энэ хуулийн одоо бидний хэлэлцэж байгаа хуулийн 3 дугаар бүлгийн 9 дүгээр заалт нь усны тухай хуулийн 2 дугаар бүлгийн 19-тэй зөрчилдөөд байна. Энэ хуулийнх нь өөрийнх нь 9.9 нь 9-ийнхөө 11-тэй зөрчилдөөд байна.

Энэ хуулийн 19.1 нь усны тухай хуулийн 36.7-той зөрчилдөөд байна. Гэх мэтчилэнгийн их олон зөрчил байна гэж яриад байгаа юм. Би зүгээр нэг 3-хан заалтыг нь ярьж байгаа юм. Тэгээд энийг нь нээрээ тийм юм болов уу гээд ингээд эргээд аваад үзэхээр зэрэг бас зөрчилдөөд ч байгаа юм шиг ийм асуудал байгаа юм. Тэгэхээр энэ бусад хуультайгаа энэ хууль ер нь хэр зөрчилдөж байгаа юм бэ, хэр нийцэж байгаа юм бэ. Хэрвээ нийт дараа энэ дээрээс үүсээд нэг хуулиудын хоорондын нэг баахан зөрчилдөөн бий болох юм биш бизээ. Энийгээ хэр нийцүүлж харж үзсэн бэ? Энэ тал дээр нэг хариулт өгөөч. 

Н.Энхболд: -Баттулга сайд хариулах уу, хэн хариулах вэ. Хууль, бусад хуулиудтай нийцэж байгаа тал дээр. Баттулга сайд.

Х.Баттулга: -Одоо тэгэхээр чинь яг төдийн төдийн төд нь тэгж байнаа гээд тэгэхгүй болохоор нийцэж байгаа л гэж хариулах. Тэндээс та нар хараад хэлчих үү. 19.1 гээд. Ер нь одоо бол хэлэлцэх эсэхийг л хэлэлцэж байгаа юм чинь түрүүн хэлсэн байгаа. Ажлын хэсэг бид ...

Н.Энхболд: -Баасан дарга хариулах уу? Тэгэхдээ хууль зөрчиж байгаа юм байвал гишүүд чинь хэлэлцье гэж хэлэхэд бас хэцүү болчихно шүү дээ. Тэгээд тэр эргэлзээгий нь тайлаад өгөх хэрэгтэй. 

Б.Баасан: -Бид нар уул нь усныхаа хууль байгаль орчны яамтай нэлээн хамтарч ажилласан юм байгаа юм. Тэгээд бид нар энэ гишүүний юмнуудыг эргэж нягталж үзье. Уул нь байгаль орчны яамтай бид нар яриад, нэлээн зохицож таараад, зөвлөлдсөн л юм байгаа. Одоо бид эргээд үзье таны юуг.

Н.Энхболд: -Уг нь асуудлаа оруулж байгаа, хууль оруулж байгаа улсууд бусад хууль тогтоомжтой зөрчилдөхгүй байгаа гээд эхнээс нь сайн хэлчихсэн байвал их л ойлгомжтой байх байж дээ. Баярсайхан гишүүн асууя.

Г.Баярсайхан: -Баярлалаа. Би бас яг энэ асуудлаар урд нь танд бас саналаа хэлж байсан шүү дээ. Энэ ус рашаан ашигласны төлбөрийн тухай хуультай энэ зохицуулах зөвлөлийн өөрийн эрх, үүрэг чинь зөрчилдөөд байна. Энэ чинь бас үнэ өртөг нь тогтооно гэж байгаа юм байна. Тэр ус, рашаан ашигласан төлбөрийн тухай хууль дээр ч бас тийм заалтууд бас байгаа. Тэгэхээр энэ чинь харшилдаад байгаа юм биш үү гэсэн саналыг бас урд нь та бүхэнд хэлж байсан. Үүнийгээ одоо зохицуулахгүй бол энэ чинь бие биентэйгээ зөрчилдөж байгаа, харшилдаж байгаа ийм хууль гарах гээд байна шүү дээ. 

Тэгээд энэ хуулийн гол санаа нь бол би ямар байх ёстой юм бэ гэвэл энэ олон мянган жорлон байгаа Улаанбаатар хотод. Бид бол жорлон гэдэг чинь өөрөө бол ерөөсөө органик биет. Маш их олон өвчин эмгэг, вирус үүсгэгддэг зүйлээр бид амьсгалж байгаа. Үүнийг л энэ хуулийг баталснаар эдийн засгийн хувьд арилгаад явах ёстой гэж би хувьдаа ойлгож байгаа юм. Тэгэхээр З.Энхболд гишүүний хэлээд байгаа энэ хувийн жижиг тэр ариутгах саарал ус, бусад жижиг орчин үеийн технологийг хэрэглэсэн тохиолдолд энэ хуулийн дагуу ямар урамшуулал авах вэ гэдэг асуудлыг бас хөнгөлөлт эдлэх вэ гэдэг асуудлыг би бас тусгуулмаар байгаа юм л даа. 

Тэгэхээр энэ бол ерөнхийдөө хуучин хууль нэг их зарчмын өөрчлөлтгүй л орж ирж байна гэж би хувьдаа хараад байгаа юм. Гол одоо шинэ технологи нэвтрүүлэх тал дээр хөшүүрэг нь юу байх вэ, түүнийг бас тусгавал зүйтэй байна. Тэгээд усны тухай хуульд билүү аль хуулинд билээ тэр усан сан байгуулбал өөрөө шууд ашиглаад явна тийм зүйл урамшуулал, хөнгөлөлт байдаг шүү дээ. Тийм тийм юмыг л оруулмаар байгаа юм.

Тэгээд яг энэ хуулийг харж байхад зөвхөн улсын инженерийн шугам сүлжээнд л хамааралтай юм шиг болоод байгаа юм. Хувийн тийм инженерийн шугам сүлжээ, нийт айлууд  дундаа байгуулбал яах вэ. Тэрийг л одоо урамшуулаад энэ олон мянган жорлонгоос л энэ хуулиараа салмаар байгаа байхгүй юу. Тэр механизм харагдахгүй байнаа л гэж хэлмээр байгаа юм. Тэгэхээр тэр одоо урамшуулал, өөр хөнгөлөлттэй байх зүйл юу байна түүнийг бас оруулж өгөөч ээ л гэсэн ийм санаа хэлмээр байна.

Н.Энхболд: -Санал гэж ойлгох уу Баярсайхан гишүүн ээ. Я.Батсуурь гишүүн асууя.

Я.Батсуурь: -2 жижигхэн асуулт байна. Нэгдүгээрт, энэ хуулийн нэр томъёонд хот, суурин гэсэн сумын асуудал хаана байгаа нь тодорхойгүй байна. 6, 7 дугаар зүйлд болохоор зөвхөн аймгийн иргэдийн хурал, нийслэлийн иргэдийн хурал гэсэн тодорхой эрх үүргийг нь заасан байна. Манайд энэ говийн нөхцөлд бол үнэхээр энэ сумдын ундны усны хангамжийн асуудал туйлын хүнд байгаа. Сумын төвдөө олдсон усаа л сумны төвийнхөн уудаг. Говийн ус бол маш өндөр, хатуулагтай, давс хужир ихтэй. Тэр усыг цэвэршүүлэлгүй ууснаас болоод говийн иргэд, ялангуяа тэр сумын төвийн олон иргэд элэг цөсний, хоол боловсруулах эрхтний, үе мөчний өвчинд залуугаараа нэрвэгддэг. Үүнээсээ болоод хөдөлмөрийн чадвараа алддаг, амь насаа алдах тохиолдол маш их байна.

Өнөөдөр энэ ардчилсан нийгэмд бидний гол зорилго бол хүн төвтэй, хүнийхээ төлөө ийм нийгэм байх ёстой. Иргэдийнхээ эрүүл мэндэд төр, засгаас онцгойлон анхаарах ёстой. Гэтэл одоо эдгээр говийн сумдад амьдарч байгаа тэр олон хүний ундны ус эрүүл мэндэд анхаарахгүй байна. Энэ хуулинд энэ заалтууд тодорхой зүйл бол орхигдсон байна. Тэр хуулиар энийг заавал хуульчилж өгч, төр, засгаас тэр сумын төвийн иргэдийн унданд хэрэглэдэг усыг бол цэвэршүүлэх тоног төхөөрөмжөөр хангах асуудлыг хатуу зааж өгмөөр байна. Энийг яагаад орхигдуулсан юм бэ. Ийм боломж байна уу гэж нэгдүгээр асуулт байна.

Хоёр дахь нь болохоор зэрэг энэ туул голын асуудал. Өнөөдөр туул голд бол улаанбаатарынхан хамгийн бохир муухай бүхий л юмаа тэрэнд асгаж цутгаж байна. Харгиа гэдэг тэр төхөөрөмж нь, цогцолбор нь ажилладаггүй, хичнээн ч жил болж байгаа юм. Бохир нь тэр чигээрээ туул голд орж байдаг. Түүнээс гадна энэ туул голын дагуу асар олон тооны архи, ноос, шир, үс боловсруулдаг, угаадаг үйлдвэрүүд байгуулагдсан. Тэр үйлдвэрүүд бол ер нь тэр асар их хэмжээний химийн бодисыг туул голд цутгаж байгаа. Тэгээд энэ хууль батлагдсанаар туул голын энэ бохирдлын асуудлууд шийдэгдэх үү. Тэр олон үйлдвэрүүдийг хааж, хөөж тууж зайлуулах уу? Эсвэл одоо стандартын цэвэршүүлэх нарийн тоног төхөөрөмж тавьж суурьшуулах уу? Энийг яаж шийдэх вэ гэсэн хоёр дахь асуулт байна.

17.2-т бол нэг тодорхой бус заалт байна энэ талаар. Тэгэхээр энийг жаахан дэлгэрүүлж тодорхой болгож, тэр туул голоо аврах тал дээр, энэ хуулиар тодорхой шийдвэр гарах уу гэсэн хоёр дахь асуулт байна.

Н.Энхболд: -Баярлалаа. Баттулга сайд хариулъя. Сумын асуудал яаж шийдэгдэх вэ энэ хуулиар чинь.

Х.Баттулга: -Сумтай холбоотой асуудлыг шинэ бүтээн байгуулалт гээд бид нар 2010 оны 6 сард их хурлаар баталсан дотор нөгөө шинэ сумын төв гэсэн төсөл дотор энэ асуудлыг шийдэхээр оруулчихсан байж байгаа. Энэ юу гэж байгаа вэ гэхээр бид нар ярьсан Канадтай адилхан уур амьсгалтай юм чинь бид нар Канадынх... Ингэе. Сумын төвдөө энэ нийтийн бие засах жорлон, мөн сургууль, эмнэлэг, цэцэрлэг, энэ албан газруудад бүгдийг нь ийм болгоё гээд оруулчихсан, баталчихсан байж байгаа. Энэ жилээс нөгөө загвар сумууддаа баригдаад ингээд эхэлнэ. Сая тэр хөгжлийн банкаар дамжиж орж ирэх 800 тэрбум төгрөг дотор 50 тэрбум төгрөг нь үндсэндээ энэ сумын төсөл рүү явж байгаа учраас сумын зохицуулалт энд явж байгаа.

Энэ хууль бол ус хэрэглэгч нийлүүлэгч хоёрын харилцааг зохицуулсан л хууль. Тэр сумтай холбоотой хариултыг. Хоёрдугаар асуултыг баасан дарга. 

Н.Энхболд: -Хаана ч адилхан хэрэглэгдэнэ гэсэн үг үү? Суман дээр ч хэрэглэгдэх л ёстой. 

Х.Баттулга: -Тэгнэ.

Н.Энхболд: - Тэр хууль заалт нь хаана байна гэдгийг нь хэлэх хэрэгтэй байна л даа. За туул голтой холбоотой юм. Баасан дарга хариулах уу?

Б.Баасан: -Туул голтой холбоотой, туул гол бохирдож байгаа асуудал дээр бол одоогийн байгаа төлөв байдал бол харгиа цэвэрлэх байгууламжийн, энэ үйлдвэрлэлээс гарсан урьдчилан сэргийлэх цэвэршүүлэх цэвэрлэх байгууламж байгаа юм. Энэ нь үнэндээ өнөөдрийн шаардлага хангахгүй байгаа учраас Туулд бол яг зөвшөөрөгдөх хэмжээнээс илүү бохирдол ус хаяад байгаа юм. Ийм учраас бид нар хуулин дээрээ үйлдвэрлэлүүдээс гарч байгаа усны заавал ч үгүй урьдчилан цэвэрлэх байгууламжтай байна. Тэр цэвэрлэх байгууламжаас гарсан ус нь ийм ийм үзүүлэлтүүдээс авч болохгүй ээ гэсэн ийм заалтыг бол хуулин дээрээ нэмээд оруулчихсан юм.

Ийм учраас бол одоо энэ асуудал шийдэгдсэн гэж. Ганцхан одоо тэр урьдчилан цэвэрлэх байгууламжаас ямар хэмжээний бохирдолтой ус гарах юм бэ гэдгийг бол стандартаараа бид нар 11 онд тогтоогоод батлуулчихсан байж байгаа юм. 

Н.Энхболд: -Дамба-Очир гишүүн.

Д.Дамба-Очир: -би зүгээр хуультай холбоотой биш мэргэжлийн хүмүүс нь ирчихсэн байгаа учраас нэг л юм тодруулах гэсэн юм асууж. Эрдэнэт хотод цэвэрлэх байгууламж барина гээд сүүлийн 13, 14 жил болж байгаа юм. Тэгээд одоо энд нэг 2 жилийн өмнө францын тусламжаар овоо асуудал нь шийдэгдээд явж байгаа юм шиг байгаа юм. Яг хэдийд энэ хавраас барилгын ажил эхлэх боломжууд нь байна уу? Санхүүжилт нь юу болж байна. Энэ сонгуулийн хугацаанд бид нар цэвэрлэх байгууламжийн ажлыг нь эхлүүлчих тийм боломж байгаа юу? Энэ чиглэлээр нэг мэдээлэл өгөхгүй юу гэж би яамныхны нөхдүүдээс гуйх гэсэн юм. Баярлалаа. 

Тэгэхгүй бол Эрдэнэтийн цэвэрлэх байгууламжийн өнөөдөр хүчин чадал алийгаа алдсан шүү дээ. Замбараагүй юм болсон. Хот гэж 100 гаруй мянган хүнтэй хот байгаа учраас тэр чинь дэд бүтцийн асуудал, цэвэрлэх байгууламжийн асуудал маш чухал асуудал болчихоод байгаа юм.

Н.Энхболд: -Баттулга сайд.

Х.Баттулга: -Зураг төсөл нь дуусчихсан байж байгаа. Энэ хавраас  барилгын ажил эхэлнэ гэж байгаа. Яг нарийн юмыг нь Эрдэнэцэцэг хариулчих уу. Зураг нь бол дуусчихсан байгаа.

Б.Баасан: -Тийм, зураг нь дуусчихсан байгаа. Энэ төсөл бол 10-13 оны хооронд хэрэгжиж дуусах юм. Одоо өнөөдрийн байдлаар зураг төсөл экспертизээр батлагдах үе шатандаа явж байгаа. 9 сараас барилга угсралтын ажил эхлэх ийм төлөвлөгөөтэй явж байгаа юм. Төсөл хөтөлбөрийг удирдах хороо манай дээр байгуулагдчихаад ингээд байж байгаа. 

Х.Баттулга: -Графикийн дагуу л байгаа ер нь бол. 13-15 онд дуусна.

Н.Энхболд: -Баярлалаа. Гишүүдийг танхимд урья. Санал хураах гэж байна шүү. Тэрбишдагва гишүүн асуучих. Тэгээд дараа нь ерөнхийдөө санал хураана. Ер нь хэлэх үгүүдээ хэлчих шиг боллоо.

Д.Тэрбишдагва: -энэ усан хангамж, ялангуяа  хот, суурингийн усан хангамжийн асуудал маш чухал асуудал, хууль гарч байгаад талархаж байгаа. Тэгэхдээ энэ хууль гарлаа гээд өнөөдрийн Улаанбаатар хотын усан хангамжийн асуудлыг шийдэж чадах уу? Одоо өнөөдөр Улаанбаатар хотод ингээд хойшоо ногооннуур, эргэн тойрны газар руу ингээд явахад түрүүн Баярсайхан гишүүн ч хэллээ. Үнэхээрийн маш их олон худагнууд байна. Энэ худагнуудыг чинь цаашдаа ингээд энэ худагнаас гарч байгаа усан хангамжийн чинь эрүүл ахуйн нөхцөл ямар байгаа билээ? Яг ямар нөхцөл дээрээс гарч байгаа билээ гээд ингээд бодох юм бол үнэхээрийн аймшигтай байна шүү дээ.

Дээрээс нь тэр усан сан, худагнаас зарим хүмүүс км-ийн зайнаас ус зөөж байна. Тэгэхээр энэ хууль гарснаар энэ төвлөрсөн усан хангамжийн чинь одоо энэ гэр хороолол, бусад газрууд одоо энэ үнэхээрийн л хот, суурины усан хангамж л гэж байгаа юм бол энийг хангаж, ариутгаж чадах уу гэсэн нэгдүгээр асуулт.

Хоёрт нь энэ түрүүн туул голын талаар жаахан дутуу хариулаад байх шиг байна. Туул гол, дээрээс нь энэ сонгинохайрхан дүүргийн тэр цаад хэсэгт нөгөө нэг ариутгалын одоо энэ газар байгаа шүү дээ. Тэгээд тэрнээс чинь одоо ингээд л бүх хаягдлууд нь, үйлдвэрийн хаягдлууд орж ирээд л нэг хэсэг хороо, нэг хэсэг дүүрэг тэр чигээрээ үнэртэй байна. Тэгээд туул голын эцэст сонгины бургас гээд хуучин амралт, сувиллын газар байсан бол тэнд нов ногоон л гол урсаж байна шүү дээ. Тэгээд энийг одоо юу гэж үзэж байгаа юм?

Гуравдугаар асуулт бол та бүгд туул голын сав газар, ялангуяа усны эх ундарга дээр нь хууль зөрчсөн үйл ажиллагаанууд их хийсэн талаар энэ дээр тэмдэглэсэн байна. Одоо энэ хууль зөрчиж болохгүй гээд байхад л хууль зөрчөөд баахан орон сууц барьчихсан. Тэгээд энэ чинь яг л одоо ундарга дээр нь их л том сав дээр нь барьсан гэж ингэж ойлгож байгаа. Ингээд энэ дээр барьчихаар энэ цаашдаа бидний усан хангамжийн эрэлт хэрэгцээ, одоо ер нь Улаанбаатар хотын хүн ам өсөөд л байдаг. Яг усных нь эх булаг дээр баахан юм бариад л байдаг. Яахав одоо бол жаахан цэглэх юм байна гэж ойлголоо. 

Цаашдаа Улаанбаатарын энэ усан хангамж чинь ер нь хүрэлцээ энэ байдал нь ер нь ямархуу байдалтай байгаа вэ. Энийг нэмэгдүүлэх гэдэг юм уу, энэ дээр аюул аваарь гарч байгаа юм зүйл байна уу? Би тэгээд эхнийхээ асуултыг дахин тодруулаад хэлж байхад энэ одоо сая гаруй хүнтэй хотыг чинь одоо энэ усан хангамж, хотын төвийн усан хангамж бол болж байна. Цаашдаа энэ өргөн тэлсэн хотын усан хангамжийг, Улаанбаатар хотын усан хангамжийг тэр чигээр нь харж үзнэ гэхээр усан хангамжийг хүрч чадахгүй байгаа тэр айл руугаа яах юм бэ. Одоо энэ усан хангамжийг бүгдээрэнд дэд бүтцийг нь хүргэж өгөөд, уг нь бол ус, зам, эрчим хүчийг нь хүргээд өгчих юм бол тэнд нөгөө агаарын бохирдол, хөрсний бохирдол багасах юм шиг байгаа юм л даа. Ийм чиглэлийн хандлага байгаа юу. Энэ хууль гарлаа, бас нэг хэрэгждэггүй хууль гарчих вий гэж бодоод байна л даа. 

Одоо яг энэ хуулийн дагуу бүгдээрэнгий нь зохицуулна гэх юм бол үнэхээрийн хязгааргүй хөрөнгө оруулалт, хязгааргүй их засварлалт юунууд явагдаж байгаа. Энэ дээр хууль гарсны дараа ямар хугацаанд энэ усан хангамжийн асуудлыг Улаанбаатар хотын хувьд цэгцтэй шийдвэрлэж чадах вэ. 

Н.Энхболд: -Баттулга сайд.

Х.Баттулга: -Санаа зовоосон асуудлуудын нэг нь байгаа юм. Тэгээд яаман дээрээс бид нар ямар арга хэмжээ авч байна вэ гэхээр төв цэвэрлэх байгууламжийн тоног төхөөрөмжийг сайжруулах зориулалттай 20 сая ам.долларын төсөл боловсруулчихсан байж байгаа. Ингээд ерөнхийдөө энэ мөнгөнийхөө эх үүсвэрийг хайгаад явж байгаа. Энэ төсөл хэрэгжээд эхлэх юм бол үнэр дарагдах энэ лагийг цэвэрлэх ийм технологи орж ирэх юм байгаа юм. Ерөнхийдөө бол төсөл бэлэн болчихсон, боловсруулчихсан, нийтдээ нэг 20 орчим сая доллар тоног төхөөрөмжинд орно гэсэн ийм л юм одоогоор хийж байгаа.  Нэмж хариулах юм.

Н.Энхболд: -Ажлын хэсгийнхнээс нэмж хэлэх зүйл байна уу?

Б.Баасан: -Тэр нэг дэх асуудал дээр тэр усны хангамжийн асуудал дээр одоо бид нар бонд 800 тэрбум төгрөгний боодлынхоо л 216-г яг цэвэр усны инженерийн шугам сүлжээний асуудлыг шийдэхээр айл, орон сууцуудын энэ дээр эхлээд инженерийнхээ шугам сүлжээг шийдье гэж ингэж оруулж өгч байгаа юм. Хоёрт нь, хамгаалалтын гол асуудал бол бид нар норм дээрээсээ хамгаалалт, эрүүл ахуйн бүсүүдийг хуульчилж өгсөн нь энэ бол усны эх үүсвэрээс хамгаалагдах их үндэслэл бий болж байгаа юмаа гэж үзэж байгаа юм.


Н.Энхболд: -Нэмэх гээд байна уу? Нэр усаа хэлээд түргэхэн шиг хариугаа хэлчих.


Л.Алтангэрэл: -Улаанбаатар хотын ерөнхий инженер. Усны эх үүсвэр, ус нөөцлөх хамгаалах тал  дээр бага зэрэг зүйл нэмээд хэлье. Туул голын сав дагуух усны нөөцийг хэмнэх, энэ тал дээрхи хотоос хийгдэж байгаа ажлын талаар товчхон цөөн зүйл нэмье.


Өнөөдөр туул гол дээр гадаргуугийн урсац тохируулах далан байгуулах талаар бид нар бас гадны байгууллагад хандаж төсөл хөтөлбөр өргөн бариад байгаа. Мөн түүнээс гадна өнөөдрийн байгаа эх үүсвэрийг хэмнэх нэг чухал ажил бол бид нар өнөөдөр Улаанбаатар хотын төвийн орчмын хөрсний усыг ногоон байгууламж болон зүлэг ногоонд ашиглах, мөн цаашлаад төв цэвэрлэх байгууламжаас гарч байгаа усыг тэр түрүүний морьт импекс компаний төслөөр юм уу бусад аргаар станцуудад хэрэглэх байдлаар энэ усны нөөц хэмнэх талаас бас нэлээд дорвитой ажлууд хийхээр бас төлөвлөсөн ажлууд байгаа.


Энэ дээр өнөөдөр ТЭЦ 3, 4 гээд цахилгаан станцууд үндсэндээ дан цэвэр усыг ахуйд шууд хэрэглэдэг юм. Технологийн хэрэгцээндээ. Мөн дээрээс нь урьдчилан цэвэрлэх байгууламж харгиа нэртэй урьдчилан цэвэрлэх байгууламж нийслэлийн өмчит үйлдвэрийн газар болчихсон байгаа. Өнгөрсөн жил нийслэл хот өөрийнхөө өмчинд авч 1.7 тэрбум төгрөгийн нэгдүгээр ээлжийн технологийн шинэчлэлийн ажлыг одоо хийгээд байгаа. Одоо өнөөдрийн байдлаар туршилт тохируулгын ажил хийж байна. Энэ ажил хийгдсэнээр бас төв цэвэрлэх байгууламжид очиж байгаа усны бохирдлын түвшин тодорхой хэмжээгээр сайжрах ийм бололцоотой болж ирж байгаа юм.


Н.Энхболд: -Тэрбишдагва гишүүн тодруулах гээд байна уу?


Д.Тэрбишдагва: -Би гол нь энэ Улаанбаатар хот яахав хотын байшингуудад усан хангамж байж байна. Яг өнөөдөр яг үнэхээрийн энэ чинь нэр нь хот суурины усан хангамж, ариутгах татуурга гэсэн ашиглана гэж байгаа шүү дээ. Тэгэхээр энэ Улаанбаатар хотын хэдэн хувь нь яг усан хангамжид орж чадахгүй байгаа юм. Энэ усан хангамжид орж чадахгүй байгаа айл өрхийг хэзээ энэ чинь хууль гараад ирлээ, тэд нарыг чинь цэвэр усаар хангах шаардлага гарч ирнэ шүү дээ. Хуулийг гарвал хэрэгжүүлэх ёстой. Тэгээд энэ хууль хэрэгжихгүй болчих магадлал нь маш их олон айлууд хичнээн хүн ер нь усан хангамжаар хангагдаж чадахгүй байна. 


Би бол бараг энэ гэр хорооллууд бол усан хангамжаар өнөөдрийн 21 дүгээр зууны ухагдахуунаар бол хангагдаж чадахгүй байгаа шүү дээ. Энийг ер нь яах ёстой юм бэ? Энийг жаахан тодруулж тайлбарлаж өгөөч.


Н.Энхболд: -Хэн хариулах вэ? Яг хуультай холбоотой юман дээр. Нэрээ хэлээд.


Л.Алтангэрэл: -Өнөөдөр нийслэлд 35 гэр хороолол том жижиг гэр хорооллууд байгаа. Түүний нийтдээ 17 гэр хорооллын ус түгээх байрыг нь төвлөрсөн шугам сүлжээнээс усаар хангагдаж байгаа. 18 гэр хороолол нь зөөврийн усан хангамж буюу ус түгээх байрнаас цэвэр усаар хангагдаж байгаа л даа. Өнөөдөр бид нар Улаанбаатар хотын нийтийн аж ахуйг сайжруулах 2 дугаар төслийн хүрээнд Дамбадаржаад айл өрхөд нь, айл өрхийн гэрт нь цэвэр устай, бохир устай, бохир ус цэвэршүүлэх байгууламж дунд нь, айлуудынхаа дунд бариад, тэрнээс гарсан усаа буцааж ногоон байгууламжид ашиглах ийм төслийн юм бас загвар төсөл мөн хэрэгжиж байгааг хэлчих нь зүйтэй болов уу.


Н.Энхболд: -Хууль санаачлагчийн илтгэл, байнгын хорооны санал, дүгнэлттэй холбогдуулж гишүүд асууж, хариулт авлаа. Энэ ажил дууслаа. Одоо хэлэлцэх эсэх талаар байнгын хороо яриад хэлэлцье гэсэн байгаа. Энэнтэй холбогдуулж үг хэлэх гишүүд байвал нэрээ өгье. Байхгүй байна. Гишүүд цуглая. Санал хураая. Үүдээр байгаа гишүүдийг орж ирж саналаа хураахад бэлтгэ гэж хэл. Ирц байна уу? Санал хураах уу?


Хот, суурины усан хангамж, ариутгах татуургын ашиглалтын тухай хуулийн шинэчилсэн найруулгын төсөл, мөн хот, суурины усан хангамж, ариутгах татуургын ашиглалтын тухай хуулийг хүчингүй болсонд тооцох тухай хуулийн төслүүдийг хэлэлцэх нь зүйтэй гэж Байнгын хороо үзсэн байгаа. Энэ саналыг дэмжиж, хэлэлцье гэсэн санал хураалт явуулъя. Гишүүд анхааралтай байгаарай. Хэлэлцье.


39 гишүүнээс 33 нь дэмжиж 84.6 хувийн саналаар энэ хуулийн төслийг хэлэлцэх нь зүйтэй гэж үзлээ.


Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлье.


Дараагийн асуудал. 


Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэж эхэлье. Хууль санаачлагчийн илтгэлийг хууль зүй, дотоод хэргийн сайд Нямдорж танилцуулна. Нямдорж сайдыг индэрт урья.


Ц.Нямдорж: -УИХ-ын дэд дарга, эрхэм гишүүд ээ,


Дээрх хууль, УИХ-ын бусад шийдвэрийн төсөл өргөн мэдүүлэх журмын тухай хуульд нэмэлт, өөрчлөлт оруулах санал УИХ-д оруулж ирээд бас зарим эргэлзээтэй асуудлууд байсан учраас төслийг буцаасан. Тэр үед өргөн барьсан төслөөс багц хуулийн төсөл гэсэн санааг нь дахин засгийн газрын хуралдаанд оруулаад УИХ-д оруулж ирж байгаа юм.


УИХ-аас өгсөн даалгаврын дагуу одоо мөрдөгдөж байгаа 423 хууль байна. Энэ хуулиудыг нь дотоод хийдэл, зөрчил давхардлыг арилгах арга хэмжээ авах ёстой. Энэ ажлыг 2, 3 жил хийж байна. Одоогийн байдлаар эдийн засаг, иргэний чиглэлийн хууль тогтоомжийн давхардал хийдлийг арилгах ийм судалгаа хийгээд, энэ судалгааны дүнд тодорхой шийдвэрийн төсөл боловсруулчихаад байж байна. УИХ энэ багц хуультай холбогдолтой заалтыг хууль, УИХ-ын бусад шийдвэрийн төсөл өргөн мэдүүлэх журмын тухай хуульд оруулчих юм бол залгуулаад энэ хийдэл арилгах саналыг оруулж ирэхэд бэлэн болсон байгаа.


Энэ нөхцөл байдлыг харгалзан үзэж оруулсан саналыг дэмжиж өгөхийг хүсч байна. Ерөнхий санаа нь бол ялгаатай. Багц хууль гэдэг юмных нь ялгаа нь бол хуулийн төслийн үзэл баримтлалыг боловсруулахгүйгээр шууд ийм ийм хуулиудыг нь, ийм ийм заалтанд ийм ийм зөрчил давхардлыг арилгая гэсэн саналыг жагсаалтаар нь оруулж ирээд батлуулах ийм төсөл явж байгаа гэдгийг та бүхэнд танилцуулъя.


Энэ асуудлыг хэлэлцэж, дэмжиж өгөхийг хүсье.


Н.Энхболд: -Нямдорж сайдад баярлалаа. Одоо байнгын хорооны санал, дүгнэлт, хууль зүйн байнгын хорооны санал, дүгнэлтийг Одбаяр дарга танилцуулъя. Индэрт урьж байна. 


Д.Одбаяр: -УИХ-ын дарга, эрхэм гишүүд ээ,


Монгол Улсын Засгийн газраас 2011 оны 4 дүгээр сарын 1-ний өдөр УИХ-д өргөн мэдүүлсэн хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийн хэлэлцэх эсэх асуудлыг хууль зүйн байнгын хороо 2011 оны 4 дүгээр сарын 12-ны өдрийн хуралдаанаар хэлэлцлээ.


Төсөл санаачлагч УИХ-ын 2008 оны 35 дугаар тогтоолоор баталсан монгол улсын засгийн газрын 2008-2012 оны үйл ажиллагааны хөтөлбөрийн 4.1.1-д заасан зорилтыг хэрэгжүүлэх хүрээнд монгол улс хүчин төгөлдөр үйлчилж байгаа 400 гаруй хуулийн давхардал хийдэл, зөрчлийг арилгах ажлыг богино хугацаанд хийж гүйцэтгэх, эрх зүйн шинэтгэлийн шинэ үе эхлүүлэхэд нэгэн зэрэг олон хуульд өөрчлөлт оруулах боломж бүхий багц хуулийн төсөл гэсэн төрлийг шинээр бий болгох  шаардлагын улмаас хуулийн төслийг боловсруулжээ.


Байнгын хорооны хуралдаанаар дээрх хуулийн төслийг хэлэлцэх үед УИХ-ын гишүүдээс зарим багц хуулийн төсөл нь үзэл баримтлалтай байх шаардлагатай, багц гэсэн нэр томъёог сайтар нягтлах, нэгдмэл нэг ойлголттой байх тал дээр анхаарах, мөн УИХ-д өргөн мэдүүлсэн багц хуулийн төслийн аль нэг нь батлагдаагүй тохиолдолд бусад хуулийн төсөл батлагддаг байх зэрэг саналуудыг тус тус гаргалаа. 

Мөн хуулийн төслийг байнгын хорооны хуралдаанд оролцсон гишүүдийн олонхи нь УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 


УИХ-ын эрхэм гишүүд ээ,


Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэх эсэх талаар хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


Н.Энхболд: -Одбаяр даргад баярлалаа. Хууль санаачлагчийн илтгэл, байнгын хорооны санал дүгнэлтүүдтэй холбогдуулж асуух гишүүн байна уу? Ганбямба, Раш. За Ганбямба гишүүн асууя.


Н.Ганбямба: -..үзэл баримтлалтай болгоно гээд санал гарсан гэх юм. Би багц хуулиа буруу ойлгоод байгаа юм уу. Энэ давхардлыг арилгах шиг хэрэгтэй юм байхгүй гэж бодож байна. Энэ хугацаа алдчихсан юм. Дээр нэг яагаад хойшилчихлоо доо. Одоо энэ бүх хуулин дотор яг ижилхэн ойролцоо заалтуудтай хар мянган юмнууд байгаа. Тэгээд энэ шиг чухал юм байхгүй байсан. Хугацаа алдаад одоо өнөөдөр дахиад орж ирж байгаа юм. Тэгсэн энэ багц хуулиа би буруу ойлгоод байгаа юм уу. Түрүүчийн санаачлагчийн танилцуулганд орсон шиг тэгж багцлагдаад энэ чинь үзэл баримтлал гэх шаардлагагүй явчих юм болов уу гэж ойлгосон юм. Тэгсэн сая зарим гишүүдээс тэгж санал гарсан юм уу, эсвэл би тэр багц хуулиа буруу ойлгосон юм уу?


Одоо яг энэ миний ойлгож байгаагаар бол энэ олон хуулиуд доторхи тэр давхцсан заалтуудыг цэгцэлсэн их чухал алхам гэж ойлгоод дэмжээд байна л даа. 


Н.Энхболд: -Асуулт уу, санал юм уу? Тэгвэл Раш гишүүн асуучихъя.


Р.Раш: -Энэ өнөөдрийн хэлэлцэж байгаа асуудал үнэхээр УИХ-ын амин чухал зүйл л дээ. Үнэхээр ингээд засгийн газраас орж ирж байгаа хуулиуд маань бол одоо тэр хэллэг, янзлах тэр талаараа нэг тийм мэргэжлийн л байгууллага хам хум хийсэн маягтай. Тухайлбал өнөөдөр тун саяхан бид нар хөдөлмөр эрхлэлтийн тухай хуулийн төслийг хэлэлцээд ингээд явж байна л даа. Тэнд туманы юмнууд маш их. Тэгэхээр энэ дээрээ Нямдорж сайд аа, энэ хууль, шинжлэх ухааны байгууллагууд, одоо энэ судалгааны газрууд байна шүү дээ. Энэ юм, дээр нь манай мэргэжлийн хууль зүйн яам, энэ хууль болгоны төсөл дээр одоо энэ чинь яамдаас санал авах гээд нэг юм боловсруулаад л тэгээд бие биен рүүгээ чулуудацгааж байгаа шүү дээ бид нар чинь.


Тэгээд энэ дээр ер нь хэр зэрэг хүрч байнаа, орон тоо дутаад байдаг юм уу? Миний ойлгож байгаагаар бол хууль зүйн яам одоо яг энэ тал дээр яг хуулийнх нь талаас нь, харж ирж байгаа байдал бол бас жаахан чамлалттай юм шиг одоо ингэж бодогдох юм. Үгүй бол хүн нь дутаад байна уу? Үгүй бол таны өгсөн үүрэг тэр дор очоод хам хум болоод байна уу? Нэг ийм маягтай. Тэгээд энэ чинь хэзээ ч билээ дээ УИХ-д нэг тийм хөнгөвчилсөн маягаар одоо хууль батлуулах асуудал ч орж ирж байсан шүү дээ. Тэгээд л бид нар тэр үед нь ярс гээд л одоо яаж байсан. Засгийн газар яарсан тулгамдсан юмыг тэвдүүлж байгаад л ухаан нь гар өргүүлэх санаатай маягийн юм.


Энэ мэтчилэнгийн зүйлүүд цаашид арилж чадах уу? Ер нь эцсийн эцэст дэмбэрэл гуайн яриад байгаа юмыг ч би тэгж л ойлгож байгаа. Ерөөсөө тоондоо биш чанартаа байя. Тоондоо жинхэнэ амьдралыг зохицуулах ийм л юм бид нарт хэрэгтэй байна. Гэтэл манай зарим мэргэжлийн яамд бол хууль гаргахын хойноос л одоо ингэж яваад байна. Нөгөөх нь хуулиар зохицуулах асуудал мөн үү, аль эсвэл яамны бараг ухаан нь сайдын нэг журмаар мөрдөгдөөд явах юмнууд ч гэсэн хуулийн заалт болж ирээд байгаа юм шиг ингэж харагдаж байгаа юм. Тэгээд УИХ-ын Тамгын газарт ч гэсэн мөн ялгаа байхгүй нэлээн зовлон тарьж байгаа байх. Дор ингээд түүхийдүү ороод ирсэн юм энд ирээд нөгөө бөөсийг нь түүх гэхээр зэрэг ёстой үстэй дээлнээс бөөс түүж байгаа юм шиг ийм маягтай хүндрүүлдэг бололтой юм билээ. 


Энэ мэтчилэнгийн зүйлүүд хэр анхаарагдах бол. Ялангуяа манай хуулийн шинжлэх ухааны үндэс, тэр судалгааны, УИХ-ын Тамгын газар бол сүүлийн үед бидэнд ном тарааж өгөөд байгаа л даа. Тэрнийгээ харин хэр зэрэг бид нар уншиж чадаж байна. Ном тарааж өгөөд, би энийг бол ололт гэж ингэж ойлгож байгаа. Юуны төлөө тамгын газар бүхэл бүтэн судалгааны институт маягтай юмтай болсон билээ. Энэ дэргэд хууль зүйн танхим гээд хэдхэн алхмын цаана Самбуу гуайн хөшөөний хажууд бас нэг байшин байдаг юм шиг байгаа юм. Тэгээд л ухаан нь одоо МУИС-ийн хууль зүйн танхим, энэ телевизээр ярьж байгаа эрдэмтэн, мэргэд, багш нарын үгийг чинь чагнахад ер нь нэлээн урагшаа явсан юм шиг санагдах юм байна шүү дээ. 


Магадгүй манай УИХ-ын танхимаас цаадуул чинь судалгааныхаа тэр тал мэдэж байгаа, мэргэлж байгаа тэр талаараа түрүүлж байгаа юм шиг одоо ингэж байх юм.


Н.Энхболд: -Нямдорж сайд хариулъя.


Ц.Нямдорж: -Одоо оруулж байгаа зүйл бол зарим хуулийн давхардал хийдэл, зөрчлийг арилгах гэдэг л энэ хүрээнд яригдаж байгаа юм. Ер нь бол бид нар 90 онд шинэ үндсэн хууль руу орох үедээ 50-иад хуультай байсан орсон шүү дээ. Тэгээд шинэ үндсэн хуулиараа эрх зүйт төрийг төлөвшүүлнээ гэсэн зорилт дэвшүүлчихсэн. Тэгээд 92 оны үндсэн хуулиас хойш үндсэндээ бараг 20 жил шулуухан хэлэх юм бол бүх салбарыг хуулийн орчинтой болгох гэж хуулийн суботник хийсэн он жилүүд байсан л даа. Тэр үед ялангуяа энэ 2004, 2005 оныг хүртэл энэ орчин үеийн техник хэрэгсэл гэж юм байсангүй. Нэг хуулийн хийдлийг харахын тулд 10 хэдэн хууль, монголын бүх хуулийг сөхөж үзэж байж нүдээрээ үзэж байж, гараараа тэмтэрч байж ямар байна вэ гэдгийг үзвэл үзэх сэтгэлээрээ ханддаг хүн. Үгүй бол хам хум нэг юм бичээд л, шавдуулж байгаад л батлуулдаг ийм л юм руу бид яваад орчихсон улс л даа. 


Одоо ингээд 823 хууль өнөөдрийн байдлаар мөрдөгдөж байна. Энэ 823 хуулийн дотоод хийдэл, зөрчлийг арилгах, засах явдал бол энэ парламентад хийх нэг том ажил гэж ойлгогдож, энэ чиглэлээр санал оруулж ирж байгаа юм. Одоо яг миний гар дээр бэлэн болчихсон 33, 4 хуулийн төсөл байна. Энэ давхардал, хийдэл зөрчлийг арилгах арга хэмжээний хүрээнд. Жишээ нь та бүхэнд цаашдаа ямар юм орж ирэх юм гэхээр нэгдүгээрт нь, төрийн бус байгууллагын хуульд, хоёрдугаарт нь, нөхөрлөлийн хуульд гэж 30 хэд хүртлээ яваад, тэр 30 хэд дотор жишээ нь хүүхдийн эрхийг хамгаалах хуулийн 15 дугаар зүйлийн 2 дахь хэсэг, мөн хэсгийн 2 дахь заалтын тахир, дутуу гэснийг хөгжлийн бэрхшээлтэй гэж өөрчил гээд нэр томъёоны тохиргоо хийх маягийн юмнууд цаашдаа орж ирэх юм. 


Ийм байдлаар энийг нэг цэгцлээд авах юм бол энэ дотоод элдэв хоёрдмол ойлголтууд өөр өөр томъёоллууд жигдэрнэ нэгдүгээрт.


Хоёрдугаарт, шинжлэх ухааны үндэслэлийн тухайд бол ер нь монгол хуулийн их, дээд сургууль өнөөдөр 17 байгаа. Тэнд нухацтай судалгаа хийж байгаа газар байхгүй. Зүгээр л сургалтын байгууллагууд. Академид төр эрх зүйн танхим ч гэнэ үү юу ч гэнэ нэг юм байдаг юм шиг байгаа юм. Тэндээс нийтэд гарч байгаа юм бол байхгүй. Манай яаманд судалгаа шинжилгээний юм бол байхгүй. Хэдэн жилийн өмнөөс хууль зүйн үндэсний хүрээлэн гэдэг юмыг дэлхийн банктай нийлж байгуулаад, одоо тэнд сургалт сурталчилгаа, судалгаа гэсэн 3 чиглэлээр үйл ажиллагаа явуулж байна. Энэ засгийн газрын үед их хурал  энэ шийдвэрээр хууль зүйн үндэсний хүрээлэн болгож өөрчлөн зохион байгуулсан. Энэ хүрээлэн дээр бид нар сүүлийн үед ялангуяа манай яамны чиглэлээр хийгдэж байгаа ажил боловсруулах төсөлд эхлээд судалгаа хийдэг, судалгааныхаа үр дүнд төсөл боловсруулдаг, боловсруулсан төслөө дахиад энэ судалгааны байгууллагад үзүүлдэг. Тэгээд онолын хувьд жаахан цэгцтэй болох юм бол наашаа их хурал, засгийн газарт асуудал тавих арга барилд шилжээд удаагүй байна л даа. 


Одоо өнөөдөр миний ширээн дээр 4, 5 судалгаа орж ирчихээд, архидан согтуурахтай, төрийн бус байгууллагын тухай хуулийн, хилийн тухай хуулийн гэсэн хэд хэдэн судалгаанууд орж ирчихээд тэр судалгаануудаас эхний ээлжинд жишээ нь би төрийн бус байгууллагын хуулийн төслийг өнгөрсөн 7 хоногт засгийн газарт оруулж байна л даа. Тэрэн дотор энэ төрийн бус байгууллага гэдэг судалгаан дотор нь гээч юм нь ямаршуу юм байдаг юм. Ямар ямар онцлогууд улс орнуудад байдаг юм. Монголд цаашдаа төрийн бус байгууллагуудыг яах ёстой юм. Одоо байгаа төрийн бус байгууллагууд чинь юу болчихсон юм бэ гэдэг хэд хэдэн чиглэлийн судалгаа хийгээд, ерөнхийдөө нэг тийм онолын түвшний анхан шатны саналын түвшингийн юмнууд гарч ирээд, тэр үндсэн дээрээ хууль хийж эхэлж байгаа юм.  


Цаашдаа ер нь ийм судалгааны үндсэн дээр энэ хүрээлэнгээ нэлээн ашиглаж юм оруулж ирнэ гэсэн ийм хатуу чиглэл рүү шилжиж байгаа гэдгийг хэлье. Зовлон тоочоод байх юм бол зовлон их байна. Манай яам бол 74 орон тоотой яам. Өнөөдөр УИХ, Засгийн газраас гарч байгаа бүх шийдвэр, манай яаман дээр үзэгдэж, хуулийн талаасаа болж байна уу гэдэг нь эмхлэгдэж, саналаа оруулдаг аа. Тэгээд дээрээс нь холбогдох төслүүд боловсруулдаг. 

Энэ хуулийн байгууллагын үйл ажиллагаатай холбогдолтой 10-аад том хууль байдаг юм. Тэд нарыг нэг 2002-2007, 2008 оны хооронд дуусгасан. Одоо манай яаман дээр энэ талын ажил болсон гэдэг дүгнэлт хийчихээд, ер нь монголын төрд цаашдаа яах ёстой вэ гэдэг юман дээр бид нар ажиллаж байгаа юм. 


Хамгийн сүүлд жолооч энэ албан журмын даатгалын хуулийн төсөл гэдэг юмыг өнгөрсөн 7 хоногт эцэслэж одоо засгийн газар дээр оруулж байна. Засгийн газар өчигдөр хэлэлцсэн. Их Хуралд өргөн мэдүүлэхийг зөвшөөрсөн. Өөрөөр хэлбэл өөрийнхөө хариуцсан салбарынхаас гадна энэ төр, нийгмийн харилцааны хурдсыг харгалзаж үзэж, ...салбаруудыг нь тэнд хийгдэж чадахгүй байгаа зарим асуудлуудыг их хуралд оруулж ирж шийдвэрлүүлэхээс өөр аргагүй байдалд орчихоод, яам ажиллаж байгаа учраас тэр болгон сайн орон тоогоор ажиллаж байна гэж би хэлж чадахгүй. 


Ипотикийн хууль гэдэг хууль өөр яамны чиглэлийн хууль. Тэрийг оруулж ирж батлуулсан. Хөрөнгөөр баталгаажсан үнэт цаасны зах зээлийн тухай байна уу даа хууль гэдэг юмыг оруулж ирж батлуулсан. Дараа нь энэ концессын тухай хууль, төр, нийгмийн шинэчлэлийн асуудлыг оруулж ирж батлуулсан. Одоо энэ жолоочийн албан журмын даатгалын хууль руу орж байна. Төрийн бус байгууллага хуулиараа бол Алтанхуяг сайдад шилжчихсэн байгаа. Гэхдээ энэ чиглэлийн ажлыг цэгцлэх шаардлага байгаа учраас энэ хуулийг бас боловсруулаад оруулах ийм ажлуудыг хийж байна л даа. 

Ийм ийм юмнууд байгаа учраас хүчин мөхөсдөх явдал байна. 


Н.Энхболд: -Баярлалаа. Гишүүд танхимд ирье. Одоо санал хураах гэж байна. Ажлын алба, бүлгүүд гишүүдээ цуглуулчихъя. 


Хууль санаачлагчийн илтгэл, Байнгын хорооны санал, дүгнэлттэй холбогдуулж асууж, хариулт авч дууслаа. Одоо хэлэлцэх эсэхтэй холбогдуулж үг хэлэх гишүүн байна уу? Алга байна. Санал хураая, гишүүд танхимд цуглаарай. Хүрч байна уу. 


Байнгын хорооны саналаар хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураая. 


39 гишүүн оролцож, 33 гишүүн зөвшөөрч, 84.6 хувиар санал дэмжигдлээ.


Ингээд хуулийн төслийг анхны хэлэлцүүлэгт бэлтгүүлэхээр хууль зүйн байнгын хороонд шилжүүллээ.

Өнөөдрийн нэгдсэн хуралдаанаар хэлэлцэх асуудал дууслаа.

Хуралдаан хаалаа. Гишүүддээ баярлалаа.
(16.35-17.30 Д.Энэбиш)

Хуралдаан 17 цаг 30 минутад өндөрлөв.


Соронзон хальснаас буулгасан:


Хуралдааны тэмдэглэл хөтлөгч
 Д.ЭНЭБИШ,
 Ц.АЛТАН-ОД, Б.НАРАНТУЯА, Ц.НАРАНТУЯА

